
GİRİŞ 

Dissertasiya mövzusunun aktuallığı və işlənmə dərəcəsi.  XXI əsrdə Res-

publikamız Möhtərəm Prezidentimiz, Böyük sərkərdəmiz, Ali Baş Komandanımız 

İlham Əliyevin rəhbərliyi altında yeni bir mərhələyə qədəm qoydu. Azərbaycan 

Respublikası ən gərgin, ən məsuliyyətli, ən ağrılı-acılı və ən şərəfli, qürur verici bir 

dövrünü uğurla, qələbələrlə yaşayır. Sözdə azad olan Azərbaycan Sosialist 

dövlətinin yerində həqiqi müstəqillik əldə etmiş, öz müstəqilliyini qanı, şəhidləri 

bahasına qazanmış Azərbaycan dövləti yaranmışdır. Dövlətin müstəqilliyini 

qurmaq, onun yaşamasını şərtləndirən atributlarını yaratmaq və inkişaf etdirmək, 

vətəndaşlarında dövlətin milli ideologiyasını formalaşdırmaq və əhalisini həmin 

ideologiya ruhunda tərbiyə etmək, bu ideologiya ətrafında birləşdirmək, çox çətin 

və həddindən artıq mürəkkəb, lakin zəruri bir məsələdir. Xalqımızın düşmənləri olan 

bir sıra güclü xarici dövlətlərin Azərbaycanın müstəqilliyinə qarşı yönəlmiş 

fəaliyyətləri, erməni qəsbkarlarına bir başa dəstək vermələri bu müqəddəs işimizi 

daha da çətinləşdirirdi. Lakin Ulu Öndərimiz Heydər Əliyevin dərin zəkası, onun 

layiqli davamçısı İlham Əliyevin tarixi xidməti sayəsində bu ağır dövr atlanıldı və 

Respublikamız Qafqazın ən güclü və ən qüdrətli bir dövlətinə çevrildi. Ulu Öndərin 

milli-ideologiyamızda şüara çevrilmiş bir kəlamına iqtibas edərək deyə bilərik ki, 

biz azərbaycanlıyıq, Heydər Əliyev kimi ideoloji rəhbərimiz, İlham Əliyev kimi 

böyük sərkərdəmiz var [27].  

Tədqiq etdiyimiz dissertasiya mövzusunun yeniyetmələrin azərbaycançılıq 

ideologiyası ruhunda tərbiyə olunmasına həsr edilməsi, onun həlli imkanlarının 

müəyyən edilməsi və əsaslandırılması da məhz göstərdiyimiz dövrə düşmüşdür.  

Dahi Heydər Əliyev tərəfindən Azərbaycan Respublikasının Prezidenti kimi 

2002-ci ilin 6 mayında imzalanmış “Gənclər siyasəti haqqında” qanunda deyilir ki, 

gənc nəsil milli dövlətçilik prinsipləri əsasında, azərbaycançılıq və vətənpərvərlik 

ruhunda, xalqımızın tarixi mədəni irsinə, onun adətlərinə, milli dilinə, dövlət 

rəmzlərinə hörməti əsasında tərbiyə edilməlidir [31]. Göründüyü kimi, müasir 

dövrdə Azərbaycana real siyasi və iqtisadi hadisələri təhlil edib düzgün nəticə 

çıxarmaq səriştəsi olan, yüksək düşüncəyə, hədsiz vətənpərvərlik duyğusuna, 

möhkəm əqidəyə, azərbaycançılıq ideologiyasına malik gənclər gərəkdir. Bundan 

ötrü yeniyetmə gənclərin təlim-tərbiyə işlərinin təşkili prosesində artıq nəzəri 

cəhətdən tamamlanmış milli ideologiyamızın–azərbaycançılıq ideologiyasının 

məktəblilərdə formalaşdırılmasının imkan və yolları aşkara çıxarılmalı, süzgəcdən 

keçirilməli və elmi sistem şəklinə salınmalıdır. Bu, gənc nəslin ideoloji cəhətdən də 

Vətənə gərəkli bir vətəndaş kimi yetişdirilməsi amilini şərtləndirir, onu 

zəruriləşdirir. Problemin aktuallığı, hər şeydən əvvəl, bundan irəli gəlir.  

Gənc nəslin milli-azərbaycançılıq ideologiyası ruhunda tərbiyə olunması 

ideyası “Təhsil haqqında” Azərbaycan Respublikasının Qanununda da göstərilir. 

Qanunun 4.0.1.-ci maddəsində deyilir ki, Azərbaycan Dövlətinə elə bir vətəndaş, elə 

bir şəxsiyyət yetişdirmək lazımdır ki, onlar xalq və dövlət qarşısında öz vətəndaşlıq 

məsuliyyətini dərk edə bilsin, xalqının adət və ənənələrinə, insan hüquq və azadlıq-

larına ehtiram və hörmətlə yanaşsın, həm vətənpərvər, həm də azərbaycançılıq 

ideyalarına sədaqətli olsun [118]. 

Bu ideoloji tələb 2013-cü ilin 24 oktyabrında Azərbaycan Respublikası 

Prezidentinin Sərəncamı ilə qüvvəyə minmiş, təhsilimizin inkişafı ilə bağlı “Dövlət 

Strategiyası”nda [1] da bir daha təkrar olunmuş və təhsil sisteminin başlıca 

vəzifələrindən birinin də “-...xalqın milli ənənələrinə, azərbaycançılıq ideyalarına 

sədaqətli qalan, müstəqil düşünən və yaradıcı keyfiyyətlərə malik olan şəxsiyyət 

yetişdirmək” olduğu göstərilmişdir.   

Deməli, tədqiq etdiyimiz problemin aktuallığı həm də ölkəmizin Dövlət 

siyasətindən irəli gəlir.  

Milli azərbaycançılıq ideologiyaları əsasında qurulan tərbiyə işinin əsas 

vəzifəsi gənc nəsli öz doğma Vətənini, onun siyasi və iqtisadi kursuna, milli 

mentalitetini hədsiz sədaqət və məhəbbətlə sevmək, bütün güc və  qüvvəsini, 

bacarığını onun müdafiəsi və inkişafına sərf etmək, öz canını Vətənin, millətin, 

torpaqlarımızın azad olunması və ərazi bütovlüyümüzün bərpası uğrunda fəda 

etməyə hazır olmaq, yeniyetməlik yaş dövründən başlayaraq məktəblilərin öz milli 

adət və ənənələrinə, soykökünə, tarixi - qəhrəmanlıq ənənələrinə sədaqətlilik 

ruhunda tərbiyə olunmasıdır. 

Araşdırmalarımızdan aydın oldu ki, yeniyetmələrin milli ideoloji tərbiyəsinin 

özülü ailədə və uşaq bağçasında qoyulsa da, orta məktəb dövründə bu işin təşkili 

özünəməxsus əhəmiyyət kəsb edir. Məktəbliləri milli adət-ənənələrə, o cümlədən, 

əqidəcə doğma Vətənimizə şüurlu şəkildə hədsiz məhəbbət bəsləməyə, 

ərazilərimizin göz-bəbəyi kimi keşiyində durmağa erkən yaş dövründən başlayaraq 

yetişdirdikdə və yeniyetməlik dövründə bu işi başa çatdırdıqda onlar Vətənin 

ləyaqətli vətəndaşı, şərəfli, cürətli və qorxmaz əsgər olmaq, şəhidlərimizin qanını, 

qisasını almaq fikri, amalı ilə böyüyür, əsil azərbaycanlı əhval-ruhiyyəsinə, 

ideyalarına yiyələnə bilirlər. Bu zaman onlarda Vətən qarşısında böyük məsuliyyət 

hissi, ona öz faydalı töhfəsini vermək istəyi baş qaldırır, onu reallaşdırmaq 

arzusunda olur. İlk növbədə yeniyetmələri vətənpərvər azərbaycanlı kimi 

yetişdirməkdən ötəri torpaqlarımızın işğalı zamanı xain ermənilərin soydaşlarımıza 

göstərdikləri vəhşilikləri, işgəncələri, tarixi abidələrimizi, yurd-yuvalarımızı 

xarabalıqlara çevirmələrini ürək ağrısı ilə onlara çatdırmaq lazımdır. Hər bir 

azərbaycanlı yeniyetmə dərk etməlidir ki, Vətən, torpaq, milli mənsubiyyət seçilmir, 

sonradan qazanılmır, o, taleyin insana bəxş etdiyi töhfədir. Buna görə də Vətənini, 

öz millətini düşmənlərdən qorumaq, xalqının və millətinin təəssübkeşi olmaq, onun 

ləyaqətini hifz etmək (ideologiyamızın komponenti kimi) hər bir yeniyetmənin 

vətəndaşlıq borcudur, namusudur, qeyrətidir. Azərbaycanın yalnız bu günü üçün 

deyil, hər bir zamanı üçün milli azərbaycançılıq ideyaları ilə silahlanmış, milli 

müstəqilliyi, suverenliyi, dini, milli mənsibiyyəti yolunda mübarizə aparmağı bacara 

bilən cürətli, qeyrətli, ölümdən belə qorxmayan qəhrəman övladlara, gənclərə, 

vətəndaşlara ehtiyacı var. 

Araşdırmalarımız göstərdi ki, bu vaxta kimi respublikamızda yeniyetmə 

məktəblilərin milli ideoloji tərbiyəsi proqram və dərsliklərdə, uşaqlar üçün yazılmış 

bədii əsərlərdə öz layiqli yerini tutmamışdır. Milli ideologiya ilə bağlı bir çox 

tədqiqatlar aparılsa da onların heç birində yeniyetmə gənclərin  milli ideoloji 

tərbiyəsinin imkan və yolları ayrıca tədqiq olunmamışdır. 

 Bu cür tədqiqlərə misal olaraq professor Ə.Y. Seyidovun Azərbaycanda 

pedaqoji fikrin inkişaf tarixi (Bakı, 1987), prof. X.Q. Fətəliyevin [55], prof. Ş.T. 



 6 

Tağıyevin [110], S.M. Zeynalovun [125], N.M. Muxtarovanın [106], Ə.Ə. Ağayevin 

[13;15], A.N. Abbasovun [8], M.İ. İlyasovun [70], Ş.Q. Əliyevanın [50], H.H. 

Əhmədovun [25] və digər müəlliflərin əsərlərini qeyd etmək olar. Bu əsərlərdə də 

milli ideoloji tərbiyənin reallaşdırılması, onun pedaqoji-psixoloji əsaslarına dair 

dəyərli elmi fikirlər olmasına baxmayaraq müəlliflərin tədqiqatlarının birbaşa 

məqsədi olmadığına görə, haqlı olaraq, problemin həllinə ötəri toxunmuşlar.  

 Respublikamız müstəqillik əldə etdikdən sonra təhsilalanları, o cümlədən 

yeniyetmələri azərbaycançılıq ideyaları əsasında tərbiyə etmək, yetişdirmək 

respublikamızın qarşısında dayanan mühüm prioritet məsələlərin həllinə cəlb 

etməyə, bu işləri uğurla həll etməyə, şüurlu şəkildə qoyulan ideoloji tələbləri icra 

etməyə həm ictimai, həm də ölkənin siyasi həyatında səmərəli fəaliyyətə hazır 

olmağa azərbaycanlı gəncləri hazırlamaqdadır. 

Yeniyetmələrin milli ideologiyamızı, milli mənəvi dəyərlərimizi, 

müstəqilliyimizi, doğma dilimizi və dinimizi dərindən öyrənməsi, onları hifz etməyi 

və inkişaf etdirməyi mənimsəməsi müəyyən vaxt tələb edən uzun prosesdir, və həm 

də dövlət və ümumxalq əhəmiyyətli pedaqoji problemdir. Bu problemin uğurla həll 

edilməsi orta ümumtəhsil məktəblərində azərbaycançılıq ideologiyasının 

formalaşdırılması üzrə hazırlanacaq iş sistemindən və onun həyata keçirilməsi 

texnologiyasından birbaşa asılıdır. 

Problem nə pedaqoji, nə də digər humanitar elmlər üçün yeni deyildir. Uzun 

müddət həm respublikamızda, həm də sovet koloniyasında olmuş digər suveren 

respublikalarda pedaqoq alimlər, metodistlər, politoloq və sosioloqlar, psixoloq və 

filosoflar bu problemə müxtəlif nöqteyi-nəzərdən yanaşmış və xeyli dəyərli, müasir 

dövrümüz üçün də əhəmiyyətli olan fikirlər söyləmişlər. Respublikamızda F.A. 

Rüstəmov, L.N. Qasımova, F.B. Sadıqov, A.N. Abbasov, P.B. Əliyev, R.İ. Əliyev, 

H.Ə. Əlizadə, H.H. Əhmədov, M.İ. İlyasov, E. Mollayeva, R.L. Hüseyinzadə və 

başqaları öz əsərlərində şəxsiyyətin inkişafının və formalaşmasının əxlaqi-mənəvi, 

vətənpərvərlik və s. kimi dəyərli keyfiyyətlərindən danışarkən erkən yaş dövründən 

başlayaraq məktəblilərdə milli ideyalar, milli adət-ənənələr, milli vüqar kimi 

keyfiyyətlərin formalaşdırılmasında pedaqogika nəzəriyyəsinin imkan və yollarının 

müəyyənləşdirilməsi ilə əlaqədar, xeyli yeni, çox dəyərli və elmi fikirlər söyləmişlər. 

Lakin məktəbli yeniyetmələrdə azərbaycançılıq ideologiyasının formalaşdırılması 

problemi üzrə araşdırmalara birinci olaraq biz başlamışıq.  

Azərbaycançılıq ideyalarının təbliğinə dair P.B. Əliyevin [42; 43] və H.H. 

Əhmədovun [42] qənaətlərinə, şagirdlərin milli-mənəvi dəyərlər, tarixi adət və 

ənənələr əsasında tərbiyə olunması ilə bağlı Ə.Ə. Ağayevin isə şagirdlərin 

vətəndaşlıq tərbiyəsi ilə bağlı əsərlərində təsadüf olunur. Problemlə bağlı jurnal 

məqalələrinə də təsadüf olunur.   

S.B. Bağırova məktəblilərin vətəndaşlıq tərbiyəsi problemini pedaqogika üzrə 

fəlsəfə doktorluğu dissertasiyasında həll etmiş və bu mühüm problemi Azərbaycan 

dövlətinin rəmzləri (bayrağı, himni və gerbi) vasitəsi ilə həyata keçirmişdir. M.İ. 

İlyasov və M.N. Nəzərov şagirdlərin vətəndaşlıq tərbiyəsi problemini yuxarı 

siniflərdə araşdırmış və tədqiqatın nəticələrini ayrıca kitab şəklində nəşr etdirmişlər. 

Hər iki əsərdə araşdırdığımız problemlə bağlı müəlliflərin çox dəyərli fikirlərinə 

təsadüf olunsa da, onların bir başa tədqiqat məqsədləri olmadığına görə, 

yeniyetmələrdə azərbaycançılıq ideologiyasının formalaşdırılması probleminin 

mahiyyət və məzmunu ilə bağlı heç bir şərhə təsadüf etmirik.  

Uzun illər post-sovet məkanında Moskvadan asılı şəraitdə yaşamışıq. Bu 

sistem dağıldıqdan, yerində müstəqil və azad Azərbaycan Respublikası yarandıqdan 

sonra illərlə qadağan edilmiş tarixi milli ideyalara, milli dövlətçiliyə, milli 

müstəqilliyə, milli vətənpərvərliyə və digər mənəvi dəyərlərimizə, tarixi 

qəhrəmanlıq ənənələrimizə böyük önəm verildiyinə görə xüsusən də, Ulu Öndər 

Heydər Əliyev tərəfindən nəzəri şəkildə tam sistemə salınmış azərbaycançılıq 

ideologiyasının orta ümumtəhsil məktəblərində formalaşdırılması məsələsinin 

məzmunu, onun, metodları və vasitələri konkret olaraq araşdırılmalı, elmi cəhətdən 

sistemə salınmalı idi. Bu vacib pedaqoji problem öz uğurlu həllini gözləyirdi. 

Bütün yuxarıda deyilənlər tədqiqatımızın müasir dövrdə xüsusi aktuallıq kəsb 

etdiyini etiraf etməyə və dissertasiya mövzusunun “Yeniyetmələrdə azərbaycançılıq 

ideologiyasının formalaşdırılması üzrə işin sistemi” kimi ifadə etməyə əsas verir. 

 Tədqiqatın obyekti və predmeti.  

Tədqiqatın obyekti – orta ümumtəhsil məktəblərində yeniyetmələrlə milli 

ideoloji tərbiyə işinin təşkili prosesidir. 

Tədqiqatın predmeti yeniyetmələrdə azərbaycançılıq ideologiyasının forma-

laşdırılması üzrə işin sistemidir. 

Tədqiqatın məqsədi və vəzifələri. 

Tədqiqatın məqsədi – məktəblilərdə azərbaycançılıq ideologiyasının 

formalaşdırılması işinin məzmununu, elmi-fəlsəfi, pedaqoji tələblərini nəzəri və 

metodik əsaslarını, səmərəli yol və vasitələrini işləyib hazırlamaqla onun sistemini 

yaratmaqdır. 

Tədqiqatın məqsədindən və irəli sürülmüş işçi fərziyyəsindən asılı olaraq 

qarşıda aşağıdakı vəzifələr dayanmışdır: 

- Milli azərbaycançılıq ideologiyası məfhumunun mahiyyətini açmaq və 

məktəblilərdə onun formalaşdırılması işinin əhəmiyyətini göstərmək; 

- Yeniyetmələrin azərbaycançılıq ideologiyası ruhunda tərbiyəsinin pedaqoji 

və psixoloji əsaslarını müəyyənləşdirmək; 

- Məktəbli gənclərin azərbaycançılıq ideologiyası əsasında tərbiyə edilməsi 

probleminin elmi-pedaqoji ədəbiyyatda vəziyyətini təhlil edib ümumiləşdirmək; 

- Məktəbli-gənclərin azərbaycançılıq ideologiyası əsasında tərbiyə edilməsi-

nin məktəb praktikasında vəziyyətini öyrənmək; 

- Yeniyetmələrdə azərbaycançılıq ideologiyasının formalaşdırılmasının 

imkan və yollarını aşkarlamaq; 

- Pedaqoji nəzəriyyədə azərbaycançılıq ideologiyası üzrə tərbiyə işinin 

imkanlarını, forma və vasitələrini üzə çıxarmaq, onun formalaşdırılması imkanlarını 

və yollarını müəyyənləşdirmək;   

- Heydər Əliyev irsini yeniyetmələrin azərbaycançılıq ideologiyası ruhunda 

tərbiyəsi işinin qüdrətli mənbəyi kimi nəzərdən keçirmək;  

- yeniyetmələrdə azərbaycançılıq ideologiyasının formalaşdırılmasının yol 

və vasitələrini müəyyən etmək;   

- Alınan elmi-pedaqoji nəticələrin səmərəliliyini pedaqoji eksperimentdə 

yoxlamaq. 

 Tədqiqat aparılarkən aşağıdakı kimi tədqiqat metodlarına müraciət 

olunmuşdur: 

   1. Ədəbiyyat təhlili. Yeniyetmələrdə azərbaycançılıq ideologiyasının forma-

laşdırılması probleminin elmi pedaqoji, psixoloji və metodik, qismən də siyasi 

ədəbiyyatda qoyuluşu vəziyyəti öyrənilmiş, təhlil edilmiş, ümumiləşdirmələr 

aparılmış və yekunlaşdırılmış nəticələr dissertasiyaya daxil edilmişdir. 

2. Tədqiq olunan problemlə bağlı məktəb təcrübəsi də öyrənilmiş və 

ümumiləşdirilmişdir. Respublikamızın 40-a qədər məktəbində yeniyetmələrlə iş 

aparan 51 müəllimin 620 məktəbli ilə apardığı işlər problem baxımından təhlil 

olunaraq ümumiləşdirilmişdir. Bura Gəncə şəhərinin Göy-göl, Samux və Daşkəsən 

rayonlarının orta ümumtəhsil məktəblərində çalışan təcrübəli müəllimlərin qabaqcıl 

işi daxildir.  

3. Müşahidə. Problemlə bağlı tərbiyəçi – müəllimlərin fəaliyyətlərini, 

məktəblilərdə milli azərbaycançılıq ideologiyasının formalaşdırılması vəziyyətini və 

yeni imkanlarını müəyyənləşdirməkdən ötrü 20 müəllimin və məktəb rəhbərinin, 

426 şagirdlə apardığı tərbiyəvi işlər müşahidə edilmişdir.  

4. Pedaqoji müsahibə (intervü). Yeri gəldikcə məktəb pedaqoq və 

psixoloqları, tərbiyəçi-müəllimlər və məktəb rəhbərləri ilə, bir qrup şagirdlərlə 

müsahibələr keçirilmiş və intervülər aparılmışdır.  

5. Eksperimentin müəyyənedici və yoxlayıcı mərhələlərində yeniyetmələrlə 

anket sorğuları keçirilmiş və sorğu 12 müəllimi və 250 şagirdi əhatə etmişdir.  

6. Riyazi metodlar. Tədqiqat zamanı alınan məlumatların təhlili, qruplaşdı-

rılması və ümumiləşdirmələrin aparılmasında, kəmiyyət və keyfiyyət asılılıqları 

arasında gedən dəyişgənliklərin müəyyənləşdirilməsində, eksperimentin göstərici-

lərinin qiymətləndirilməsində, nəticələrin etibarlılığının yoxlanılmasında, nəzəri 

ümumiləşdirmələrin yekunlaşdırılmasında riyazi metodlardan müntəzəm olaraq 

istifadə edilmişdir.  

7. Pedaqoji eksperiment. 2017-2019-cu illərdə keçirilmişdir. Eksperiment üç 

– müəyyənedici, öyrədici və yoxlayıcı mərhələlərlə aparılmışdır. Eksperiment 

Gəncə şəhəri üzrə 2 və 8 nömrəli, Tovuz rayonu Əlibəyli kənd, Samux rayonu 

Navağalı kənd orta məktəbində keçirilmişdir. 

Müdafiəyə çıxarılan əsas müddəalar:  1. Yeniyetmələrdə azərbaycançılıq 

ideologiyasının formalaşdırılması məqsədilə müəllif tərəfindən ilk dəfə olaraq ha-

zırlanmış iş sistemi Azərbaycan gəncliyinin milli ideologiya əsasında tərbiyəsinə, 

əsil vətəndaş olaraq yetişməsinə münbit pedaqoji mühit yaradır.  

2. Məktəbdə təlim və tərbiyə prosesində Azərbaycanın dövlətçilik ənənələri 

və tarixi təcrübəsi, dövlət atributları ilə bağlı tərbiyəçi-müəllimin məqsədyönlü 

fəaliyyəti şagirdlərdə milli ideoloji hisslərin və azərbaycançılıq ideyalarının 

formalaşdırılmasında mühüm vasitədir.  

3. Yeniyetmələrdə azərbaycançılıq ideologiyasının formalaşdırılmasında 

məktəb tərbiyə sisteminin, müəllim və tərbiyəçilərin planlı və məqsədyönlü işinin 

mənəvi-psixoloji, ideoloji və pedaqoji imkanlarının əhatə dairəsi genişlənir. 

4. Təlim prosesində və sinifdənxaric tədbirlərin keçirilməsi zamanı pedaqo-

qun şagirdlərlə təşkil etdiyi planlı, məqsədyönlü, alqoritmik (ardıcıl) fəaliyyət 

yeniyetmələrdə azərbaycançılıq ideyalarının formalaşdırılmasını təmin edir.  

 5. Yeniyetmələrdə azərbaycançılıq ideologiyasının formalaşdırılması işi orta 

ümumtəhsil məktəblərinin tərbiyəvi rolunu, şəxsiyyətin inkişaf və 

formalaşdırılmasının keyfiyyətcə yüksəlməsinə səbəb olur. 

Elmi yenilik. Dissertasiya işində yeniyetmələrdə azərbaycançılıq ideologi-

yasının formalaşdırılması məqsədilə pedaqoji prosesin həm pedaqoji, həm də 

psixoloji və metodiki imkanları ilk dəfə olaraq tədqiqata cəlb edilmiş və elmi şəkildə 

şərh olunmuşdur. Yeniyetmələrdə milli-ideoloji hisslərin formalaşdırılması 

məqsədilə tərbiyəçi-müəllimin fəaliyyətinin mahiyyət və məzmunu, reallaşdırma  

imkanları, yol və vasitələri vahid elmi-pedaqoji sistem halına salınmış, məktəbdə 

təlim - tərbiyə işinin daha da səmərələşdirilməsinin yeni şərtləri və orta ümumtəhsil 

məktəblərində milli ideologiyamızın (azərbaycançılıq ideologiyasının) 

formalaşdırılmasının təşkili yolları aşkar edilmişdir. 

 İşin praktik əhəmiyyəti. Yeniyetmələrdə azərbaycançılıq ideologiyasının 

formalaşdırılmasında tərbiyəçi fəaliyyətinin məzmunu, forma və metodları ilə bağlı 

əldə edilən tədqiqat  materialları, dissertasiyada verilmiş və əsaslandırılmış iş 

sistemi, onun başlıca ideyaları və istiqamətləri, tədqiqatdan doğan nəticələr, tərbiyə 

işinin təşkili metodikası yeniyetmələrdə azərbaycançılıq ideologiyasının formalaş-

dırılmasında bütün pedaqoji kollektivə kömək olacaqdır. Yuxarı siniflərdə də bu 

materiallar milli-ideoloji tərbiyənin təşkilinə, onun keyfiyyətinin artırılmasına 

müsbət təsir edə bilər. Dissertasiya milli tərbiyə nəzəriyyəsi konsepsiyasında 

gənclərin azərbaycançılıq ideologiyası ruhunda tərbiyəsi işinin məzmun, forma və 

metodlarının daha da təkmilləşdirilməsi zamanı da müsbət rol oynaya bilər. 

 İşin nəzəri əhəmiyyəti. Yeniyetmələrdə azərbaycançılıq ideologiyasının 

formalaşdırılması ilə bağlı hazırlanmış iş sistemi, onun məzmunu, forma və metod-

ları, imkan və yolları, müdafiəyə çıxarılmış müddəalar pedaqoji elmlərimizi nəzəri 

cəhətdən zənginləşdirəcək, ideoloji tərbiyənin milli-mənəvi dəyərlər əsasında daha 

möhkəm qurulmasına yeni imkanlar açacaqdır. 

 Nəticələrin  aprobasiyası və tətbiqi. Tədqiqat zamanı alınan nəticələr Gəncə 

şəhərinin 2 və 8 nömrəli, Samux rayonu Navağalı kənd məktəblərinin VII-IX 

siniflərində tətbiq edilmişdir. 

 Tədqiqatın məzmunu və alınan nəticələr ilə bağlı başlıca ideyalar Azərbaycan 

Respublikası Təhsil Nazirliyinin doktorant və dissertantlarla, həmçinin  Ulu öndər 

Heydər Əliyevin yubileyləri ilə əlaqədar təşkil etdiyi respublika səviyyəli elmi-

praktik konfranslarda, Azərbaycan Təhsil İnstitutunun 28 iyun, 2012-ci ildə 

gənclərin təlim və tərbiyəsi ilə bağlı təşkil etdiyi respublika elmi konfransında, 

Rusiya Elmlər Akademiyasının və AAK-nın digər təşkilatlarla birgə “Elmlərin 

fundamental və tətbiqi problemləri” mövzusunda Çelyabinskidə keçirdiyi 

beynəlxalq simpoziumda,  Naxçıvan Müəllimlər İnstitutunun beynəlxalq elmi 

konfransında iddiaçının etdiyi çıxışlar diqqət mərkəzində olmuşdur. Məruzələrin 

mətinləri və tezisləri konfrans materiallarında dərc edilmişdir. 

 Tədqiqatın məzmunu ilə bağlı iddiaçının Gəncə Dövlət Universitetinin, Bakı 

Slavyan Universitetinin Elmi əsərlərində elmi məqalələri çap olunmuşdur. 

 Tədqiqatın quruluşu. Dissertasiya işi girişdən, doqquz paraqraf olmaqla iki 

fəsildən və nəticələrdən ibarətdir. Sonda istifadə olunmuş ədəbiyyat siyahısı 

göstərilir.  

Dissertasiya Gəncə Dövlət Universitetinin Ümumi pedaqogika kafedrasında 

yerinə yetirilmişdir.  

Dissertasiya giriş – 18000 işarə; I fəsil – 116000 işarə (1.1. – 24000; 1.2. – 

44000; 1.3. – 48000), II fəsil –84000 işarə (2.1. –36000; 2.2. – 18000; 2.3. – 12000; 

2.4. – 18000), Nəticə – 12000. Dissertasiyanın ümumi həcmi 230000 işarədən 

ibarətdir. 

I  FƏSİL.  YENİYETMƏLƏRİN AZƏRBAYCANÇILIQ 

İDEOLOGİYASI RUHUNDA TƏRBİYƏSİNİN ÜMUMİ MƏSƏLƏLƏRİ 

 

1.1. Yeniyetmələrin milli ideoloji 

 tərbiyəsinin mahiyyəti və əhəmiyyəti 

 

Müasir Azərbaycan dövlətçiliyinin banisi Heydər Əliyev Dünya azərbaycan-

lılarının birinci qurultayında müstəqil Azərbaycan dövlətinin ideologiyasından  

danışarkən demişdir ki, hər bir Azərbaycan vətəndaşının qürur mənbəyi onun milli 

mənsubiyyətidir. O, azərbaycanlı olması ilə həmişə fəxr etdiyi kimi, indi də fəxr 

etdiyini yüksək tribunadan söyləmiş və azərbaycançılığın müstəqil Azərbaycan 

dövlətinin əsas ideyası olduğunu göstərmişdir. Ulu öndər bildirmişdir ki, hər bir 

azərbaycanlı yaşadığı yerdən asılı olmayaraq öz milli mənsubiyyətinə, azərbaycanlı 

olmasına görə qürur, iftixar hissi keçirməlıdir, azərbaycançılığı: Azərbaycan dilini, 

onun milli-mənəvi dəyərlərini, mədəniyyətini, adət və ənənələrini yaşatmalıdır [27]. 

Lakin bu istiqamətdə apardığımız mütəşəkkil tədqiqatın nəticələri göstərdi ki, 

məktəbli-gənclərin milli ideologiya ruhunda tərbiyə edilməsinin həm praktik, həm 

də nəzəri problemləri hələlik qalmaqdadır. Problemlərdən biri milli azərbaycançılıq 

ideologiyası ruhunda tərbiyə işinin elmi və pedaqoji ədəbiyyatda qoyuluşu 

vəziyyətinin və mövcud pedaqoji prosesdə onun həlli imkanlarının 

müəyyənləşdirilməsidir. Azərbaycançılıq ideyasının, qabaqcıl düşüncə, maarif və 

ictimai-siyasi xadimlərin milli ideya sahəsindəki mühakimələrinin geniş təhlili 

göstərir ki, milli ideologiyanın mənbələri, onun tarixi lap qədimlərə təqribən iki min 

beş yüz, üç min il bundan əvvəlki dövrlərə gedib çıxır. Azərbaycan-türk xalqı dünya 

mədəniyyətinə “Avesta” kimi yazılı tarixi inci və “Kitabi-Dədə Qorqud” kimi ən 

qədim dastan bəxş etmişdir. Bu abidələrimiz ümumi azərbaycançılıq məfkurəsinin, 

ideyalarının təşəkkül və inkişafına təkan verməklə bərabər, həm də Şərqin mənəvi 

dünyasının formalaşmasında çox böyük rolu olmuşdur. Azərbaycanda müstəqil və 

spesifik dünyagörüşün, insan-dünya münasibətlərinə özünəməxsus milli dəyərlər və 

düşüncə tərzi ilə yanaşmanın təzahürü ilk dəfə “Kitabi-Dədə Qorqud”da [80] təsadüf 

olunmuş və bu günümüzə qədər inkişaf etmiş, təkmilləşmiş və sistemli bir miili 

ideyaya çevrilə bilmişdir.  

Milli ideyanın sistemli inkişafı və getdikcə ümumtürk, ümumislam konteks-

tindən ayrılaraq tədricən azərbaycançılıq  ideologiyasına çevrilməsi əsasən son iki  

əsrdə baş vermişdir. Ona görə də azərbaycançılıq ideyalarının tarixi çox qədim 

dövrlərə getsə də, lakin onun ideologiya kimi formalaşmağa başlaması tarixi son iki 

əsrə aiddir. Bu fikri prof. Y. Qarayev dərin məzmunlu tədqiqatında da təsdiqləyir. 

O, milli “mən” şüuru və etnik azərbaycançılığa həsr etdiyi məqaləsində yazır ki, 

“millətimiz Azərbaycan türkləri, milli ideyalarımızın modeli isə azərbaycançılıqdır. 

İki əsrlik tarixi inkişafa malik milli ideologiyamız bu iki düstur vasitəsilə formulə 

edilir” [84, s. 47].  

Məktəbli-gənclərdə azərbaycançılıq ideologiyasının formalaşmasına imkan 

verən fənlərdən biri də, birincisi də tarix fənnidir. Azərbaycançılıq  ideologiyasının 

atributlarından birinin müstəqil dövlətçilik olduğunu nəzərə alsaq, onda aydın olur 

ki, bu atribut Azərbaycan əhalisinin hamısı üçün xarakterik olan əlamətdir. Bunu 

nəzərə alan tarix müəllimi müvafiq mövzuların tədrisində məlumat verə bilər ki, 

Azərbaycanda milli ideyaların meydana gəlməsi, bununla bağlı gedən milli 

mübarizə hərəkatları milli reallıqların ən mühüm komponentlərindən biridir. 

 Azərbaycançılıq ideyalarının inkişafında və formalaşmasında müstəqilliyi-

mizin bərpası zamanı vüsət almış milli-azadlıq hərəkatının tarixi əhəmiyyəti və 

misilsiz rolu olmuşdur. Xalqımızın istiqlaliyyət əldə etmək arzusu və təbii olaraq 

azərbaycançılığın bütün xalqın milli ideologiyasına çevrilməsi, bizi, milli 

birliyimizə, mübarizliyimizə, müstəqil dövlətçiliyimizin qurulmasna yenidən 

yanaşmağa vadar etmişdir. 

Respublikamızda bu müqəddəs fəaliyyət 1993-cü ildən etibarən həyata 

keçirilməyə başlamışdır. Azərbaycançılıq bütün xalqımızın, dünya Azərbaycanlıla-

rının, doğma vətənimizlə bağlı olan soydaşlarımızın milli simvolu, birlik rəmzidir. 

Bu simvol Ulu öndərin yenidən hakimiyyətə gəldiyi vaxtdan etibarən dövlətimizin 

milli ideologiyasına çevrilmişdir.  

         Azərbaycan dilinin rəsmi dövlət dilinə çevrilməsi, azərbaycançılıqla bağlı 

ideyaların, milli-mənəvi dəyərlərin, vətənpərvərliyin, milli təəssübkeşliyin, tarixi 

qəhrəmanlıq ənənələrinin dünya azərbaycanlıları arasında bərqərar olunması, dünya 

azərbaycanlılarının həmrəylik günü kimi hər il 31 dekabrın bayram edilməsi, bu 

münasibətlə müxtəlif tədbirlərin, mərasimlərin, görüşlərin, qurultayların keçirilməsi 

dahi H. Əliyevin həyata keçirdiyi məqsədyönlü siyasətin nəticəsidir. Bütün bu işlər 

dünyada yaşayan azərbaycanlıların milli şüurunun, milli özünüdərkinin 

güclənməsinə, onların Azərbaycan dilinə, mədəniyyətinə, milli-mənəvi dəyərlərinə, 

dövlətçiliyinə münasibətinin daha da doğmalaşmasına öz müsbət təsirini 

göstərmişdir. 

          Biz, həmin ildən etibarən milli azərbaycançılıq ideologiyasının müasir, 

qüdrətli və güclü ideologiya kimi formalaşmasının və tətbiq olunmasının şahidiyik. 

Kecən bu illər ərzində azərbaycançılıq ideologiyası milli dövlət quruculuğu 

strategiyasının ideya-siyasi əsası kimi praktikada uğurla tətbiq olunur, həm düşüncə 

adamlarının, ziyalıların, milli elitanın düşüncələrinə hakim kəsilib, həm də  bütün 

dövlət hüdudunda kütləvi milli məfkurəyə çevrilib. 

Tarix uzun müddət keşməkeşli-məşəqqətli dövrlərdən keçmiş və nəhayət 

müstəqilliyinə qovuşmuş, bu yolda cəsarətlə və inamla irəliləyən, inkişaf edən 

Azərbaycan dövlətinin qarşısında indi daha müqəddəs və şərəfli vəzifələr qoymuş-

dur. İki yüz ildən artıq bir müddətdə rus imperiyasının caynaqlarında qalan, milli 

mənafeyinə, suverən hüquqlarına qəsd edilən xalqımız uzun və qəhrəmanlıq müba-

rizəsindən sonra müstəqil dövlət yaratmaq arzusuna nail olmuşdur. Azərbaycan 

torpaqlarında yetmiş ildən sonra yenidən yüksələn, dalğalanan üçrəngli milli 

bayrağımız, damarlarımızı coşduran himnimiz, gerbimiz və milli marşımız bizi 

müstəqillik yolunda yeni, qəti mübarizəyə səfərbər edir. Taleyimiz elə gətirib ki, 

1918-ci ildə bünövrəsi qoyulmuş Demokratik respublikanın tarixi varisliyi və çox 

dəyərli ənənələri əsasında qurduğumuz müstəqil Azərbaycan dövlətinin bütün 

sahələrdə sürətli inkişafı prosesi torpağımıza təcavüz edərək onun beşdə bir hissəsini 

işğal etmiş, əzəl Azərbaycan torpaqlarına köçürülmüş və bu yerlərdə məskunlaşmış 

xain qonşumuz olan erməni qəsbkarlarına qarşı mübarizəmizlə eyni vaxta düşüb. 

Erməni qəsbkarları təslimçilik mövqeyi turan səriştəsiz Azərbaycan rəhbərli-

yinin (Əbdülrəhman Vəzirovun, Ayaz Mütəllibovun) bacarıqsızlığından istifadə 

edərək, həmçinin satqın sovet rəhbərliyinin (Mixayıl Qarbaçovların, Yazovların, 

Polyaniçkilərin və s.) totalitar rejimin və xarici ermənipərəst dövlət başçılarının 

hərbi-iqtisadi yardımı və fəal köməkliyi ilə Dağlıq Qarabağ və əlavə yeddi rayonu 

ələ keçirmişdir. Bu amansız müharibədə minlərlə oğul və qızlarımız Vətən uğrunda 

döyüşlərdə qəhrəmancasına şəhid olmuşlar. 

Müharibə başlayarkən döyüşlərin gedişi və nəticəsi göstərdi ki, milli ordu 

yaratmaq, peşəkar hərbiçilər yetişdirmək sahəsində çox gecikmişdik. Gənclərin milli 

ideoloji tərbiyəsi, milli-vətənpərvərlik tərbiyəsi sahəsində böyük qüsurlar, laqeydlik 

ucbatından kəndlərimiz, şəhərlərimiz yandırılmış, düşmənin əlinə keçmiş, uşaqlar, 

qadın və körpələr öldürülmüşdür.  

İndi respublika pedaqoji ictimaiyyətinin bütün səyləri o istiqamətə yönəldil-

məlidir ki, yeniyetmələr azərbaycançılıq ideologiyasının tələblərinə uyğun milli 

ruhda, milli dövlətçilik, islamçılıq, türkçülük əsasında tərbiyə olunsun və müstəqil 

dövlətçiliyimiz milli ideoloji, siyasi, iqtisadi və hərbi sahələrdə daha da möhkəm-

ləndirilsin. Ordumuz, aprel (2016-cı il) döyüşlərində və 44 günlük (2020-ci il) zəfər 

müharibəsində olduğu kimi, daha da güclənsin. Təcrübə bir daha sübut etdi ki, 

peşəkar milli orduda xidmətə əsgəri hazırlığın təməli məktəb yaşlarından qoyulmalı, 

yuxarı siniflərdə daha da inkişaf etdirilməlidir. Bir sözlə, Vətəni sevməyi 

məktəblilərdə əqidə, amal və möhkəm inam şəklinə salmaq lazımdır. Şagirdləri, 

xüsusən yeniyetməlik dövründən başlayaraq azərbaycançılıq ideologiyası ruhunda 

tərbiyə etmək, onlarda hərbi-vətənpərvərlik hissi aşılamaq mühüm əhəmiyyət 

daşıyır. Vətənpərvərlik şagirdlərin yalnız hisslərinə təsir göstərməklə məhdudlaşma-

malı, həm də onlarda möhkəm əqidəyə, dəyişməz amala çevrilməlidir. 

Hərbi-vətənpərvərlik geniş anlayış olub, bir sıra əlamətlərə malikdir. Onun 

aparıcı əlaməti yeniyetmə və gənclərin Vətənin fəal müdafiəçiləri kimi böyüməsidir. 

Elmi pedaqogikada bu, milli ideoloji tərbiyənin komponentlərindən biri anlayışı 

kimi formalaşmışdır. 

Təhsilimizin ümumi məqsədinə uyğun olaraq hərtərəfli inkişaf etmiş insanın 

mühüm keyfiyyətlərindən biri milli ideoloji hissinə yiyələnməkdir. Onun mahiyyə-

tini azərbaycançılıq dünyagörüşü, xüsusən də  ideya-siyasi, dini, hərbi-texniki və 

psixoloji hazırlıq təşkil edir. Bu da gənc nəsli həm də Vətənin layiqli müdafiəsinə, 

hərbi xidmətdə müqəddəs borcunu şərəflə yerinə yetirməsinə hazırlayır. 

Bir daha təkrar demək lazım gəlir ki, vətənpərvərlik tərbiyəsi milli ideoloji 

tərbiyənin əsas tərkib hissələrindən biridir. Vətənpərvərlik hər bir insanın öz 

ölkəsini, vətənini, millətini, doğma ana dilini, tarixi adət-ənənələrini, milli xüsusiy-

yətlərini sevməsi, milli ordusuna məhəbbət bəsləməsi, onun sıralarında xidmətə, bir 

sözlə Vətənin müdafiəsinə hazır olması deməkdir. Vətənpərvərlik tərbiyəçinin 

çoxcəhətli fəaliyyətinin məhsuludur. Onun başlıca məqsədlərindən biri də ordunun 

və xalqın birliyini təmin etmək, möhkəmlətmək, hər bir vətəndaşda öz dövlətinə, 

dövlət başcısına, onun siyasət kursuna hədsiz sədaqət və məhəbbət hissini formalaş-

dırmaqdan ibarətdir. 

 Milli-ideoloji tərbiyənin orta ümumtəhsil pilləsində əsas vəzifəsi 

yeniyetmələrin mənəvi-əxlaqi, ideoloji, psixoloji, hərbi vətənpərvərlik baxımından 

ölkənin müdafiəsinə hazırlamaqdır. Müəllimlər məktəblilərin hərbi-vətənpərvərlik 

və milli ideoloji tərbiyəsinin təşkili təcrübəsinə yiyələnməlidirlər. 

Yeniyetmələrdə milli ideoloji tərbiyə işinin elmi-pedaqoji və metodik 

cəhətdən düzgün qurulmasını xüsusi əlamətləri, cəhətləri vardır. Tərbiyəçilər bunun 

səmərəli olduğunu nəzərə almalı, onların yeniyetmələrin başa düşəcəyi səviyyədə 

izahı üzərində xüsusi dayanmalıdır. 

Yeniyetmələrdə milli ideoloji tərbiyənin birinci tərəfi məktəblilərdə erkən 

yaşlardan başlayaraq vətən sevgisi hisslərinin aşılamasıdır. Şagird doğma Vətənini 

yalnız təbii sərvətlərinə: daşına, torpağına meşəsinə, qaz və neft yataqlarına, 

tarlalarına, zəmisinə, billur bulaqlarına görə deyil, həm də onun müdafiə qüdrətinə, 

güclü ordusuna hərbi döyüş texnikasına, tarixi qəhrəmanlıq ənənələrinə, qorxmaz, 

qəhrəman oğul və qızlarına, ölməz şəhidlərinə görə sevməlidir.  

Mövcud dərslik və dərs vəsaitlərinin, eyni zamanda məktəb təcrübəsinin təhli-

lindən aydın olur ki, bu istiqamətdə xeyli çatışmazlıqlarımız kifayət qədərdir. Uzun 

illərdir ki, məktəblilər bilavasitə məktəb həyatında hərbidən, hərbi texnikadan uzaq 

tutulmuş, hərbi dərsliklərimiz gənclərin müasir dövrdə hərbi xidmətə hazırlanması 

tələbinə uyğunlaşdırılmır. 

Məktəblilərdə milli ideoloji tərbiyənin reallaşdırmasının ikinci əsas tərəfi 

erkən yaşlardan başlayaraq dost və düşmənlərimizi tanıtmaqdan ibarətdir. Neçə 

əsrdir ki, yaltaqlanaraq özünü bizə dost göstərən, torpaqlarımızda yaşayıb, süfrə-

mizdən, nemətlərimizdən bəhrələnən xain ermənilər bizə, türk millətinə düşmən 

kəsilmişlər. Müdrik atalarımızın sözləridir: “Canavardan dost olmaz”.  Deməli, 

erkən dövrdən uşaqlara düşmənlərimizi nişan verməli, onlarla mübarizənin əlverişli 

yollarını övladlarımıza öyrətməliyik.  

Yeniyetmələrdə milli ideoloji tərbiyənin təşkilinin üçünçü tərəfi məktəblilərin 

yeniyetməlik yaş dövrlərindən başlayaraq ölkənin müdafiəsinə hazırlanmasından, 

onlara ilkin hərbi bilik və bacarıqların aşılanmasından ibarətdir. 

44 günlük müharibənin uğurlu nəticələri və qazandığımız böyük qələbə bir 

daha belə bir qənaətə gəlməyimizə əsas verirdi ki, müasir döyüşlərdə qələbənin ən 

etibarlı təminatçısı yalnız ağır hərbi döyüş texnikasından asılı deyil. Qələbəni 

şərtləndirən amillərdən ən önəmlisi gənc nəslin əsil vətənpərvər olması, qorxmaz və 

yüksək döyüş ruhunda olması, gözünü qırpmadan Vətən yolunda şəhidliyi qəbul 

etməsi, və həmçinin müasir komputer texnologiyasından, fizika və riyaziyyatın 

tətbiqi imkanlarından baş çıxarması və hərbi döyüş bacarıqlarını yüksək səviyyədə 

mənimsəməsidir. 

Yeniyetmələrdə milli ideoloji tərbiyənin dördüncü şərti onların ordu sıralarına 

ideoloji cəhətdən hazırlanmasıdır. V-IX sinif şagirdlərinin siyasi və ideoloji 

hazırlıqlarını gücləndirmək, onlara milli mənəvi keyfiyyətləri aşılamaq, ata-

babalarımızdan bizə miras qalmış tarixi-qəhrəmanlıq ənənələrimizi təbliğ etmək, 

yeniyetmələrimizi bu ruhda tərbiyə etmək lazımdır. Ordumuzun döyüş təcrübəsi 

göstərdi ki, milli ideoloji ruhda böyüyən yeniyetmələr vətənin bir qarış torpağını 

belə düşmən tapdağında olmasını qəbul edə bilmir, qorxmaz və cəsarətli olur, vətən 

yolunda şəhid olmağı ən müqəddəs və şərəfli bir yüksəliş hesab edirlər. 

Yeniyetmələrdə bu keyfiyyətlərin formalaşdırılması zamanı milli ideoloji 

tədbirlər xüsusi əhəmiyyətə malikdir. Bu tədbirlər məktəblilərin ideya-siyasi və 

vətənpərvərlik tərbiyəsi işinin əsasını təşkil etməlidir. Məktəb rəhbərliyi, tərbiyəçi 

müəllimlər və uşaq təşkilatları yeniyetmələrin mütəmadi olaraq hərbi hissələrlə, 

əsgərlərlə, məktəbdə müharibə qəhrəmanları və veteranlarla, şəhid ailələri ilə 

görüşlərini təşkil etməli, milli ideoloji mövzuda lektoriyalar, disputlar keçirilməli, 

stendlər və s. düzəltməlidirlər. 

Yeniyetmələrdə milli ideoloji tərbiyənin formalaşdırılmasının aparıcı şərtlə-

rindən biri də onların hərbi xidmətə mənəvi-psixoloji baxımından hazırlanmasıdır. 

Məktəbli-yeniyetmələrin ordu sıralarında xidmətə mənəvi, iradi, əxlaqi və milli 

ideoloji hazırlığı ilə mənəvi-psixoloji cəhətdən hazırlıqları arasında əsaslı fərq, 

sərhəd yoxdur. Əslində bu hazırlıq işləri bir-biri ilə sıx və qarşılıqlı vəhdətdə olan 

vahid bir prosesin daxili komponentləridir. Məlumdur ki, hərbi xidmət zamanı 

komandir-əsgər, əsgər-əsgər münasibətləri tərbiyədə kollektivçilik prinsipi əsasında 

qurulur. Hərbi hissənin əsgər və zabit heyəti arasındakı bu münasibətlər onların 

nailiyyət və uğurlarının, qələbələrinin psixoloji vəziyyətini müəyyən edir. Bu 

baxımdan da gəncləri yeniyetməlik yaşlarından psixoloji cəhətdən orduda xidmətə 

hazırlanmasının başlıca istiqamətlərinə, əsgəri kollektivin və ümumiyyətlə, Milli 

Ordumuzun mənafeyinə yönəltmək, onları kollektivin uğur və problemlərinə şərik 

olmağa, kollektivin bütün işlərinə qoşmaq lazımdır. Bu zaman orduda xidmətə 

hazırlıq işinin psixoloji özülü, bünövrəsi düzgün və möhkəm əsaslar üzərində 

qurulmuş olacaqdır. Digər psixi proseslər, pedaqoji-ideoloji işlər isə məhz bu 

bünövrə üzərində qurulmalı və inkişaf etdirilməlidir. Həm 2016-cı il aprel döyüşləri, 

həmçinin 44 günlük zəfər döyüşləri bir daha göstərdi ki, əsgərlərin psixoloji 

cəhətdən belə hazırlıqları onların döyüş nailiyyətlərini, qələbələrini şərtləndirir. 

Orduda xidmətin bu xüsusiyyətlərinə görə yeniyetmələrin psixoloji cəhətdən 

gələcək hərbi xidmətə hazırlığı işini orta ümumtəhsil dövründən başlamaq lazım 

gəlir. Hərbi xidmətin asan və rahat olması gələcək əsgərlərin mənəvi və psixoloji 

hazırlıqlarının yüksək səviyyədə olmasını tələb edir. 

Özünü psixoloji cəhətdən hərbin çətinliklərinə hazırlamaq qələbənin rəhnidir. 

Bu keyfiyyətlər konkret şərait və işlə bağlı əsgərin döyüş vəziyyətini lazım gələn 

vaxt dəyişə bilməsini və onun qələbəyə yaxınlaşmasını təmin edir. 

Əslində psixoloji hazırlıq çətinliklərlə mübarizə üçündür. Belə çətinliklərə 

aclıq, susuzluq, yorğunluq, kəskin şaxta, dözülməz isti, bədənə verilən fiziki 

əziyyətlər və s. daxildir. Görkəmli alimlərimizin sübut etdiyi kimi, psixoloji 

hazırlıqda hər bir məktəblinin diqqəti, hafizəsi, təsəvvürü, təxəyyülü, təfəkkürü 

hərbin tələbləri səviyyəsində inkişaf etdirilməlidir. Məsələn, elə götürək hafizəni. 

Adam adi vaxtda ilk dəfə gördüyü yerlərin gözəlliklərinə daha çox diqqət yetirib 

qavrayırsa, hərbi iş vaxtı bunlardan daha çox həmin yerlərin hərbi-mühafizə 

imkanlarını – dağını, çayını, daldanacaq yerlərini, çıxış yollarını, bir sözlə relyefini 

qavrayır. Yaxud da emosiyaları götürək. Alimlər tərəfindən sübut edilmişdir ki, 

əhvali-ruhiyyəsi yaxşı olan gəncin hərəkət fəaliyyəti adi vaxtdakı ilə müqayisədə 

təqribən 20 faiz artır. Onun bu vəziyyətdə əzələsinin gücü 90 faiz, görmə qabiliyyəti 

və eşitmə həssaslığı 35-65 faiz arasında sürətlənir. Həmin vaxtda onun səhv və 

qeyri-dəqiq işi 5-10 dəfə azalır [128, s. 21]. 

Göründüyü kimi, gələcəkdə hərbi xidmətə hazırlaşacaq bu günkü məktəbli-

lərin psixoloji hazırlıq qazanmalarının olduqca böyük əhəmiyyəti vardır. Belə bir 

hazırlığa yiyələnən şagird diqqətli olur, onun hafizəsi dərinləşir, yaddaşı möhkəm-

lənir, müşahidə qabiliyyəti artır. 

Apardığımız araşdırmalardan aydın olur ki, bəzi məktəblərdə sinif rəhbərləri 

və fənn müəllimləri ilk dərslərdən başlayaraq hərbi-idman oyunlarına, ayrı-ayrı 

fənlərin tədrisi zamanı Vətənə, milli ordumuza həsr olunmuş mətnlərdən istifadə 

edərək onların gələcəkdə öz yurdunun layiqli müdafiəçisi olmalarına çalışırlar. 

Bununla yanaşı, qabaqcıl məktəblərimizdə hərbi məzmunlu bədii və sənədli 

kinofilmlərə baxışlar təşkil edilir, ordumuzun döyüş yoluna həsr olunmuş ədəbi-

bədii əsərlərin kollektiv şəkildə oxunub müzakirə edilməsilə, hərbi viktorinalar, 

əsgərlərlə görüşlərə, Şəhidlər xiyabanına ziyarətlərin təşkil edilməsinə və sairəyə 

müntəzəm yer verilməsilə şagirdlərdə cəsurluq və mərdlik, Vətənin keşiyində 

durmağa həmişə hazır olmaq kimi vacib keyfiyyətlər formalaşdırılır. 

Qabaqcıl müəllimlər yeniyetmələrin milli ideoloji tərbiyəsi məqsədilə 

məktəblilərlə birgə Dağlıq Qarabağda mərdliklə həlak olan öz həmyerlilərinin 

məzarlarına gül-çiçək dəstələri qoyur, qəhrəmanların göstərdikləri şücaətə aid 

faktlar toplayır, onların həyat yoluna aid albom, foto-stend tərtib etməklə adlarını 

əbədiləşdirməyə çalışırlar. 

Belə tədbirlər məktəblilərin milli ideoloji hissini, Vətənin gələcək qoruyucu-

su olmaq əzmini artırır, Vətənə, doğma yurda, təbiətə, ana dilinə, mədəniyyətə, 

xalqın görkəmli şəxsiyyətlərinə məhəbbətini gücləndirir. Bununla da onlarda tədri-

cən ətrafda baş verən hadisələrə öz münasibətini bildirmək qabiliyyəti formalaşır. 

Şagirdlərin inqilabi, döyüş və əmək ənənələri ruhunda tərbiyəsi milli ideoloji 

tərbiyə işində əsas həlqələrdən biridir. Bu iş lap birinci sinifdən başlanır. Müstəqil-

lik qazanmış xalqımızın keçdiyi mübarizə yolunu yaş və anlaq səviyyələrinə 

müvafiq şəkildə şagirdlərə şərh edən sinif müəllimləri Vətəni necə sevmək bacarığı 

formalaşdırmaqla yanaşı, onlarda həm də gənc ordumuza, qəhrəman əsgərlərimizə 

rəğbət, məhəbbət və hörmət aşılayırlar. 

Tədqiqat belə bir qənaətə gəlməyə əsas verdi ki, yeniyetmələrə milli ideoloji 

bilikləri aşılamaqla bərabər, həm də təlim və tərbiyə zamanı yeniyetmələrin 

emosional hisslərini də gücləndirmək lazımdır. Bu işi həm sinifdə, həm də 

sinifdənxaric tədbirlərdə kompleks şəkildə aparmaq daha məqsədəuyğundur. 

Milli vətənpərvərlik tərbiyəsi və azərbaycançılıq ideologiyası milli ideoloji 

tərbiyə məfhumları öz mahiyyəti və məzmunu baxımından qarşılıqlı vəhdətdədir və 

biri digərini şərtləndirir. Vətənpərvərlik tərbiyəsi uşaqları doğma Vətənə hədsiz 

sevgi bəsləməyə, Vətənin hər bir guşəsini sevməyə, daşının, torpağının, meşəsinin, 

yeraltı və yerüstü sərvətlərinin, milli-mənəvi dəyərlərinin qədrini bilməyə və onun 

daha da inkişafı və çiçəklənməsi üçün zəhmətə qatlaşmağa alışdırırsa, Azərbaycan-

çılıq ideologiyasının formalaşdırılması şagirdlərin qarşısında gələcəkdə öz Vətənini, 

öz millətini, öz dilini, öz dinini qorumaq, onun müdafiəçisi olmağa hazırlaşmaq 

vəzifəsini müqəddəs amala, möhkəm əqidəyə, dəyişməz ideala çevirir. 

Məktəblilərdə vətənpərvərlik hisslərinin formalaşdırılması onlarda Vətənə sevgi 

onun insanlarına məhəbbət və ehtiram hissləri yaradırsa, azərbaycançılıq ideoloji 

tərbiyəsi məktəblilərdə kiçik yaşlardan milli-vətənpərvərlik, milli-qürur, milli-

qeyrət, milli-təəssübkeşlik, milli-ləyaqət, ordumuza rəğbət və məhəbbət hissləri 

aşılayır. Təhsil üzrə əsas dövlət sənədindən də (Təhsil Qanunundan) görünür ki, 

milli ideoloji tərbiyənin qarşısında dayanan əsas məsələlərdən biri də yeniyetmələri 

gələcək hərbi xidmətin xüsusiyyətləri ilə tanış etməkdən, şanlı Ordumuzun tarixi 

döyüş ənənələri, onun müasir texnika və silahları ilə uşaqları məlumatlandırmaqdan, 

ölkənin dostlarını və düşmənlərini tanıtmaqdan ibarətdir. Bu cəhətdən məktəblilərin 

milli azərbaycançılıq ideologiyası ruhunda tərbiyəsi işini daha səmərəli təşkil etmək 

üçün tərbiyəçi-müəllimlərin bir sıra pedaqoji şərtləri təlim və tərbiyə prosesində 

müntəzəm olaraq nəzərə almaları vacibdir: 

1. Tədris fənləri üzrə milli ideoloji tərbiyə işinin imkanlarını üzə çıxarmaq və 

yeniyetmələrdə zəruri təsəvvürlərin (vətənpərvərlik, hərbi-vətənpərvərlik, mühari-

bələrin xarakteri, Dağlıq Qarabağda kimlər ədalətsiz müharibə aparır, nə üçün milli 

ordumuzun apardığı müharibə ədalətlidir və s.) inkişafını gücləndirmək. 

2. Azərbaycanın milli qəhrəmanlarının şərəfli həyat yolu və şücaətlərinə, 

qəhrəmanlıq epizodlarına dair maraqlı döyüş faktları (məsələn, Milli qəhrəman 

Mübariz İbrahimovun dünyanı heyrətə salan qəhrəmanlığı, qəhrəman Azərbaycan 

komandirinin düşmən helikopterini bir atəşlə məhv etməsi və s.) vasitəsilə 

şagirdlərin milli ideoloji hazırlıqlarını möhkəmləndirmək, millətimizin ölməz 

şəhidlərinə, qəhrəman qazilərimizə, cəsur əsgərlərimizə dərin məhəbbət, ehtiram 

hissləri aşılamaq. 

3. Sinifdənxaric tədbirlərin təşkili zamanı müxtəlif və rəngarəng tədbirlər 

vasitəsilə yeniyetmələrin hərbi-vətənpərvərlik tərbiyəsinin gücləndirilməsinə nail 

olmaq.  

4. Yeniyetmələrin milli ideoloji tərbiyəsi işinə valideynləri də fəal surətdə 

cəlb etmək, ölkənin iqtisadi və siyasi həyatında daha aktiv olanların həyat təcrübə-

sindən məqsədfyönlü formalarda istifadə etmək, digər valideynləri bu sahədə 

məlumatlandırmaq, onların da fəallığını təmin etmək. 

5. Məktəblilərdə milli azərbaycançılıq ideolojiyasının formalaşdırılımasında 

mühüm vasitələrdən olan vitrinlərin və sərgilərin təşkil edilməsi, şəhidlərlə bağlı 

guşələrin, foto-sərgilərin hazırlanması lazımdır. Məktəbin interyerini və dərs keçilən 

otaqları  ordumuza və onun keçdiyi şanlı yola dair vəsaitlər bəzəməlidir. 

6. Yeniyetməlik dövründən etibarən “qəhrəmanlıq”, “milli iftixar”, “milli 

təəssübkeşlik”, “Vətən sevgisi”, “vətənpərvərlik” və s. kimi məfhumların mahiyyəti 

barədə yeniyetmələrdə tam dolğun təsəvvürlər formalaşdırmaq. 

Yeniyetmələrin milli Azərbaycançılıq ideologiyası ruhunda tərbiyə 

edilməsinin uğuru ondan asılıdır ki, onun mahiyyəti, məzmunu və aşılanma 

imkanları və metodları tərbiyəçi-müəllimin özünə tam aydın olsun.  

Milli ideoloji keyfiyyətlərin yeniyetmələrdə möhkəm və şüurlu şəkildə 

formalaşdırılıması gələcəkdə respublikanın müdafiə qüdrətinin daha da möhkəmlən-

dirilməsi və cəmiyyətimizə layiq adamların tərbiyə olunub yetişdirilməsi deməkdir. 

Bu baxımdan təlim prosesində başlıca, aparıcı ideya kimi aşağıdakı tezisi əsas 

götürmək daha məqsədəuyğun olar: Yeniyetmələrdə azərbaycançılığı, islamçılığı, 

türkçülüyü formalaşdırmaq, onlarda Vətən sevgisini, Vətənə bağlılığı daha da 

gücləndirmək, Vətənin hər bir daşının, torpağının qədrini bilmək və onu qorumaq 

əzmində olmaq, düşmənlərimizə dərin nifrət hisslərini inkişaf etdirmək. 

Yeniyetmələr ilk növbədə ata-babalarımızın qəhrəmanlıq ənənələri, mərdliyi, təm-

kinliyi, xain qonşularımıza və onların havadarlarına qarşı barışmazlıq və mübarizə 

aparmaq əzmi ruhunda tərbiyə olunmalıdır.  

Müəllimlər Babəkin, Cavanşirin, Koroğlunun, Həzi Aslanovun, Qafur 

Məmmədovun, Mehdi Hüseynzadənin, Sahil Məmmədovun, Şikar Şikarovun, Rəşid 

Mehdiyevin, Salatın Əsgərovanın, Çingiz Mustafayevin, Təbriz Xəlilbəylinin, 

Mübariz İbrahimovun, Tahir Həsənovun, Xosrov Məmmədovun və başqa 

qəhrəmanlarının hünərlərindən  təlim prosesində və sinifdənxaric tədbirlərdə bu 

barədə söz açmalıdırlar. Milli qəhrəmanların keçdiyi döyüş yolu məktəblilərin milli 

ideoloji tərbiyəsi üçün daha canlı, maraqlı və təsirli tərbiyə məktəbidir. Məktəblilər 

milli qəhrəmanlar, ordumuzun qazandığı müvəffəqiyyətlər haqqında söhbətlərə, 

radio və televiziya verilişlərinə həvəslə qulaq asırlar. Döyüş bölgələrində şagirdlərin 

orduya köməkliyi böyük tərbiyəvi əhəmiyyətə malikdir. 

Məktəb pedaqoji kollektivləri milli ideoloji tərbiyənin mahiyyətini aydın dərk 

edərək, çalışmalıdırlar ki, yeniyetməlik dövründən başlayaraq məktəblilərdə yaş və 

anlaq səviyyəsinə uyğun Vətənə məhəbbət və onun müdafiə qüdrətinin güclənməsi 

hissi daha da artsın, həqiqi vətənpərvərliyin mahiyyəti aydın başa düşülsün, 

gələcəkdə Vətəni müdafiə etməyə indidən hazırlaşmaq hər bir şagirdin həyat devizi, 

həyat amalı olsun. Hər bir yeniyetmə anlamalıdır ki, o, xalqın uzun illərdən bəri sərf 

etdiyi zəhmət və mübarizəsi bahasına yaranmış müstəqil Azərbaycan dövlətinin 

övladıdır. Bu dövlətin tərəqqəsi, möhkəm və zəngin olması indiki məktəblilərin 

bütün sahələrdə, o cümlədən, milli ideoloji tərbiyə sahəsində əsl varis kimi 

yetişməsindən asılıdır. Ermənilərlə apardığımız elan olunmamış müharibə göstərdi 

ki, 70 ildən artıq bir müddətdə Sovet Ordusu deyilən orduya çağırılan gənclərimizin 

əksəriyyəti sadə hərbi texnikaya belə yaxşı yiyələnməmiş, azərbaycanlı əsgərlərdən 

əksər hallarda ucuz işçi qüvvəsi, fəhlə kimi istifadə edilmişdir. Məhz buna görə 

Sovet Ordusunda olmuş əsgərlərimizin xeyli hissəsi adi avtomatı idarə etməkdə belə 

çətinlik çəkirlər. Çünki onlar təyyarəçi, tankçı, topçu kimi mühüm hərbi ixtisaslara 

nadir hallarda cəlb olunmuşlar. Bütün bunları nəzərə alaraq, yeniyetmələrin milli 

ideoloji tərbiyəsi təxirəsalınmaz qaydada, müntəzəm və sistemlə həyata 

keçirilməlidir. 

Vətənin azadlığı, onun istiqlaliyyəti uğrunda həlak olanlar ölmür, ən müqəd-

dəs və ən ali rütbə olan şəhidlik səviyyəsinə yüksəlir, xalqın əbədi yaddaşında 

yaşayır. Azərbaycan xalqının Babək, Cavanşir, Koroğlu, Nəbi, Həzi Aslanov, I və 

II Qarabağ müharibəsində isə Mübariz İbrahimov, general Polad Həşimov kimi 

yüzlərlə mərd oğullarının tarix boyu qəhrəmanlıq salnaməsi göstərir ki, qəhrəmanlar 

ölmür, onlar tarixdə yaşayır, xalq öz övladları ilə fəxr edir. 

Beləliklə, yeniyetmələrin milli ideoloji tərbiyəsi ilk yeniyetmə yaşı dövründən 

başlayaraq tədricən yuxarı siniflərdə sistem halına düşə bilir. Bu işin təşkilində təlim 

tapşırıqlarının və sinifdənxaric tədbirlərin geniş imkanları vardır. Yeniyetmələr 

tədricən qəti bir əqidəyə gəlirlər ki, Azərbaycan xalqının tarixi ənənələrini, milli 

mentalitetini, milli mənəvi dəyərlərini sevmək və ehtiram etmək, Vətənin hər qarış 

torpağının qədrini bilmək, onu qorumağı bacarmaq lazımdır. Bu yeniyetmələrdə 

milli əqidənin, milli amalın, milli ideologiyanın formalaşmasında, gələcək əsgərin 

ideoloji hazırlığında mühüm rol oynayır. Milli ideoloji tərbiyə işində məktəblilərin 

yaş xüsusiyyətləri, tərbiyəçi-müəllimin fəaliyyəti zamanı nəzərə alınmalı və onun 

diqqət mərkəzində  dayanmalıdır. 

 

1.2. Yeniyetmələrin milli ideoloji tərbiyəsinin pedaqoji və  

psixoloji əsasları 

 

Şəxsiyyəti xarakterizə edən mühüm əlamətlərdən biri kimi, milli ideoloji 

tərbiyə də pedaqogika və psixologiyanın prinsipləri, qanun və qanunauyğunluqları 

əsasında formalaşdırılmalıdır. Bu arqumentlərə əsaslanmadan milli ideoloji hissləri 

gənc nəsildə, xüsusən də yeniyetmələrdə formalaşdırılmasını uğurla aparmaq qeyri-

mümkündür. Milli ideoloji hisslər insanın doğulub boya-başa çatdığı məkanla, ətraf 

mühitlə, təbiətlə, xalqın və millətin milli mentaliteti ilə, ana dili və milli 

mənsubiyyəti ilə, zəhmətkeş vətəndaşların əməyi ilə, xalqın milli-mənəvi 

zənginliklərinə bəslənən sevgi ilə əlaqədardır. Milli ideoloji tərbiyə şəxsiyyət 

tərbiyəsinin mühüm tərkib hissələrindən biri olmaqla Vətənini, xalqını, millətini, 

milli-mənəvi və zəngin təbii sərvətlərini, təbiətinin gözəlliklərini azğın düşmənlər-

dən qorumağa, işğal altında olanları isə azad etməyə hazır olmaq, yeri gəldikdə 

şəhidlik səviyyəsinə  yüksəlmək hissi ilə bilavasitə bağlıdır. 

Yeniyetmələrlə milli ideoloji tərbiyə işinin mühüm və ən vacib mərhələ-

lərindən biri onlarda düşmənə, onların havadarlarına, həmçinin vətən xainlərinə, 

vətənin dar günündə qaçıb gizlənənlərə nifrət hissini formalaşdırmaqdan ibarətdir. 

Bu iş məktəbin və bütün təhsilimizin qarşısında duran ən birinci və təxirəsalınmaz 

vəzifə olmalıdır. Apardığımız araşdırmalar göstərdi ki, bu günə kimi uşaqlara nifrət 

hissləri aşılamaq, onlarda bu hissləri formalaşdırmaq tərbiyə sistemində özünə 

mühüm yer tutmamışdır. Bu hisslər onu tələb edir ki, ölkəmizə, Vətənimizə, 

türkçülüyümüzə, dinimizə və dilimizə, millətimizə tarix boyu düşmən olanları gənc 

nəslə yaxşı tanıdaq. Doğma torpaqlarımıza, tarixi milli sərvətlərimizə göz tikən, 

torpaqlarımızdan hissə-hissə qopararaq işğal edən, bu yolda xalqımıza qarşı neçə-

neçə soyqrımlar törədən bədxah qonşularımıza sovet önəmində “dost”, “qardaş” 

deməklə nə qədər böyük səhvə yol vermişik. Əslində bu bizim yox, siyasi quruluşun 

çürüklüyü idi. Buna görə də məktəblilərdə düşmənə və onların havadarlarına nifrət 

hissi formalaşdırmaq kimi vacib məsələ diqqətdən kənarda qalmışdır. 

Tədqiqatdan görünür ki, milli ideoloji tərbiyənin təşkilinin pedaqoji və  

psixoloji əsaslarına, onun imkanlarına, yol və vasitələrinə, üsullarına bələd olmadan 

qarşıya qoyulan problemin həllinə nail olmaq mümkün deyil. Bu baxımdan milli 

ideoloji tərbiyənin yeniyetməlik dövründən formalaşdırmağın pedaqoji və psixoloji 

əsaslarını müəyyən etməyə çalışdiq. 

Elmi-pedaqoji ədəbiyyatın təhlili göstərdi ki, bir sıra müəlliflər ideoloji 

tərbiyənin problemlərinə müraciət etmiş, hətta fəlsəfə və elmlər doktorluğu 

dissertasiyaları yazmış, eləcə də yazdıqları pedaqoji və psixoloji xarakterli kitab və 

məqalələrində bu problemə xüsusi diqqət ayırmışlar. 

Prof. X.Q. Fətəliyevin hərbi vətənpərvərlik tərbiyəsi problemi ilə bağlı elmlər 

doktorluğu dissertasiyası [143] bu baxımdan diqqəti cəlb edir. 

Dissertasiyamızın əvvəlki yarımfəsillərində göstərmişdik ki, azərbaycançılıq 

ideologiyasının ən mühüm komponentlərindən biri vətənpərvərlik, o cümlədən 

hərbi-vətənpərvərlik tərbiyəsidir. Bu baxımdan dissertasiyada mövcud pedaqoji 

ədəbiyyatın xülasəsi verilir, tədqiq olunan problemlə bağlı aparılmış tədqiqatların 

müsbət və qüsurlu cəhətləri açıqlanır. Müəllif sovet önəmində hərbi vətənpərvərlik 

tərbiyəsi üçün səciyyəvi sayılan qanunauyğunluqları müəyyən edir. Buraya 

“tərbiyənin tərbiyəçilərdən və onların fəaliyyətindən asılılığı, tərbiyənin ictimai 

təşkilatlara göstərdiyi təsirdən, tərbiyənin səmərəliliyinin tərbiyəçinin aktivlik 

dərəcəsindən asılılığı, tərbiyənin nəticəsinin şagirdlərin əhatəsində olduqları 

adamların, ictimai tərbiyəçilərin xarakterindən asılılığı, tərbiyənin üsullarının, 

vasitələrinin əlaqəsi və birliyi, tərbiyənin təsirinin tərbiyəçinin nüfuzundan və 

ustalığından asılılığı” qanunauyğunluqları daxil edilmişdir [143, s.21 ]. 

Bunlarla yanaşı, müəllif tədqiqat zamanı hərbi vətənpərvərlik tərbiyəsinin 

xüsusi qanunlarını də müəyyən etmişdir. Bu məqsədlə o, hərbi vətənpərvərlik 

tərbiyəsinin beynəlmiləlçiliklə əlaqəsi, elmi dünyagörüşlə şərtlənməsi, humanizmlə 

vəhdəti, müəllim-tərbiyəçinin şəxsi nümunəsinin və müəllim-şagird münasibətlərin-

dəki qarşılıqlı əlaqənin rolu ilə bağlı mütərəqqi ideyalar kimi qanunları irəli 

sürmüşdür. 

Əsərdə faydalanmalı fikirlərə, ötəri də olsa, təsdüf edilsə də, o, çürük kommu-

nist ideologiyası əsasında yazıldığından dövrümüz üçün çox az əhəmiyyətlidir. 

R. Hüseynovun namizədlik dissertasiyası da (ibtidai sinif şagirdlərinin) sovet 

vətənpərvərliyi tərbiyəsinə həsr olunmuşdur [60]. Göründüyü kimi, tədqiqat yalnız 

obyektinə görə fərqlənir. Dissertasiyanın yazılması və müdafiəsi keçən əsrin 60-70-

ci illərinə təsadüf edir və  əsər öz dövrü üçün çox aktual və dəyərli olmuşdur. Lakin, 

dissertasiyada sovet vətənpərvərliyinin mahiyyəti və əsas elementləri, eləcə də kiçik 

məktəblilərdə sovet vətənpərvərliyi tərbiyəsinin vəzifə-ləri və pedaqoji əsasları 

verildiyindən, şübhəsiz ki, bu günün tələbləri ilə səsləşə bilməz. Bu tədqiqat işi də 

bilavasitə Kommunist Partiyası ideyalarının təsiri altında aparılmış, marksizm–

leninizm ideologiyasının müddəalarını geniş əhatə etməklə sırf vətənpərvərlik 

tərbiyəsinə həsr olunmuşdur. Bundan başqa, həmin tədqiqat əsəri 32 il bundan 

qabaqkı məktəblərin təcrübəsini əks etdirir. 

Bizim tədqiqatda isə yeniyetmələrin milli ideoloji–azərbaycançılıq ideologi-

yası tərbiyəsindən, eyni zamanda müstəqil-demokratik Azərbaycan Respublika-

sının məktəb təcrübəsindən söz açılır və yeniyetmələrin milli ideoloji tərbiyəsinin 

həyata keçirilməsi prinsipləri R. Hüseynovun əsərindən tamamilə fərqli şəkildə 

müəyyənləşdirilir. 

Biz dissertasiyada proqram və dərslikləri, mövcud pedaqoji ədəbiyyatı müasir 

tələblər və milli ideoloji tərbiyə baxımından təhlil etmiş, qabaqcıl müəllimlərin 

təcrübələrini öyrənərək ümumiləşdirmələr aparmışıq. Bütün bunlara baxmayaraq, 

qeyd etdiyimiz kimi, R. Hüseynovun [61] tədqiqat əsərinin bəzi səmərəli 

cəhətlərindən vətənpərvərlik tərbiyəsi baxımından indi də faydalanmaq olar. 

Ş. Tağıyev, Q. Bəylərov, R. Əliyev, N. Konjiyev, T. Şaşlo və başqa 

tədqaqatçılar da milli ideoloji tərbiyənin müxtəlif kimponentlərin reallaşdırılması 

məsələsinə münasibət bildirmiş, öz tədqiqat əsərlərində həmin komponentlər üzrə 

tərbiyə işinin təşkili məsələlərinə müxtəlif prizmalardan yanaşmışlar. Qeyd edək ki, 

bu müəlliflərin təklif etdikləri əsas pedaqoji texnologiyaları eyni qayda ilə 

Azərbaycançılıq ideologiyasının formalaşdırılması prosesinə aid etmək olmaz. 

Çünki hər bir siyasi quruluşun, cəmiyyətin və onun tərbiyə sisteminin öz xarakteri, 

öz əlamətləri vardır. Ona görə də məktəblilərin milli ideoloji tərbiyəsinin təşkili 

xüsusiyyətlərini milli dövlətçilik mövqeyindən bir daha aydınlaşdırmaq lazımdır. Bu 

xüsusiyyətlərin təhlili və şərhini elə istiqamətdə aparmaq lazımdır ki, onlar birbaşa 

milli ideoloji tərbiyə prosesinə, azərbaycançılıq ideologiyasının formalaşmasına 

səmərəli töhfə verə bilsin. 

Sual çıxır: Yeniyetmələrdə azərbaycançılıq ideologiyasının formalaşdırılması 

məqsədilə keçirilən tədbirlərə əlavə olaraq hansı xüsusi pedaqoji tələblər 

qoyulmalıdır?  Belə tədbirlərin pedaqoji əsası nədir? 

Ümumiyyətlə, keçirilən tərbiyəvi tədbirlərin uşağın yaş dövrlərinin hansı 

mərhələsinə əhatə etməsindən asılı olmayaraq, tədbirin mahiyyətinin, məzmununun 

və keçirilmə mexanizminin aşılanmasını təmin edə bilən proses pedaqoji əsasdır. 

Lakin yaddan çıxarılmamalıdır ki, tədbirlərin hamısını eyni məzmunda, eyni 

formada, eyni üsul və vasitələrlə keçirmək məqsədəuyğun deyil, çünki bu, istənilən, 

arzu olunan faydanı vermir. Hər bir yaş dövrünün özünəməxsus xüsusi tələbləri olur. 

Bu nöqteyi nəzərdən həm yuxarıda şərh etdiyimiz pedaqoji əsasları və həm də siyasi 

ədəbiyyatlarda ideoloji tərbiyə ilə bağlı irəli sürülən nəzəri ideyaları olduğu kimi 

milli ideoloji tərbiyə işinə, yeniyetmələrdə Azərbaycançılıq ideologiyasının 

formalaşdırılması prosesinə şamil etmək olmaz. Deməli, yeniyetmələrlə aparılan 

milli ideoloji tərbiyənin ümumi şərtləri ilə bərabər, həm də şagirdlərin yaş 

səviyyəsinə, vaxt ehtiyatına və bölgesünə, tədbirin əhatə dairəsinə və ağırlıq 

dərəcəsinə görə xüsusi pedaqoji şərtləri müəyyən edib əsaslandırmaq lazımdır. 

“Pedaqoji əsas” anlayışına bir çox görkəmli pedaqoqlar müraciət etmiş və ona 

müxtəlif şərhlər vermişlər. Məsələn, prof. X.Q. Fətəliyev “pedaqoji əsas” 

məfhumunu belə aydınlaşdırmışdır ki, bu anlayış ilk baxışda çox sadə görünsə də, 

lakin çox incə yanaşma tələb edən çətn və mürəkkəb anlayışdır, “...adama elə gəlir 

ki, məzmun, üsullar, prinsiplər, vasitələr hamısı anlayışın pedaqoji əsasıdır. Lakin 

bizim fikrimizə görə, pedaqoji prosesin mərkəzində dayanan ən ümumi pedaqoji 

ideya onun pedaqoji əsasıdır”[55, s. 27]. O, bu fikrini bir qədər də başqa cür ifadə 

edərək göstərir ki, tərbiyə məsələsinin pedaqoji əsası onun qanunauyğunluqlarından 

qidalanır. Yəni, hər hansı bir tərbiyəvi tədbir keçirilərkən hansı fikir əsas götürülürsə 

və həmin ideya tərbiyənin qanun və qanunauyğunluqlarına düz mütənasibdirsə, o 

ideya da pedaqoji əsas kimi qəbul edilməlidir. Deməli, pedaqoji prosesdə 

tərbiyəçinin pedaqoji qanunauyğunluqlara söykənərək əsaslandığı ideyalar və 

praktikada özünə haqq qazanmış təklif, müddəa, tövsiyə, fikir və tələblər pedaqoji 

əsasdır. Hərbi-vətənpərvərlik tərbiyəsi işinin pedaqoji əsası da elə budur” [55, s. 27]. 

Buradan aydın olur ki, yeniyetmələr ilə keçirilən milli ideoloji tədbirləri, o 

cümlədən yeniyetmələrdə Azərbaycançılıq ideologiyasının formalaşdırılması işini 

səmərəli qurmaqdan, onun əhəmiyyətini artırmaqdan ötrü pedaqoji əsasını düzgün 

müəyyən etmək və onu aydın ifadə etmək çox vacibdir. 

Məktəblərdə apardığımız müsahibələr, müşahidələr və anket sorğuları 

əsasında yeniyetmə məktəblilərin milli ideoloji tərbiyəsi işinin və xüsusən, 

yeniyetmələrdə Azərbaycançılıq ideologiyasının formalaşdırılması prosesinin 

pedaqoji əsaslarını aşağıdakı kimi dəqiqləşdirərək ifadə etmişik: 

1.Milli ideoloji tərbiyə işində uşaqların yaş dövrlərinin xüsusiyyət və 

qanunauyğunluqlarına əsaslanmaq. Belə bir tələb şagirdlərin yeniyetmə dövrünə 

daha çox uyğundur. Milli ideoloji tərbiyəsinin məzmununa daxil olan məsələlərin 

məzmunu və həcmi, tərbiyəvi ideyaları çox əhatəli və rəngarəng olduğundan, təlimin 

pillələri üzrə zəruri hesab edilən və uşaqların yaş xüsusiyyətləri ilə bağlı olanları 

seçməyi bacarmaq tərbiyəçi-müəllimlərin Azərbaycançılıq ideologiyasının forma-

laşdırılmasının məzmununu, həyata keçirilmə imkanlarını, yol və vasitələrini 

mükəmməl bilməsi ilə birbaşa bağlıdır.  

Yeniyetmələrin vətən, vətəndaş, vətənpərvər olmaq, milli mənsubiyyət, 

millət, din, türkçülük, islamçılıq, milli-istiqlaliyyət, milli şüur, milli ordu, şəhidlər 

və qazilər, milli qəhrəman, hərbi peşələr” və s. anlayışların mahiyyətini və 

məzmununu, onların əhəmiyyətini başa düşməsi, torpaqlarımızın işğaldan azad 

edilməsi üçün yaşamüvafiq olaraq səmərəli işlər görmək təşəbbüsü müstəsna rola və 

əhəmiyyətə malikdir. Milli ideoloji tədbirlər zamanı yeniyetmələrin vətənpərvərlik 

hisslərini gücləndirmək, onlarda xain düşmənlərə və onların havadarlarına nifrət 

hissi tərbiyə etmək lazımdır. 

2. Milli ideoloji tədbirlərdə şagirdlərin kollektiv şəkildə iştirakını təşkil 

etmək. Bu iş, kollektivdə kollektiv vasitəsilə milli ideoloji tərbiyə prinsipinə 

uyğundur. Vətən Azərbaycan torpağında yaşayıb, onun suyunu içib - havasını udan, 

özünün ideoloji baxışı, əqidəsi olan hər bir vətəndaşa aiddir, onun vətənidir. Ona 

görə də, Vətən, vətəndaş tərbiyəsi, ideoloji baxış tərbiyəsi anlayışları bir-biri ilə 

qarşılıqlı şəkildə, qırılmaz qarşılıqlı vəhdətdədir. Bu mənada milli ideoloji tədbirlər 

də şagirdlərin kollektiv iştirakı əsasdır. Söhbətlərin, müxtəlif ideoloji tədbirlərin 

keçirilməsi, bu günümüz üçün xüsusi əhəmiyyət kəsb edən hərbi vətənpərvərlik 

tədbirlərinin təşkili diqqət mərkəzində dayanmalıdır. Sinif və məktəb kollektivdə 

həmrəy, həmfikir olmaq, tapşırıqları yerinə yetirmək ideya saflığında, 

azərbaycançılıqda, xüsusən də gələcəkdə Vətənin layiqli müdafiəçisi-əsgəri 

olmaqda ən zəruri şərtlərindən biridir. Onu da unutmamaq lazımdır ki, kollektiv 

ayrı-ayrı xarakterlərə malik fərdlərdən ibarət olur. Tərbiyə işinin digər növləri kimi, 

milli ideoloji tərbiyədə də hər bir yeniyetmə şagirdin şəxsiyyətinə təsir edə bilmək 

çox mühüm məsələdir. Çünki məktəblilər məktəbdə, ictimaiyyətdə və ailədə qurulan 

tərbiyə işlərinin və irsən malik olduqları bir sıra keyfiyyətlərin təsiri ilə formalaşan 

fərdi fərqlərə malik olurlar. Tərbiyəçilər bu fərqli fərdi xüsusiyyətləri nəzərə 

almadan, işini onlar üzərində qurmadan, kollektiv keçirilən tədbirlər zamanı ayrı-

ayrı şagirdlərə fərdi şəkildə yanaşmadan yeniyetmələrdə azərbaycançılıq 

ideologiyasının formalaşdırılması işini uğurla qura bilməz. 

3. Milli ideoloji tərbiyənin təşkili zamanı əyaniliyə üstünlük vermək. Milli 

ideoloji məzmunlu mövzuları keçərkən və bu qəbildən olan sinifdənxaric tədbirlərin 

gedişi zamanı müxtəlif maketlərdən, döyüş səhnələri təsvir olunmuş tablolardan, 

qəhrəman əsgərlərimizin, qazilərimizin döyüş xatirələrindən, qısametrajlı televiziya 

filmlərindən və diafilmlərdən yeri gəldikcə istifadə edilməsi yolu ilə məktəblilərin 

Vətənə, milli mənsubiyyətinə, dininə, müstəqilliyinə, dövlət atributlarına, milli-

mənəvi sərvətlərinə, onların qorunmasına məhəbbətini, orduya, onun keçdiyi şərəfli 

və rəşadətli döyüş yollarına, qəhqəmanlıq səhnələrinə sevgisini artırır, hadisələri 

yeniyetmələrin hafizəsinə həkk etdirir, yaddaşında uzun müddət qalıır, unutqanlığı 

aradan qaldırır, mənimsədiklərini daha da möhkəmləndirir. 

4. Milli ideoloji tərbiyədə müəllim–tərbiyəçinin şəxsi nümunəsinə əsaslan-

maq. Adətən yeniyetmələr çalışır ki, müəlliminə oxşasınlar və buna görə də onu 

təqlid edirlər. [57, s. 66]. Müəllimin əqidə saflığı, ideoloji cəhətdən sağlamlığı, 

Vətənini, el-obasını, əsgər balalarını, milli qəhrəmanlarını öz balası qədər sevməsi, 

bunu öz həyatında, öz hərəkətləri ilə sübut edə bilməsi şagirdlərin əqidəsinə,  

inamına, mənəvi aləminə güclü  təsir göstərir. 

 Milli–ideoloji tərbiyə işimdə müəllimin şəxsi nüfuzu böyük rola malikdir. 

Əqidəyə, amala yalnız əqidə vasitəsilə təsir etmək mümkündür. Söz vasitəsilə edilən 

təsir uzun, nümunə vasitəsilə göstərilən təsir isə qısa vaxt ərzində daha təsiredici 

olur. Milli ideoloji tərbiyə işində tərbiyəçinin şəxsi nümunəsi onlara qarşı uşaqların 

inamını daha da artırır, gücləndirir. Müəllim öz nümunəsi ilə uşaq aləmində , onun 

həyatında silinməz müsbət və həlledici izlər buraxır. 

5. Milli ideoloji tərbiyədə ardıcıllıq və sistematiklik prinsiplərinə ciddi əməl 

etmək. Tərbiyənin başqa tərkib hissələri kimi milli ideoloji tərbiyə işini də 

müntəzəm və ardıcıl şəkildə həyata keçirmək lazımdır. Yeniyetmələrin yaş və 

fizioloji xüsusiyyətləri onu da tələb edir ki, planlaşdırılan tədbirlər müxtəlif 

məzmunlu, rəngarəng təbiətli, başadüşülən səviyyədə olsun və uşaqlarda maraq 

doğura bilsin. Bu halda keçirilən tədbir nəinki uşaqları yormur, əksinə belə milli 

ideoloji tədbirlər onu təşkil etməkdə və keçirilməsində tədricən müəllimin 

köməkçisinə çevrilirlər. 

6. Milli ideoloji tərbiyədə yeniyetmələrə fərdi yanaşma prinsipinə hökmən 

riayət etmək və işi onların fərdi xüsusiyyətləri əsasında qurmaq lazımdır. İstər milli 

ideoloji dünyagörüşünün formalaşmasında, milli ideoloji məzmunlu tədris 

materiallarının mənimsədilməsində, istərsə də tədqiq olunan problemlə bağlı 

tədbirlərdə (istər sinifdənxaric olsun, istərsə də məktəbdənkənar) yeniyetmənin 

xarakteri, onun arzusu, səhhəti, meyli, temperamenti, və s. xüsusiyyətləri 

tərbiyəçinin nəzərindən qaçmamalıdır. 

Bizim tədqiqatımız yeniyetmələrin milli ideoloji tərbiyəsi olduğu və 

problemin birbaşa uşaqların yaş xüsusiyyətləri ilə bağlılığı nəzərə alınmış, təlim və 

müxtəlif tədbirlərin keçirilməsi prosesində pedaqogikanın yaşauyğunluq prinsipi 

gözlənilmişdir. Bundan başqa, milli ideoloji tərbiyə işinin təşkili və keçirilməsi 

zamanı söylədiyimiz təkliflərin və metodların əksəriyyəti milli tərbiyədə ilk dəfə 

tətbiq olunur. Biz bu metodların şagirdlərin yaşına uyğunlaşdırılmasında və həyata 

keçirilməsivdə qabaqcıl tərbiyəçi–müəllimlərin təcrübəsinə də əsaslanmışıq. 

Milli-ideoloji tərbiyə işində yəni, yeniyetmələrdə Azərbaycançılıq ideologi-

yasının formalaşdırılmasında psixi prosesləri şagirdlərin, psixi hallarını və psixi 

xüsusiyyətlərini nəzərə almağın elmi-pedaqoji cəhətdən əhəmiyyəti çox böyükdür. 

Bu baxımdan milli ideoloji tərbiyədə hisslər mühüm yer tutur. İdeologiyanın 

formalaşdırılması psixoloji proses kimi hisslərə əsaslanır [55, s.20]. İnsanın dərk 

etdiyi şeylərə və gördüyü işlərə, xarici aləmin cisim və hadisələrinə, digər adamlara 

bəslədiyi münasibət hisslərin məzmununu təşkil edir. Hiss və emosiya insanın dərk 

edə biləcəyi hadisələrə, cisimlərə, ətrafındakı adamlara, eyni zamanda özünə, 

özünün davranış və rəftarına, fikirlərinə bəslədiyi münasibəti əks etdirən psixi 

prosesdir [20, s.127-128 ]. 

Milli ideoloji tərbiyə hisslərin məzmununda özünəməxsus yer tutur. Pedaqoji 

sahədə olduğu kimi, psixologiya sahəsində də milli ideoloji tərbiyə aid xüsusi 

tədqiqat aparılmamışdır. Lakin son illər psixologiya dərsliklərində, psixologiya elmi 

sahəsində aparılan tədqiqat əsərlərində hisslərə, eləcə də əxlaqi keyfiyyətlərin 

psixoloji baxımdan təhlilində milli ideoloji tərbiyəyə yer verilmiş, iradi keyfiy-

yətlərdən mərdlik, cəsurluq, qorxmazlıq, dəyanətlilik və s. problemlərlə yanaşı 

milli–mənəvi dəyərlər, milli məsubiyyət, milli dil, milli mənlik, milli ənənə-lər, milli 

qürur və milli ideoloji tərbiyə üzrə də müəyyən fikirlər söylənilmişdir. 

Prof. R.İ. Əliyev yazdığı “Psixologiya” dərsliyində azərbaycanlıların milli 

ideoloji tərbiyəsi ilə əlaqədar nifrət hissinə də psixoloji cəhətdən yüksək əhəmiyyət 

verir. Bu məqsədlə o, Vətən sevgisindən söhbət açarkən yazırdı: “Vətənin 

düşmənlərinə və onların havadarlarına eyni dərəcədə kəskin nifrətlə bağlı olan, 

düşmənlərə qarşı heç bir rəhm bilməyən sevgidir” [48, s. 67]. 

Prof. N.M. Muxtarovanın orta ümumtəhsil məktəblərimizdə uşaqlara milli 

ləyaqətin və milli şüurun tərbiyəsi məsələlərinə həsr etdiyi əsərində milli ideoloji 

hissin mahiyyətini belə ifadə etmişdir: “Milli ideoloji hiss vətəndaşın anadan olduğu 

yerə, onun təbiətinə, mənsub olduğu millətə, xalqına, öz doğma ana dilinə, milli-

mənəvi dəyərlərinə, təbii sərvətlərinə bəslədiyi sevgi hissidir”. Müəllifə görə milli 

ideologiyanın əsasını vətən məhəbbəti və qəhrəmanlıq ruhu təşkil edir. Bu əlamətlər, 

Vətənin müdafiəsi zamanı özünü biruzə verməlidir [106, s.64-69]. 

Görkəmli psixoloqlar Ə.S. Bayramov və Ə.Ə. Əlizadənin ali məktəb 

tələbələri üçün yazılan “Psixologiya” dərsliyində mühüm əxlaqi keyfiyyətlərdən 

söhbət açarkən milli ideoloji tərbiyəni kollektivçilik, əməyə məhəbbət, 

vətənpərvərlik, beynəlmiləlçilik, humanizm və s. kimi şəxsiyyəti səciyyələndirən 

keyfiyyətlərin məhz özündə göstərmişlər [20 s. 142]. 

M. Basov vətənpərvərlik tərbiyəsində psixoloji baxımdan motiv və stimul 

yaratmağı vacib problem kimi qeyd etmişdir (147, s.288). 

Q.P. Predveçenko və Y.A. Şerkovinanın ümumi redaktorluğu altında çıxan 

“Sosialnaya psixoloqiya” kitabında başqa əxlaqi keyfiyyətlərlə yanaşı, vətən 

məhəbbəti, milli ideoloji hissin formalaşdırılması başlıca yer tutmuşdur. 

M.Ə. Həmzəyevin [57], F.N. Tonoboliçin [163, s.10], A.A. Rudnikin [157, 

s.50], A.A.Lyublinskayanın [152, s.312], eləcə də prof. A.V. Petrovskinin 

redaktorluğu altında “Ümumi psixologiya” [153, s.381], “Kollektiv nəzəriyyənin 

psixologiyası” [133, s. 76], “Psixologiya məsələləri” [159, s. 134] və s. kitablarda 

uşaqları kiçik yaşdan vətənpərvərlik hissi, humanizm, Vətənin müdafiəsində 

durmaq, onu qorumağa həmişə hazır olmaq, elin, obanın qədrini bilmək, öz tarixi 

döyüş ənənələrinə sadiq qalmaq, millətin təəssübünü çəkmək, düşmənə nifrət hissi 

formalaşdırmaq, mərd, cəsarətli, qorxmaz, iradəli olmaq və s. keyfiyyətlərə 

yiyələndirmək mühüm pedaqoji və psixoloji tələb kimi irəli sürülür. Araşdırdı-ğımız 

bütün psixologiya dərsliklərində və elmi-tədqiqat əsərlərində Vətən məhəb-bəti ilə 

yanaşı, onun müdafiəsinə hazır olmağı tərbiyə etmək də birinci yeri tutur. Bu sahədə 

Azərbaycan psixoloqlarının xidmətini ayrıca qeyd etmək lazımdır. Ehtimal ki, 

erməni faşizminin Vətənimizdə törətdikləri ağır cinayətlər psixoloq-larımızın 

yazdıqları əsərlərdə də başlıca yer tutur. Güman edirik ki, uşaqları yeniyetməlik 

dövründən milli ideoloji ruhda tərbiyə etməyin psixoloji tələbləri yeni baxımdan 

tədqiq olunacaqdır. 

Psixoloji tədqiqatlar göstərir ki, milli ideoloji tərbiyənin, yəni Azərbaycan-

çılıq ideologiyasının formalaşdırılması işinin mexanizmini şəxsiyyətin idrak prose-

si, emosional-iradi sahəsi, psixi xassələr təşkil edir. Biliklərə yiyələnmədən, təbiət 

və cəmiyyət hadisələrinin dialektikasına sahib olmadan, milli-mənəvi dəyərlər, 

tarixi köklər, milli mənsubiyyət, dil, türkçülük, islamçılıq, millət, vətən, vətənpər-

vərlik, eləcə də milli ideologiya anlayışlarının mahiyyətini yaxşı başa düşmək 

olmaz. Məhz belə biliklər əsasında emosional-iradi və psixi xassələr formalaşır ki, 

bunun da zəminində təfəkkür tədricən inkişaf edib zənginləşir. Buradan görünür ki, 

təfəkkürün təkmilləşməsi hisslərin və bunlara müvafiq intuisiyanın da inkişafına 

zəmin yaradır. Bu isə milli ideologiyanın inkişafına müsbət təsir göstərir. 

Aydındır ki, iradəlilik, cəsurluq, qorxmazlıq, milli mənsubiyyət hissi, 

qarşılıqlı kömək, yoldaşlıq və dostluq, milli əqidə, milli ideoloji dünyagörüş, milli 

qeyrət, dini mənsubiyyət, millət və torpaq təəssübkeşliyi olmadan itirilmiş 

torpaqlarımızı geri qaytarmaq, işğalçı və satqın, xəyanətkar düşmən üzərində 

müvəffəqiyyət qazanmaq qeyri-mümkündür. Beləliklə, milli ideoloji tərbiyə işinin 

mühüm psixoloji əsaslarından birini hisslərin və kiçik məktəb yaşı dövründən milli 

zəmin əsasında düzgün, müntəzəm və mütəşəkkil tərbiyəsi təşkil edir. Prof. A.N. 

Abbasov çox doğru olaraq göstərir ki, ana sevgisi, vətən sevgisi, ailə sevgisi hissi 

ilk hissdir” [8].  Professorun qənaətincə, haqqında danışılan sevgi  uşaqlıq illərindən 

valideynlərin səmimi, qayğıkeş və həssas münasibətindən meydana gəlir.   

Azərbaycançılıq duyğusu da balacalarda öz anasına, doğma yurda bağlılıq halında 

yaranır. Getdikcə həmin  hisslər bir sıra müxtəlif vasitələrlin köməyilə   genişlənir 

və  möhkəmlənir. 

Beləliklə, yeniyetmə məktəblilərin milli ideoloji tərbiyəsi üzrə işin  psixoloji 

əsaslarına  aydınlıq gətirərkən bəzi məsələlərin üzərində dayanmaq məsləhətdir. 

Yeniyetmə məktəblilərin milli ideoloji tərbiyəsi sahəsində hisslərin 

coşğunluğuna fikir verilməlidir. Bu ona görə lazımdır ki, haqqında danışılan ülvi 

hiss uşaqlarda vətənə xidmətin vacibliyinə inam yaratsın. Fəal olmayan hisslər 

balacalarda bir növ sentimentallıq formalaşdıra bilər. Odur ki, milli ideoloji 

tərbiyədə yalnız şüura təsiretmə kifayətlənmək səmərə verməz. 

Yeniyetmə məktəblilərin milli ideoloji tərbiyəsində onlara sülhə məhəbbət, 

dosta sevgi, düşmənə isə nifrət aşılamaq ən əlverişli yoldur. Bu zaman Vətənə 

məhəbbətlə bağlı erməni faşistlərinin yaramaz, barbar əməlləri üzərində dayanmaq, 

onların ölkəmizin işğal edilmiş torpaqlarında törətdikləri vəhşilikləri yada salmaq 

səmərəli təsir gücünə malikdir.  

Yeniyetmələrdə milli ideoloji tədbirlər vasitəsilə Vətənə məhəbbət. düşmənə 

nifrət hissi aşılanması Vətən qarşısında borc hissinin yaranmasına səbəb olur ki, bu 

da psixoloji əsaslardan biridir. Vətən üçün, milli ordu üçün faydalı işlər görmək 

borcu şagirdlərdə Vətənə bağlılıq, onlarda Vətən naminə fədakarlıq göstərmək kimi 

keyfiyyətlər yaradır. Buna sərhəd rayonu məktəblilərinin fəaliyyəti parlaq 

nümunədir.  

Bütün bunların əsasında milli ideoloji tərbiyənin dördüncü psixoloji əsasını 

Vətənə, milli orduya, cəbhəyə yardım göstərmək, düşmənlə döyüşlərdə qələbə 

naminə fəaliyyətdə olmaq təşkil edir. Tədqiqatımızdan görünür ki, məktəblilərin 

xüsusilə sərhəd rayonlarında ordumuza köməyi təsirli nümunədir. 

Milli ideoloji tərbiyə işinin uğurla həlli məqsədi ilə  dövlətimizin, onun 

ideologiyası olan azərbaycançılıq ideologiyasının tələblərinə uyğun davranmaq,  

milli qəhrəmanlar və əsgərlərin sücaətindən söz açmaq məsləhətdir. 

İnsanlarda milli-ideoloji dünyagörüş müxtəlif əlamətlərlə təzahür edir.  

Birində milli təəssübkeşlik, tərəfkeşlik, başqasında biganəlik hissləri, birində xalqın 

mənəvi dəyərlərinə sevgi, məhəbbət, qayğı, onu qorumaq hissi, digərində şəxsi 

mənafeyi xatirinə dağıtmaq, talamaq, mənimsəmək, birində torpaqlarımızı qorumaq 

və bunu özünün müqəddəs işi, amalı hesab etmək, digərində torpaqlarımızı qorumaq 

əvəzinə, müxtəlif yollarla hərbi xidmətdən yayınmaq, meşşan həyat tərzi seçib 

respublikamızın taleyinə laqeyd qalmaq və s. müşahidə edilir. 

Hansı amillərdir ki, insanların elmi və milli–mənəvi dünyagörüşünü, onun 

milli əqidəsini, həyat amalını və digər ideoloji hisslərini səciyyələndirən 

keyfiyyətlərin formalaşmasına imkan yaradır?   

Müxtəlif əxlaqi keyfiyyətlər kimi insanlarda milli-ideoloji hisslərin 

formalaşmasına təsir göstərən səbəblər barədəki fikirlər də müxtəlifdir. Qədim 

Yunanıstanda Platon öz nəzəriyyəsində (sonradan bu ideyanı onun tələbəsi Aristotel 

də müdafiə və inkişaf etdirmişdir) əsaslandırır ki, şəxsiyyət, əzəmət, əqidə, alilik 

kimi ideoloji əlamətlər gendən gəlir. Qullar düşünməkdən məhrum olan varlıqlar, 

sahiblərinin canlı əşyalarıdır, onların heç bir müstəqil fikri, düşüncəsi, ideyası ola 

bilməz, onlar yalnız itaət etmək üçün yaranıblar. Bu nəzəriyyəyə görə, müstəqil 

düşünmək, ideoloji fikirlər, hakimiyyət, lovğalıq, özündənbədgümanlıq, 

xudpəsəndlik hissləri anadangəlmə olaraq qullara deyil, onların   sahiblərinə verilir.   

Bu kimi yanlış təsəvvürlərə, təəssüf ki,  hazırda da rast gəlmək olur.  

İdeoloji tərbiyəni şərtləndirən əlamətləri bioloji nöqteyi-nəzərdən şərh 

edənlərdən biri də rus alimi psixoloq D.İ. Dubrovskidir. O, məşhur “Beyin və 

psixika” əsərinin müəllifidir. Bu əsərində o, insan beyninin genetik xüsusiyyətlərini 

həmin fərdin beyninin milli xüsusiyyətlərinin məcmusu kimi müəyyən edir və 

göstərir ki, bu xüsusiyyətlər yığımı, toplamı fərdin psixoloji fərqlərini yaradır. 

Akademik N.O. Bexterevanın araşdırmalarına görə isə, uşaqların bir qrupunda lap 

körpəlik dövründən əqidəlilik, təəssübkeşlik, digərin-də biganəlik və tez-tez fikrini 

dəyişmək kimi fitri keyfiyyətlərin əlamətləri müşahidə edilir. 

Deməli, milli-ideoloji hisslərin ilkin meydana gəlmə səbəblərini, xüsusən 

uşağın psixoloji keyfiyyətlərini bioloji amillərə bağlayan alimlər insanın real ətraf 

aləmlə, mühitlə əlaqə formalarına və məzmununa məhəl qoymur, ailə və məktəb 

tərbiyəsinin rolunu lazımınca qiymətləndirmirlər. Milli azərbaycançılıq ideyalarının 

formalaşmasını bioloji amillərlə əlaqələndirilməsinə zərb-məsələlərdə və atalar 

sözlərində də təsadüf olunur: “Anasının çıxdığı ağacın, qızı budaqlarında gəzər”, 

“İlanın ağına da lənət, qarasına da”, “Qurd adını dəyişər, xasiyyətini dəyişməz” və 

s.  

Müşahidələr zamanı milli-ideoloji cəhətdən qüsurlu olan elə ailə başçılarına 

rast gəlirsən ki, vətəninin,  ana torpağının qədrini bilməyən, Azərbaycanda yaşasa 

da, hətta rəhbər vəzifələr tutsa da, özünü sözdə əsil azərbaycanlı hesab edən, 

azərbaycançılıq ideologiyasına sadiqlik nümayiş etdirən üzdəniraq vəzifə sahiblə-

rinə rast gəlirsən ki, vəzifədən ciddi qüsurlarına görə azad edilən kimi, xalqımıza, 

millətimizə, milli-ideologiyamıza, dövlətimizə və dövlətçiliyimizə dönük çıxır. 

Əsas məsələ ondadır ki, belə şəxslərin bəzən övladları da həmin dönük ideologiyaya 

sahib olur, valideynlərindən fərqlənmir. Həyatda bu kimi məsələlərlə üzləşən 

insanlar, ata-analar, həmçinin müəllimlər zərb məsələlərinə və atalar sözlərinə 

mütəmadi istinad edirlər.  Bu və ya digər şəxs  digərini nəzərdə tutaraq “İlanın balası 

yenə də ilan olar”, “Ot kökü üstə bitər” deyirlər. 

Bu cür ailələrdən olan təhsilalanların ideoloji tərbiyəsində müəllim 

mətinliklərlə rastlaşır, məktəbin və pedaqoji mühitin rolu, təsiri azalır. Əslində belə 

valideynlərin uşaqlarında bu və ya digər, o cümlədən də milli-mənəvi hisslərin 

formalaşdırılmasını irsiyyətlə, genlə, köklə, izah etməli, irsiyyət nəzəriyyəsi 

əsasında həll etməli olursan.  

Lakin şəxsiyyətin formalaşmasında tərbiyə ən aparıcı və mühüm rol 

oynadığından milli-ideoloji hisslərin aşılanması və tədricən (sistemli və aparılan iş 

nəticəsində) formalaşdırılması zamanı da böyük imkanlara malikdir. Böyük 

Azərbaycan alimi Nəsrəddin Tusi dünyada ən qüdrətli pedaqoji ədəbiyyat olan 

“Əxlaqi-Nasiri” əsərində göstərmişdir ki, insan xarakteri, onun amalı, xisləti fitri 

olmur, əks təqdirdə ağıllı insanlar öz övladlarının tərbiyəsi qayğısına qalmazdılar. 

Deməli, uşaqlarda milli ideoloji hisslərin formalaşdırılması zamanı irsi 

amillərin rolu yoxdur, onda biz də səhv etmiş olardıq. Bütün milli-mənəvi, əxlaqi 

keyfiyyət və xarakterlərin, o cümlədən milli ideoloji hisslərin formalaşdırılmasında 

irsi amillər müəyyən təsir gücünə malik olurlar. Ona görə də, uşaq orqanizmində baş 

verən irsi-fizioloji prosesləri tərbiyəçilər nə qədər çox bilsələr, uşaqların inamına, 

əqidəsinə, amalına  təsir vasitəsini nə qədər düzgün aşkarlasalar, böyüyən nəsildə 

milli ideoloji hisslərin finkişafına sosioloji mühitin və məktəb həyatının tərbiyəvi 

təsir gücü bir o qədər səmərəli olur.  

Müəllimlər uşaqlarda formalaşdırmaq istədikləri  milli ideoloji hisslərin hansı 

fizioloji yönümdə, hansı irsi əlamətlər əsasında qurulacağından xəbərdar 

olmalıdırlar bilməlidir. Bunlar  təlim və tərbiyə işində, o cümlədən ideoloji cəhətdən 

sağlam, azərbaycançılıq ideologiyasının bütün komponentləri ilə silahlanmış 

şəxsiyyət-vətəndaş yetişdirilməsində uğurlu nəticələr əldə etmənin ən vacib 

şərtlərindəndir. 

Uşağın özləri ilə dünyaya gətirdikləri anadangəlmə və irsi əlamətlər, 

keyfiyyətlər onlara milli ideyaların, hisslərin aşılanmasında da əsaslı zəmin, imkan 

rolunu oynayır. Məktəbin apardığı kompleks tərbiyə işlərinin keçirilməsində də bu 

şərtlər hökmən nəzərə alınmalıdır.   

Tərbiyədə mühitin rolunu həddindən artıq şişirdib irsiyyətin təsirini qəbul 

etməyən mütəfəkkirlərin tarixən olması pedaqogika nəzəriyyədən məlumdur (Jan 

Jak Russo, Con Lokk, Siracəddin Urməvi və b.). Siracəddin Urməvi iddia edirdi ki, 

insanın xasiyyəti anadangəlmə deyil, o yalnız həyatda, tərbiyə mühitində formalaşır. 

Onun təbirincə, uşağın ağ (saya) beynində xeyir və yaxud şər, yaxşı və yaxud pis 

keyfiyyətlər sonradan izlər buraxır. 

Elmi ədəbiyyatlardan görünür ki, insan xarakterinin, əqidəsinin formalaşma-

sında mühitin rolunu mütləqləşdirmək hallarına indiki dövrdə də təsadüf edilir. 

Həmin nəzəriyyəçilərin fikrinə görə, insan xislətinin, amalının (ideologiyasının–

Ş.T.) formalaşmasında mühitin mütləq rolu vardır. Bu, dəyişməzdir. Həmin 

nəzəriyyənin müəllifləri və həmfikirləri mühit amilinə istinadən  ictimai-siyasi 

quruluşun tərbiyəvi təsir imkanlarını deyil, yalnız ailə mühitinin tərbiyəvi təsir 

imkanlarını nəzərdə tutur, bu səbəbdən də insanlarda şəxsiyyətin ideya 

keyfiyyətlərinin səbəbini fərqli səviyyələrə malik alimlərin mühitində axtarmağı 

tövsiyə edirlər. [55, s. 63-64]. 

Böyüyən nəsildə azərbaycançılıq ideologiyasının formalaşdırılmasında 

tərbiyə ocaqlarının, məktəb mühitinin tərbiyəvi imkanlarının əvəzolunmaz 

funksiyalarını babalarımızın söylədikləri zərb məsələləri və atalar sözlərində də rast 

gəlmək mümkündür. 

Yeniyetmələrdə milli azərbaycançılıq ideoloji formalaşdırılması imkanlarını 

öyrənmək məqsədilə aparılan müntəzəm müşahidə və müsahibə materiallarından 

məlum olur ki, məktəblərimizin böyük bir qismində yeniyetmələrdə milli ideoloji 

hisslərin formalaşdırılması, azərbaycançılıq ideologiyasının komponentləri ilə 

əlaqədar işlər günün tələblərindən geri qalır. Məktəblilərin bəzilərində şəxsi mənafe, 

“mənəm”lik iddiası, xudpəsəndlik özünü göstərir. 

Bütün bu hallarda nəinki yalnız müəllimin, hətta bütün tərbiyə sistemində 

milli azərbaycançılıq ideologiyamızın yeniyetmələrdə formalaşdırılması üzrə 

tərbiyəvi işlər müşkül olur. Müəyyənləşdirdik ki, bu halda yeniyetmələrə ailənin və 

sosial mühitin neqativ təsiri dairələri bir – biri ilə tərs mütənasib olduqda, yəni 

mühitin tərbiyəvi təsir dairəsi nə qədər geniş, məktəbinki isə nə qədər məhduddursa, 

pedaqoji kollektivin  işi bir o qədər çətinləşir. Və ya yeniyetmə məktəblinin 

əqidəsinə, düşüncələrinə, vətəndaş tərbiyəsinə pedaqoji peşə sahibinin  təsiri  nə 

qədər güclüdürsə, əhatəlidirsə, mənfi halların sosial təsir dairəsi nə qədər azdırsa, 

müəllimin işi bir o qədər çoxalır. 

Ona görə də, nümunəvi ailələrin yeniyetmələrin milli-mənəviyyatına güclü 

təsir edə biləcək sosial həyatından və məktəblərimizdə pedaqoji kollektivin milli 

ideoloji tərbiyə sahəsindəki imkanlarından nə qədər səmərəli şəkildə istifadə etmək 

olarsa, milli azərbaycançılıq ideologiyasının məktəblilərə aşılanması işi daha yaxşı 

nəticələnəcəkdir.  

Azərbaycan dövlətinin milli ideologiyası olan azərbaycançılıq 

ideologiyasının, onun ayrı-ayrı müddəaların yeniyetmə məktəblilərin yaş və fizioloji 

inkişaf səviyyələrinə uyğunlaşdıraraq məktəbə gətirmək, dövlətimizin milli 

mənafeyi, adamların milli hissləri, xalqın tarixi milli-mənəvi dəyərləri ilə bağlı nə 

varsa, onlara xüsusi ehtiyat və həssaslıqla yanaşmaq, və həm də hansı don 

geyindirilməsindən asılı olmayaraq bu işdə təkəbbürlük, millətçilik və şovinizm 

təzahürlərinə qarşı prinsipial mövqe tutmaq məqsədəuyğundur.  

Milli ideoloji hisslərin formalaşdırılması Azərbaycan - türk millətinə və xal-

qımıza mənsub tarixi milli mənəviyyatın daha yaxşı ənənələrinin yeniyetmələrə 

aşılanması üçün səciyyəvi sayılacaq bir sıra psixoloji cəhətlərə diqqət yetirək. 

Milli ideoloji hisslər xalqımızın mentalitetini, düşüncə tərzini, milli mənəvi 

dəyərlərini, onun çoxçalarlı və rəngarəng cəhətlərini özündə ehtiva edən daxili və 

xarici inkişafımızın, siyasi və iqtisadi nailiyyətlərimizin hər bir sahəsi ilə qırılmaz 

tellərlə bağlıdır. İdeoloji hiss, ideoloji əqidə insanlığın mənəvi aləmi, onun gündəlik 

psixi fəaliyyəti ilə əlaqədar olduğundan kiçik yaşlı məktəblilərdə müxtəlif əhval-

ruhiyyələri, emosional hissi fəaliyyət növlərini, həmçinin irsi xarakterli ünsürləri 

birləşdirir. Həm də bu hisslər sosial və psixi fəaliyyət növü olsa da, pedaqoji 

prosesdə milli mənəvi dəyərlərimiz həmin hissin məzmununda tədricən özünə 

mühüm yer tutur və onun inkişaf edərək daha məzmunlu bir əqidəyə, amala 

çevriləcəkdir. Azərbaycançılıq ideologiyasının məzmununda tarixi milli-mənəvi 

dəyərlərimizin daha çox yer tutması onu göstərir ki, bu hisslər tarixən çox təsirlərə 

məruz qalmış, sosial və ideoloji amillər onun inkişafında və cilalanmasında mühüm 

rol oynamışdır. 

Tədqiqatın gedişində belə qənaətə gəldik ki, azərbaycançılıq ideologiyasının 

formalaşdırılmasına onun ayrı-ayrı komponentlərini təşkil edən milli ideoloji 

hisslərin aşılanması ilə başlamaq lazımdır. Milli ideoloji hisslərin aşılanması kimi 

mühüm məsələyə problemin psixoloji əsaslarına aydınlıq gətirilməsindən başlamaq 

faydalı sayılardı. Həmin hisslər s psixoloji fəaliyyət növü kimi baş qaldırır və ona 

sosial amillərin, irsi keyfiyyətlərin, tərbiyənin təsir göstərməsi yalnız pedaqoji 

prosesin müəyyən pilləsində daha da aktiv olur.  

Deməli, milli ideoloji hissləri şagirdlərin ümumi dünyagörüşü ilə, çoxcəhətli 

mürəkkəb psixi dünyası ilə bağlı aşılamaq və formalaşdırmaq daha düzgün olar. 

Yadda saxlamaq lazımdır ki, yeniyetmələrdə psixoloji amillər  ideoloji baxımdan  

yönəldikdən sonra düzgün tərbiyəvi mahiyyət daşıyaraq milli şüurun məzmununda 

özünə kök sala bilər.  

Yeniyetmələrin mənəvi aləmi, həm tərbiyə ilə mühit və irsi təsirlərin, digər 

tərəfdən, milli ideologiya ilə milli psixologiyanın qarşılıqlı əlaqəsi kimi 

öyrənilməlidir. Mənəvi aləm isə bütövlükdə millətin təbii-coğrafi, ictimai-iqtisadi, 

həmçinin maddi və siyasi həyat tərzinin inikasını ifadə edir.  

Milli mentalitetindən, xarakterindən, adət və ənənələrindən, keçdiyi tarixi 

inkişaf yolundan asılı olaraq azəri-türk millətinin mənəvi aləmi özündə emosional 

və intellektual cəhətləri daha çox əhatə edir. Odur ki,   yeniyetmələrdə emosionallıq 

əsas etibarı ilə psixoloji göstəricilər, intellektuallıq isə tərbiyəvi və təhsil amilləri ilə 

ifadə olunur. Məktəbli-yeniyetmələrin mənəvi simasının bu iki tərəfi sıx dialektik 

vəhdət təşkil edir. Bu tərəflərdən hər biri milli həyatımızın ayrı-ayrı xüsusiyyətlərini, 

yeniyetmələrin inkişafını və formalaşmasını özünəməxsus şəkildə ifadə edir və onu 

yönləndirir.   

Milli azərbaycançılıq ideologiyasının formalaşdırılması işi məktəbli-yeniyet-

mələrin milli yetkinlik halına gətirilməsi ilə birbaşa bağlıdır. Ona görə də yeniyet-

mələrin milli yetkinlik səviyyəsinə çatdırılması istiqamətindəki işlər, körpəlikdən 

uşaqların milli vəzifələri dərk etməsi, təhsilalanların mənəvi-əxlaqi və milli ideoloji 

tərbiyəsinə xalqımızın  görkəmli nümayəndələrinin (alimlərin, milli qəhrəmanların, 

ağsaqqalların, qazilərin və başqalarının) cəlb olunması həmin  amillərin qarşılıqlı 

əlaqəsindən və onların təsir gücündən xeyli dərəcədə asılıdır.  

Azərbaycançılıq ideologiyası xalqın psixologiyasına, onun mentalitetinə, 

milli psixoloji xüsusiyyətlərinə əsaslanır. Milli psixologiya milli əhval-ruhiyyə, 

milli duyğu, davranış və vərdişlər, xarakter tərzində; milli ideoloji tərbiyə isə 

baxışlar, dünyagörüşlər, ideyalar, nəzəriyyələr və s. formalarında ifadə olunur. Milli 

psixologiya millətin gündəlik həyat şəraitini, adi həyat səviyyəsini əks etdirdiyi 

halda, milli ideoloji tərbiyə nəzəriyyəsi (ideoloji konsepsiyası) onun mövcudluğu ilə 

bağlı ən əsas, mühüm ümumpedaqoji məsələləri ardıcıl və məqsədəuyğun  şəkildə 

əks etdirir. 

İdeoloji amillərin təsiri ilə yeniyetmələrin psixologiyası kortəbii inkişafdan 

yan keçərək aydın istiqamət alır. Bu proses özünü aydın şəkildə o zaman göstərir  ki, 

o, azərbaycançılıq ideologiyasının təsirini özü üzərində hiss edir, yeni, müstəqil, 

güclü Azərbaycanın milli-ideoloji-siyasi təsisatları ilə üzvi əlaqədə inkişafda olur.  

Beləliklə, yeniyetmələrin kompleks tərbiyə sistemində həm də milli ideologiyanın 

və onun komponentlərinin xarakterinin və tələblərinin nəzərə alınması xüsusi 

əhəmiyyət daşıyır.  

Müasir Azərbaycan məktəbində milli ideologiyaya uyğun hazırlanmış milli 

tərbiyə konsepsiyası ilə milli psixologiyanın ünsürləri qarşılıqlı əlaqəli şəkildə bir-

birini tamamlayır. 

Milli psixologiya ilə milli tərbiyə konsepsiyasının dialektikası özünü pedaqo-

gika və psixologiyanın bütün sahələrində olduğu kimi, yeniyetmə uşaqların milli 

ideoloji tərbiyəsi prosesində də büruzə verir. Belə bir dialektik əlaqə Respublikamı-

za sağlam əqidəyə, milli dönyagörüşə malik, vətənpərvər, namuslu və şərəfli,  milli-

təəssübkeş vətəndaş kimi yetişdirilməsində mühüm rola malikdir.  

Yeniyetmələrə milli ideoloji hisslərin aşılanmasının psixoloji köklərinin 

aşkara çıxarılması onların mənəvi aləmində milli özünəməxsuluğu da düzgün 

anlamağa imkan verir. Milli azərbaycançılıq ideyaları uşaqların milli 

psixologiyasına həyati məzmun və düzgün istiqamət verirsə, milli psixologiya da 

azərbaycançılıq ideologiyasının ümumi məzmununa öz töhfəsini verir. Başqa sözlə,  

millətə aid olan zəruri xarakterlər (keyfiyyətlər) əlavə edir.  

Milli ideologiya ilə milli psixologiyanı  qarşılıqlı əlaqədə tədqiq edənlərə 

görə, milli psixologiya ilə milli ideologiyanın qarşılıqlı əlaqəsi, onların vəhdəti 

xalqın milli həyatının bütün sahələri ilə bərabər, milli hisslərinə əsaslı təsir edir, milli 

ideologiya və psixologiyanın bu və ya  digər cəhəti bir araya gələrək onun 

məzmununa nüfuz edir. Eyni zamanda psixologiya mütəhərrikdir, nisbətən tez 

dəyişir,  ideologiyanın təsiri ilə müxtəlif formalar ala  bilər.  

Q.İ. Hüseynov yazır: “Milli ideyalara müxtəlif əhval-ruhiyyələr və emosiyalar 

daxil olduğundan, milli ideoloji hisslər mənəvi hadisə olmaqla, onların ən mühüm 

cəhətlərini, səciyyəvi əlamətlərini küll halında büruzə verir” [62, s. 35]. 

Milli azərbaycançılıq ideyalarının təhlili və ümumiləşdirilməsi istiqamətində 

kifayət qədər dəyərli nəticələr əldə etmiş müəllifin ilkin fikirləri ilə razılaşmaq 

mümkündürsə, lakin sonrakı fikirləri ideoloji baxımından müstəqil Azərbaycan 

cəmiyyəti, onun milli ideologiyası üçün qəbul olunmazdır. Çünki, bu bilavasitə 

kommunizm ideologiyasından, Marksizm-leninizm nəzəriyyəsindən irəli gələn 

fikirlərdir. Təhsilimiz uzun müddət bu cəfəngiyyat nəzəriyyə əsasında qurulmuş, 

bunu da müəllif, zəmanənin tələbinə uyğun olaraq öz əsərində təbliğ və müdafiə 

edir. Təbii ki, bu, dövrün tələbinə uyğun olaraq belə də olmalı idi. Müəllifin 

problemə yanaşma tərzi öz dövründə olduğu kimi, indi də yüksək dəyər kəsb edir.  

Beləliklə, verdiyimiz təhlildən aydın olur ki, milli azərbaycançılıq hissləri 

azəri-türk millətinə xas olan milli mənəvi-mənəvi dəyərləri tamamilə özündə 

birləşdiyindən milli psixologiya ilə qarşılıqlı vəhdətdədir. Yeniyetmələrdə milli 

ideoloji hisslərin formalaşmasının psixoloji dayaqlarından biri kimi milli hissin 

özünün şərhini vermək zərurəti yaranır.  

Bir-biri ilə sıx bağlı olan milli hiss və milli ideoloji hiss məfhumları uşaqların 

həm məktəbdə təlim-tərbiyə zamanı, həm də məktəbdənkənar sosial həyatdakı psixi-

hissi fəaliyyətini bütövlükdə əhatə edir. Ona görə də milli ideoloji hiss məktəblinin 

gündəlik həyat tərzi, yaşayış şəraiti ilə bağlı bütün situasiyaların sosial-psixoloji 

təsirlərini, eyni zamanda onun milli nailiyyətlərini, milli-səciyyəvi motivli 

amillərinin hamısını özündə cəmləşdirir.  

Prof. R.İ. Əliyevin araşdırmalarından aydın görünür ki, məktəbli-

yeniyetmələrin psixi-hissi fəaliyyətləri çoxşaxəli, geniş əhatəli və həm də 

ziddiyyətlidir. Məktəblinin gündəlik həyat tərzi, məişət şəraiti, məktəb mühiti və 

məktəbdənkənar məşğuliyyəti sosial-hissi prosesləri əhatə edən fəaliyyət 

formalarını özündə birləşdirir. Bu psixoloji hisslər ailədəki hadisələrdən tutmuş 

yeniyetmələrin bir-birinə olan münasibətləri əhatə edir [46]. Çoxtərəfli və mürəkkəb 

münasibətlər qovşağında yeniyetmələrin  hissi fəaliyyəti və onun konkret forması 

kimi milli ideoloji hisslər lazımi səviyyədə təşəkkül tapır.   

Dissertasiyada nəzərdən keçirdiyimiz problemin psixoloji məsələlərini 

müəyyənləşdirərkən  bu fikirlə  rastlaşırıq  ki, bu və ya digər şəxsin mürəkkəb psixi 

fəaliyyətinin konkret növü olan ideoloji hiss məktəblinin digər hissi fəaliyyət 

formalarından onunla fərqlənir ki, o, insan emosionallığının başqa formaları kimi 

keçici deyil, sistemli və sabit xarakterlidir, praktik həyatın çoxtərəfli cəhətlərini 

özündə əks etdirir [62, s. 35]. 

Yeniyetmə məktəblilərin milli ideoloji hissləri müəyyən amillərin təsiri ilə ya 

sadə emosiya, ya da qüvvətli hiss formasında özünü büruzə verə bilir. Bu 

yeniyetmələrin həm yaş və fizioloji inkişaf səviyyəsindən, həm elmi dünyagörü-

şündən, eyni zamanda bu hissləri hərəkətə gətirən,  nizamlayan amillərdən çox 

asılıdır. Burada bir tərəfdən azəri-türk, digər tərəfdən  xalqımızım tarixi yaddaşı, 

yeniyetmələrin həyatabaxışının və dünyagörüşünün inkişaf tempi, həm milli ideoloji 

hisslərin aşılanmasının inkişaf dərəcəsi, habelə zəruri həyat tərzi böyük rola malik 

olur. Xalqımızın tarixi yaddaşında elə ümummilli xarakterə və əhəmiyyətə malik 

hadisələr həkk olunur ki, bu hadisələr milli amalın, əqidənin obyekti olur,   bu və ya 

digər  vətəndaşda möhkəm milli inam hissi, dəyişməz ideya, fikir tərbiyə edib 

cilalayır.  Bu mənada tarixi hadisələr, dahi şəxiyyətlər, ayrı-ayrı   xadimlər, görkəmli 

şəxsiyyətlər, vətən müharibəsinin qəhrəmanları  əhəmiyyətli məna daşıyır. Belə 

adamlar, xalqın, millətin yolunda onların xidmətləri yaddaşlara ömürlük həkk 

olunur, vaxtaşırı yad edilir, xatırlanır və tədricən milli ideoloji hissləri-

azərbaycançılıq ideyalarını qidalandıran milli-mənəvi ideala çevrilir.  

Məlumdur ki, milli ideallar xalqımızın mənəvi dəyərlərilə birbaşa əlaqəlidir. 

Onlar özlərinin yüksək mənəviyyatı ilə, böyük şücaəti ilə xalqımızın bütün üzvlərini 

möhkəm mənəvi və əxlaqi tellərlə bağlayır, ümummilli ləyaqət və qürur hissi 

tərbiyələndirir.  Prosesin yüksək emosional təsir gücünə malik olması onunla 

səciyyəvidir ki, yeniyetmələrin çoxu adi hisslər səviyyəsini aşaraq daha böyük, daha 

ülvi milli mənəvi keyfiyyətlərin, amalların, inam və əqidənin qayğıları ilə yaşayır, 

fəaliyyət göstərirlər. Milli ideyaların, dəyərli elmi müddəaların cazibəsi ilə 

yeniyetmə şəxsiyyətinin inkişafı, onun cəmiyyətimizin fəaliyyət dairəsinə cəlb 

olunması işi daha  intensiv xarakter alır. Millətçilik hisslərindən uzaq olan 

azərbaycançılıq ideyalarının  təsiri ilə  yeniyetmənin mənəvi aləmi saflaşır, xalqın, 

millətin qarşısındakı vətəndaşlıq borcunu, məsuliyyətini daha aydın dərk edir.  

İctimai-siyasi formasiya, ciddi milli mahiyyət kəsb edən tarixi mühit, xalqın 

həyat və yaşayış tərzi dəyişdikdə (məsələn, torpaqların işğalı, millətin təhqiri, qaçqın 

və köçkünlük, haqsızlığa dünyanın laqeydliyi və s.), bu mənada milli ideoloji hissin 

məzmununu da dəyişikliyə uğrayır.   

Yeniyetmələrə milli ideoloji hisslərin aşılanması prosesi özünəməxsus 

fizioloji mexanizmə malikdir. Milli ideoloji hisslərin fizioloji xarakteri ilə əlaqədar  

deyə bilərik ki, o, özünü fərdlərdə əmələ gələn instinktlər şəklində göstərir. Lakin 

onu bioloji amillərin təsiri ilə əmələ gələn təbii instinktlərlə qarışıq salmaq olmaz. 

Bəzi tədqiqatçılar milli əqidəni anadangəlmə instinkt hesab edir və düşünürlər 

ki, bu, bu və ya digər şəxsdə sosial gerçəkliyin reflektiv təsiri altında meydana gələn 

fizioloji hadisədir. Deməli, psixoloji planda milli əqidəlilik keyfiyyətləri şəxsin 

daxili əhval-ruhiyyəsi, onun psixi xüsusiyyətləri ilə şərtlənir və bu baxımdan xeyli 

tipik və özünəməxsus mahiyyətə malik olur.  

Milli ideoloji hissləri bu və ya digər dərəcədə anlayan və yaxud da həmin  

hisslərdən uzaq olan insanların cəmiyyətdə olması təsdiqləyir ki, milli ideoloji 

hisslər heç də həmişə qanla, canla, ana südü ilə irsən keçən təbii amillərlə bağlı 

olmur. Məsələ ətraf mühitlə, sosial şərait və onunla bağlı sosial təbiətli amillərlə sıx 

bağlı olur. İrsiyyət, soy kök yaddaşı müsbət rol oynasa da, lakin tənzimləyici, aparıcı 

və həlledici rol müasir cəmiyyətimizə, onun milli ideologiyasına, təhsilinə və ondan 

doğan digər amillərə aiddir. 

Bir cəhəti də xüsusi olaraq nəzərə almaq lazımdır ki, yeniyetmənin  

ailəsindəki iqtisadi və sosial vəziyyət, onun məişət və psixi həyat tərzi, fəaliyyət 

formaları milli psixologiyanı və buna uyğun milli ideologiyanı tam əhatə edə bilməz. 

Millətin mentaliteti ilə bağlı olan milli əqidəyə, milli amala yeniyetmənin psixi-

emosional fəaliyyətinin bu və ya başqa  cəhəti, eyni zamanda amilləri daxil ola bilər. 

Fərdi-psixi cizgilərin, ailə atmosferinin və ictimai-sosial mühitin təsiri əsasında 

respublikamızın rifahına xidmət etmək hissiyyatı təşəkkül tapır. Həmin hiss həm də 

yeniyetmələrin fərdi keyfiyyətlərinə emosional təsir edir. Tədqiqat göstərir ki, belə 

emosional təsirlər milli ideoloji hisslərin aşılanmasında sanki detonotor rolunu 

oynayır. 

Yeniyetmə məktəblilərin yaş xüsusiyyətlərindən məlumdur ki, onların 

mürəkkəb psixi dünyasında fərqli duyğular, emosiyalar, fantaziyalar, əhval   üstün 

olur   ki, bu hisslər də çox dəyişkən olur, nisbi xarakter daşıyır və yaddaşlarda dərin 

kök ata bilmir. Milli ideoloji hisslər isə, əksinə, yeniyetmələrdə onun formalaşması, 

böyük tərbiyəvi əhəmiyyət daşıması cəhətdən çox fərqlənir. Həyatımızın müxtəlif  

sahələrində olduğu kimi, milli ideoloji hisslərin məzmununda da milli şüurun ayrı-

ayrı növləri özünə geniş yer tapmışdır. Eyni zamanda milli şüurun öz inkişafında 

milli-mənəvi hisslər fəal şəkildə iştirak edir. Həmin qarşılıqlı əlaqəli təsirin özü də 

ziddiyyətli səciyyəyə malikdir. Bu cəhət öz əksini milli ideoloji hisslərin təzadlı 

inkişafında tapır. Bəzi tədqiqatlarda milli ideoloji hisslər, o cümlədən türkçülük, 

vətənpərvərlik, islamçılıq, millətsevərlik və s. hisslər milli inkişafla qırılmaz tellərlə 

əlaqədar  olduğundan onun müsbət cəhətləri ilə bərabər bəzi  ziddiyyətlərini də 

diqqətə çatdırır. Burada milli həyatın müxtəlif çalarları  - bir tərəfdən  millətin 

strukturu, digər tərəfdən ictimai quruluşu, başqa bir tərəfdən də  onun milli 

mentaliteti, milli-psixoloji xüsusiyyətləri və əlamətləri öz güclü rolunu oynayır. Bu 

obyektiv və təbii müxtəliflik mahiyyətcə fərqli milli ideoloji hisslərin daşıyıcısı ola 

bilir.  

Milli ideoloji hisslər yeniyetmələrin sonrakı milli-mənəvi tərbiyəsində etibarlı 

mənbə rolunu oynayır, möhkəm əqidəli, aydın amallı, ləyaqətli, təəssübkeş, 

Vətənini, torpağını, ana dilini, öz millətini, milli dilini, dövlətini hədsiz sevən və bu 

hissləri öz qanına, canına əbədi hopduran əzmkar vətən oğullarının yetişməsində 

mühüm  rola malik olur.  

Milli ideoloji hisslər yeniyetmənin mürəkkəb psixi dünyasında meydana 

gələn dəyişikliklərlə sıx şəkildə bağlı  olsa da, onun şüuru kimi nisbi müstəqilliyi 

yoxdur.   Həmin hisslər yeniyetmənin ailəsinin ictimai, sosial və mənəvi mühiti, 

ailədə qazandığı tərbiyə ilə sıx əlaqəli olub, onun ayrı-ayrı tərəflərinin təsiri altına 

düşür. Məktəblinin ailədəki həyat tərzi onun milli keyfiyyətlərinə, həmçinin onu 

bürüyəm mühit onun milli əqidəsinin, amalının inkişafına və formalaşmasına əsaslı 

şəkildə təsir edir. Ancaq milli ideoloji hisslər millətin həyat şəraiti, düşüncə tərzi, 

problemləri və uğurları, xalqın tarixi milli adət-ənənələri və əxlaq normalarından 

qidalanır və onlarla  qırılmaz surətdə bağlanır. 

Milli ideoloji hisslərin yeniyetmə məktəblilərdə formalaşdırılmasının mühüm 

əhəmiyyətlərindən biri də ondan ibarətdir ki, milli ideoloji keyfiyyətlər xalqımızın 

dünyagörüşünə, milli simasına, milli xarakterinə, eyni zamanda milli psixologiya və 

milli şüuruna da daxildir. Bu baxımdan tarixən eyni etnik qrupdan olan, müəyyən 

ərazilərdə kompakt halında yaşayan, adət-ənənə qohumluğuna və ümumi dilə 

yiyələnən müxtəlif  şəxslərin öz tarixi keçmişlərinə, həyat tərzinə hədsiz nüfuz və 

ehtiram kimi formalaşan milli azərbaycançılıq ideologiyamız millətin əsas mənəvi 

simasını özündə birləşdirir.  

Yeni pedaqoji təfəkkür şəraitində milli ideoloji tərbiyə yeni istiqamət, 

mahiyyət və məzmun daşıyır. Yeni milli psixologiyanın, yeni dünyagörüşün və 

həyata baxışın, milli ideologiyanın, düşüncənin və yeni həyat tərzinin daşıyıcısı 

olaraq azərbaycançılıq ideologiyasının müddəaları zəngin və geniş məzmun kəsb 

edir, azəri-türk millətinin mənəvi  dünyasını özündə birləşdirir. Qeyd olunmalıdır ki,  

milli azərbaycançılıq ideologiyası nihilizmdən uzaq olan və tam əsaslandırılmış 

ideologiya olmaqla xalqımızın tarixi keçmişinin ayrı-ayrı səhifələrini də özündə 

cəmləşdirir,  müasir şəraitə uyğun şəkildə öz məzmununda canlandırır.  Haqqında 

danışılan  cəhət özünü məhz o vaxt daha aydın göstərir ki, o,  müstəqil milli psixoloji 

və ideoloji istiqamətlərlə çulğalaşır. Müasir dövrdə milli azərbaycançılıq hissləri 

özünün məhdud xüsusiyyətlərindən çox uzaq olaraq ölkəmizin bütün 

istiqamətlərdəki uğurlu nailiyyətlərinin başlıca və mühüm əlamətlərini özündə 

birləşdirir.  

Bu nailiyyətlərin, qələbələrin nəticəsində milli ideoloji hisslər dar fəaliyyət 

sahəsindən uzaqlaşaraq insanların maddi-hissi fəaliyyətinin başlıca obyektinə, 

onların ideya-siyasi baxışlarını əlaqələndirməyin önəmli  vasitəsi olur.  çevrilir.  

Yeniyetmələrdə milli ideoloji hisslərin formalaşdırılmasının digər xüsusiy-

yəti də ondan ibarətdir ki, indi artıq milli ideologiyamızın məzmununda psixoloji 

amillər və azərbaycançılıq məfkurəsi sıx birləşir. Əgər indiyə kimi Azərbaycan 

xalqının milli ideyaları əsasən vətənpərvərlik, mənəviyyat sahəsini əhatə edirdisə, 

indi artıq o, geniş siyasi xarakter almışdır. Getdikcə milli şüur və əqidəcə kamilləşən  

azərbaycanlı yeniyetmə indi də xarici düşmənlərlə mübarizəsində mühüm qüvvəyə 

yiyələnməlidir.      

 

1.3 . Məktəbli gənclərin  azərbaycançılıq ideologiyası əsasında tərbiyə 

olunması probleminin elmi-pedaqoji ədəbiyyatda qoyuluşu 

Tədqiq olunan problem baxımından  elmi-pedaqoji ədəbiyyat geniş  təhlil 

olunmuş və aparılan ümumiləşdirmələr aparılmışdır. Məlum oldu ki, yeniyetmələrin 

milli ideoloji ruhda tərbiyə olunması, onlarda azərbaycançılıq ideologiyasının 

formalaşdırılması problemi ilə bağlı və ya ona nisbətən yaxın müəyyən tədqiqatlar 

aparılmışdır. Bu baxımdan ən təqdirəlayiq,  nəzəri və praktik əhəmiyyət kəsb edən 

əsərlərdən biri tanınmış pedaqoq A.N. Abbasovun universitetlərin magistratura 

səviyyəsi üçün yazılmış “Milli əxlaq və ailə etikası” [8] adlı dərsliyidir. Vəsaitdə 

Azərbaycan xalqının milli-mənəvi əxlaqı, ailə şərəfi, ailə üzvlərinin qarşılıqlı etik 

münasibətləri, ailə etik münasibətlərin mahiyyətini, məzmununu, vəzifələrini, 

əxlaqın kateqoriyalarını, ailə məsələlərini və uşaq problemlərini, ailədə baş verən 

problemlərin həlli imkanlarını milli mentalitetimiz, milli köklərimiz, milli-mənəvi 

dəyərlərimiz və ideologiyamız baxımından çox uğurlu şərh edilməklə bərabər vətən 

sevgisi, vətənpərvərlik, azərbaycançılıq ideyaları,  dinimiz,  dilimiz, türkçülük 

məfkurəsi, milli vüqar və təkəbbür hissi tərbiyəsi məsələlərinə də xüsusi yer ayrılır. 

Müəllif yazır ki, vətən sevgisi bizim tarixi milli-mənəvi dəyərlərimizdən ən 

müqəddəsidir. Onun nüvəsində isə vətənpərvərlik duyğuları dayanır. Vətənpərvərlik 

duyğuları ölkədə yaşayan hər bir vətəndaşa xas olmalıdır. Bu duyğu və hisslər lap 

körpəlikdən övladlarımıza təlqin olunmalıdır. Vətəni yalnız sözdə sevmək, onu ifadə 

etmək hələ azdır, özünün təəssübkeşliyi, hərəkəti, maddi və mənəvi sərvətlərimizi, 

dövlət rəmzlərimizi, torpağımızı, xalqımızı, dövlət başçılarımızı, tarixi və mədəni 

abidələrimizi sevmək, onlarla qürur duymaq və iftixar hissinə yiyələnmək, 

respublikamızın inkişafı,  möhkəmlənməsi, ölkəmizi dünyada tanıtmaq və şərəflə, 

ləyaqətlə təmsil etmək, vətənimizi təcavüzdən mühafizə etmək gərəkdir [8, s. 11]. 

Dərslikdə  ideologiyamız - azərbaycançılıq ideologiyasının məzmununa dair xeyli 

elmi-nəzəri ideyaları öz əksini tapır  ki, onlar da tədqiqatın müvəffəqiyyətlə başa 

çatdırılmasında əhəmiyyətli olmuşdur.  

Milli ideologiyanın yaranması probleminə həsr olunmuş, qismən də milli ide-

yaların məktəblilərə aşılanmasına aid olan dissertasiya S.D. Doğanın şagirdlərdə 

milli qürur hissinin formalaşdırılması probleminin həllinə həsr etdiyi 

dissertasiyasıdır [104]. Tədqiqatda respublikamızın məktəbləri ilə yanaşı Türkiyə 

Respublikasının da ümumtəhsil məktəblərinin iş təcrübəsi təhlilə cəlb olunur, 

müəyyən edilən qabaqcıl iş təcrübəsi əsas götürülür, tarixi mənbələrə müraciət 

olunur və ölkə başçılarına xas olan zəruri keyfiyyətlərə aydınlıq gətirilir. 

Dissertasiyada Azərbaycan və Türkiyə yazıçı və şairlərinin yaradıcılıqlarına 

müqayisəli şəkildə müraciət olunur, onların əsərlərindəki ölkə rəhbərlərinin 

obrazları nəzərdən keçirilir. ən Araşdırdığımız problem baxımından tədqiqatın ən 

maraqlı cəhəti ondan ibarətdir ki, Ulu öndər H. Əliyevi və  Mustafa Kamal Atatürkü 

bütöv tarixi şəxsiyyət, türkçülük ideologiyasının yaradıcıları olduqlarını xüsusi 

vurğulayır, fikrinin düzgünlüyünü xeyli nümunələr gətirməklə əsaslandırır və 

şagirdlərin milli qürur hissi tərbiyəsini önə  çəkir. Əsərdə iş təcrübəsinə xüsusi yer 

verilir. Tədqiqat  pedaqogikada nəzəri və praktik dəyərə malikdir.  

Lakin həm ümumi pedaqoji tədqiqatların aparılma texnologiyası baxımın-

dan, həm də araşdırdığımız problem baxımından dissertasiyanı məqbul hesab etmək 

olmaz. Belə ki, S. Doğanın dissertasiya işi bizdən əvvəl bir neçə tədqiqatçılar 

tərəfindən də təhlil və tənqid olunmuşdur. G.R. Məmmədovanın monoqrafiyasında 

[102] və T.Ə. Nəbiyevanın dissertasiya işində bir sıra haqlı nöqsanlar qeyd 

olunmuşdur. Biz də onunla razılaşırıq ki, doğrudan da, dissertasiya işinin planı çox 

qüsurludur. Və bu qüsur dissertasiyadakı ayrı-ayrı məsələlərin məzmunundan da 

aydın görünür. Dissertasiya işi tədqiqatdan daha çox ümumi məlumatların təsviri 

verilmiş kitaba oxşayır. Paraqrafların mahiyyəti fəsillərin adlarını uyğun gəlmir. 

Dissertasiyanın mövzusu şagirdlərdə milli iftixar hissinin formalaşdırılmasına aid 

olduğu halda,  fəsillərin və  paraqrafların adlarında “milli iftixar hissinin təşəkkülü” 

ifadəsi işlənmir.  . Həmin fikir öz ifadəsini 3-cü fəslin 7-ci paraqrafında tapsa da, 

ancaq bu paraqraf də nədənsə dissertasiyanın adı təkrar olunur. 

Dissertasiya işi üç fəsildən ibarətdir.  Fəsillərin və  paraqrafların başlıqları 

tədqiqat xarakterli sərlövhələr deyildir. “Hökmdardan tələb olunan əsas keyfiy-

yətlər” adlanan birinci fəsildə paraqrafların adları və məzmunu fəslin adına uyğun 

gəlmir və pedaqoji xarakterli sərlövhələr deyil. 

Əsərin “Tarixi və ədəbi materiallar haqqında verilən məlumatlar və onların 

şagirdlərin tərbiyəsində oynadığı rol” adlanan ikinci fəslidə milli azərbaycançılıq, 

türkçülük ideyalarına az da olsa toxunulur, tədqiqatımız üçün maraqlı olan müəyyən 

ideoloji fikirlər qeyd olunur. Azərbaycançılıq ideologiya-sının elementlərinə bu 

fəslin Nizami Gəncəviyə, Şah İsmayıl Xətaiyə, Yunis Əmrəyə, Məhəmməd 

Füzuliyə, Namiq Kamala, Səməd Vurğuna, Nəriman Nərimanova və d. Həsr etdiyi 

paraqraflarda təsadüf etmək olur. 

Dissertasiyanın  üçüncü fəslin ikinci paraqrafında (“Dövlət başçısı Əli Rza 

oğlu Mustafa Kamal Atatürk və Heydər Əliyev) milli türkçülük ideyalarına, onun 

formalaşdırılması imkanlarına dolayı yolla toxunulur. O biri paraqrafların  adları və 

məzmunu özü dissertasiyasının mövzusu ilə səsləşmir. 

Müəllif milli ideologiyanın əsas təzahür formalarından biri olan milli qürur, 

milli iftixar hissinin mahiyyətinə, onun məzmununa konkret münasibət bildirilmir, 

pedaqoji ədəbiyyat, tədris proqram və dərslikləri, məktəb təcrübəsi mövzu 

baxımından təhlil olunub öyrənilməmişdir.  

Hətta pedaqoji eksperiment keçirilməmiş və alınan nəticələrin və müddəaların 

doğruluğu belə yoxlanılmamışdır. 

Digər tədqiqatçıların da qeyd etdiyi kimi,  dissertasiya işi tədqiqatdan daha 

çox türk hökmdarları və dövlət başçılarının ümumi fəaliyyətini əks etdirən tarixi 

materiallardan, müxtəlif məzmunlu rəvayətlərdən, tanınmış Azərbaycan və türk 

şairlərinin müxtəlif mənbələrdə geniş verilmiş və hamıya məlum olan həyat və 

yaradıcılığının bir sıra tarixi xronikasının   təsvirindən, yaxud da hökmdarlara, 

dövlətin idarə edilməsi ilə bağlı məlumatları təşkil edir. Dissertasiyada nəinki milli 

ideyaların, o cümlədən məktəblilərdə milli qürur hissinin formalaşdırılmasından 

bəhs olunmur. Keçirilən tədbirlərdə milli-ideoloji tədbirlərin və bu tədbirlərin hansı 

təşkilati formalar vasitəsi ilə, hansı prinsip və metodlara əsaslanmaqla 

reallaşdırılması haqqında müəyyən fikir deyilmir. Dissertasiyada problemin məktəb 

təcrübəsində vəziyyəti də təhlil edilmir. 

Dissertasiyada, tədqiqatçı T.Ə. Nəbiyevanın qeyd etdiyi kimi, tədqiqi nəzərdə 

tutulan problemin nə pedaqoji, nə də psixoloji əsaslarına toxunulmur. Bunu biz ona 

görə xüsusi vurğulayırıq ki, milli iftixar hissinin aşılanmasının   pedaqoji və psixoloji 

əsasları milli azərbaycançılıq ideologiyasının yeniyetmələrdə formalaşmasının 

psixoloji və pedaqoji məqamlarına çox yaxındır. Bunlarla yanaşı dissertasiya işində 

özünəməxsus orijinal müqayisələr də aparılır və türkçülük ideyaları və ideologiyası 

ilə bağlı dəyərli fikirlər söylənilir.  

Müəllif “Bir-birinə bənzəyən iki lider: Dəmirəl və Əliyev” paraqrafında onlar 

barədə yazır: “Dəmirəl və Əliyev eyniyaşlı iki dövlət başçısı. Hər ikisi də siyasətdə 

bacarıqlı, məharətli və xalqı öz tərəflərinə çəkməyi bacaran iki sima” [104, s. 106]. 

Tədqiqatçı “Atatürk və Əliyev arasındakı münasibət, oxşarlığı və təhlili” 

paraqrafında göstərir: “Hər ikisinin atasının adı Əli Rzadır. Yaşadıqları dövr 

müxtəlif olsa da, onlar lider olaraq dövlətlərinin taleyində mühüm rol oynadılar. 

“Mən düşüncələrimi olduğu kimi söylərəm. Həqiqəti deməkdən çəkinmərəm” 

söyləyən Mustafa Kamal təki Heydər Əliyev də Azərbaycanın  tərəqqisindən ötrü 

çalışır. 

Atatürkdə olduğu kimi Əliyevdə də hərbiçi mətanəti vardı. Atatürk  özü 

müharibələrə atılmış, I Dünya müharibəsində komandan olmuşdu. Balkanlarda 

azadlıq hərəkatında öndə idi. Əliyev isə Ermənistanla diplomatik bir savaşda idi. 

Milli ideoloji fikirlərin formalaşdırılmasına yaxın pedaqoji tədqiqatlardan biri 

də “Tarixi şəxsiyyətlərə dair materialların öyrənilməsi yeniyetmələrin tərbiyəsinin 

vasitəsi kimi” [85] adlı dissertasiyasıdır. A. Qasımova yeniyetmələrin tərbiyəsi 

probleminin nəzəri məsələlərini qabarıq şəkildə verməyə çalışmış, pedaqogika və 

psixologiya, və hətta etika və fəlsəfə üzrə ali məktəb dərsliklərinə, bir sıra 

tədqiqatlara, elmi   lüğətlərə baxmış, “şəxsiyyət”, “fərd”, “fərdiyyət”, “insan”, 

“adam” anlayışlarının oxşar və   fərqli cəhətləri üzərində xüsusi dayanmış, onlara 

pedaqoji nöqteyi-nəzərdən bir daha aydınlıq gətirmiş, “şəxsiyyət”in mahiyyətində 

milli mənsubiyyətin, milli qürurun olduğunu göstərmişdir.  Müəllif   V-IX siniflərin 

proqram və dərsliklərlə, problem baxımından məktəbdəki  vəziyyətlə tanış olmuş, 

təhlillər aparmışdır.  

Tədqiqatçı  yeniyetmələrin tərbiyəsi işin tarixi şəxsiyyətlərin, xidmətlərin 

istifadə imkanlarınıa münasibət bildirir, həmin imkanları iki qrupa ayırır. Diqqət 

yetirək: “Doğrudur tarixdə elə şəxsiyyətlər olmuşdur ki, bəşəriyyət onların 

əməllərini lənətlə yad etmiş və etməkdədir. Belələri nəinki digər ölkələrə və 

xalqlara, hətta öz dövlətinə və xalqına bəlalar gətirmişdir. Biz belə şəxsiyyətləri 

nəzərdə tutmuruq. Müsbət əməlləri, xidmətləri, ideyaları ilə nümunə ola biləcək 

şəxsiyyətləri əsas götürür, eyni zamanda onların yol verdikləri qüsurları 

xatırlamaqla bunlardan nəticə çıxarmağı şagirdlərə anladırıq” [85, s. 3]. 

Müəllif nədənsə nəinki öz xalqına, öz millətinə, hətta digər dövlətlərə, digər 

millət və xalqlara, ümumiyyətlə bütün bəşəriyyətə böyük bəlalar gətirmiş, qətlamlar, 

soyqırımlar törətmiş, öz ziyankar milli ideologiyaları ilə tarixin qara siyahısına 

düşmüş tarixi şəxsiyyətləri xatırlamır. Əslində pis nümunə, pis faktlar əsasında da 

müsbət keyfiyyətlər aşılamaq mümkündür. Başqa bir tərəfdən, bəzi millətlər belə 

mənfi-tarixi simalarla nəinki utanır, abır-həya bilir, əksinə onlarla, onların miras 

qoyduğu bədnam ideologiyalarla hazırda da iftixar hissi keçirirlər.   Məsələn, ruslar 

I Pyotrla, gürcülər Stalinlə, fransızlar Napoleonla,   yaramaz ermənilər soyqırımları 

ilə fəxr edirlər. Ermənilər on  minlərlə azərbaycanlını öldürmüş, türkə yaltaqlanıb, 

Türkiyədə mənsəbə yüksəlmiş, sonra da   xəyanət etmiş, qaniçən Andraniklə 

öyünürlər. Güman edirəm ki, əsərdə haqqında danışılan problemlərə də fikir 

verilməsi məqsədəuyğundur. A.Q. Qasımova tədqiqatında V-IX siniflərdə keçilən 

Azərbaycan tarixi və ədəbiyyatı,  fiziki coğrafiyası fənləri üzrə təlim və sinifdənxaric 

tədbirləri əhatə etmişdir.  Həmin fənlərin köməyilə eyni zamanda yeniyetmələri 

azərbaycançılıq ideologiyası ilə silahlandırmaq mümkündür.  Müəllif əsərində ərazi 

bütövlüyümüzün bərpası və qorunub saxlanması uğrunda mübarizədə tarixi qələbə 

qazanmış dövlət başçılarının və digər tarixi şəxsiyyətlərin müsbət nümunələri 

əsasında tərbiyə etməyin ümumi imkanlarını müəyyənləşdirməyə çalışmış və 

istəyinə çatmışdır. Dissertasiyada Azərbaycanın tarixi şəxsiyyətlərinin, 

hökmdarların, rəhbərlərin fəaliyyətləri, böyük işləri üzərində dayanmaqla yanaşı, 

dünyada  bəzi hökmdarların qüsurları və bu qüsurların xalqa gətirdiyi bəlalar barədə 

də söz açır.  

A.Q. Qasımova  müxtəlif dövrlərdə - dövlətçilikdə, milli-azadlıq hərəkatında 

(Cavanşir, Babək, Şirvanşah I İbrahim, Qara Yusif, Uzun Həsən, Sara Xatın, I Şah 

İsmayıl, Cavad xan, M.Ə. Rəsulzadə, Heydər Əliyev), elm (Nəsrəddin Tusi, Azad 

Mirzəcanzadə, Ələsgər Lüfi-Zadə), mədəniyyət və incəsənət (Nizami Gəncəvi, 

İmadəddin Nəsimi, Məhəmməd Füzuli, Üzeyir Hacıbəyli, Səməd Vurğun və b.) 

tarixi şəxsiyyətlərin həyat və fəaliyyətini aydınlaşdırmış, şagirdləri bu şəxsiyyətlərin 

nümunəsi əsasında tərbiyələndirməyin əlverişli yollarını diqqət mərkəzinə 

gətirmişdir.  

A.Q. Qasımova dissertasiyasında yeniyetmələrdə milli ideoloji hisslərin 

formalaşdırılmasına konkret olaraq toxunmasa da, lakin onun həll etdiyi məsələlər, 

formalaşdırdığı keyfiyyətlər yeniyetmələrdə azərbaycançılıq ideologiyasının 

formalaşdırılmasında əhəmiyyətə malikdir.  

Dissertasiyanın “Təlim prosesində və sinifdənxaric tədbirlər zamanı yeniyet-

mələrin tarixi şəxsiyyətlərin müsbət nümunəsində tərbiyə olunması” adlı II  fəslində 

təlimin və təlimdənkənar tədbirlərin təşkilinə dair müxtəlif nümunələr gətirilir. 

Azərbaycan tarixi və ədəbiyyatı, fiziki coğrafiyası kurslarının təlim prosesində 

yeniyetmələrin tərbiyəsi imkanları müəyyənləşdirilir və tarixi şəxsiyyətlərin 

fəaliyyətləri ilə bağlı materiallar vasitəsilə yeniyetmələrin tərbiyəsi işinin səmərəli 

yolları üzərində dayanılır.  

Əsərdə sinifdənxaric işlərin təşkili zamanı   konfrans,   gecələr, söhbət və s. 

kimi formalardan istifadə yolları və tarixi şəxsiyyətlərlə bağlı materiallardan 

faydalanmanın metodikaları da diqqətə çatdırılır. A.Q. Qasımova göstərir: “Tarixi 

şəxsiyyətlərin müsbət nümunələri yeniyetmələrin bu nümunələrdən ibrət 

götürmələrində müstəsna dərəcədə əhəmiyyətli rol oynayır. Müsbət nümunələr 

xüsusən təqlidə meylli yeniyetmələrdə yaxşı təsir oyadır” [85, s .31]. Müəllifin bu 

ideyaları yeniyetmələrin milli ideoloji tərbiyəsində də faydalı ola bilər. 

Yeniyetmələrdə dövlətçilik hisslərinin aşılanması ilə əlaqədar iş sistemi də 

dissertasiyada yer alır. Bu sistem məktəblilərlə tərbiyə işinin təşkili zamanı geniş 

imkanlar yaratsa da, lakin bunların yeniyetmələrə azərbaycançılıq ideologiyasının 

aşılanması baxımından imkanları azdır. 

Dövlət rəmzlərinə hörmətin aşılanması və şagirdlərin milli dövlətçiliyimizə 

sevgi və sədaqət ruhunda tərbiyə edilməsi yeniyetmələrdə azərbaycançılıq 

ideologiyasının aşılanması və formalaşdırılması üzrə işin zəruri tərkib hissələrindən 

biridir. Ona görə də   dövlət rəmzlərimizin köməyilə təhsilalanların milli ideoloji 

tərbiyəsi problemini tədqiqat predmeti kimi götürən bir qrup müəlliflərin də əsərləri 

təhlilə cəlb edildi. Belə əsərlərdən biri prof. F.B. Sadıqov və prof. O.Q. Həsənlinin 

“Tərbiyəşünaslıq” [121] adlı dərsliyidir. Dərslik bütün ali pedaqoji təhsil müəssisə-

lərinin müəllim və tələbə kontingenti üçün yazılmış ən dəyərli elmi məlumat 

mənbəyi olmaqla bərabər tərbiyənin bütün sahələrinə ən son aydınlığı gətirmişdir.  

Məktəblilərin milli-ideoloji tərbiyəsi probleminə nisbətən yaxın məsələlər-

dən biri də onların vətəndaşlıq tərbiyəsi problemidir. Bu problemə həsr olunmuş 

tədqiqat işlərindən biri S.B. Bağırovanın  dövlət rəmzləri əsasında şagirdlərdə 

vətəndaşlıq tərbiyəsi probleminə həsr etdiyi tədqiqat əsəridir [21].  Əsərdə V-XI 

siniflərdə ictimai-humanitar fənlərin mövzularına müraciət edilmişdir. Tədqiqatın 

“Azərbaycanda dövlətçilik və onun atributlarının mahiyyəti” adlanan paraqrafında 

diqqətəlayiq məqamlar çoxdur. S.B. Bağırova  Azərbaycan dövlətini rəmzlərinin 

meydana gəlmə tarixindən bəhs edir və milli-ideoloji hisslərin tərbiyəsi zamanı 

onlara əsaslanmağı məsləhət görür: Bayraq, himn, gerb kimi atributlar milli 

dövlətçiliyin varlığını, onun istiqlaliyyətini ifadə edən ən mühüm şərtlərdəndir. Hər 

bir məktəbli, nər bir şəxs bilməlidir ki, bir ölkənin dünya dövlətləri içərisində 

mövqeyi, onun tarixi dövlətçilik ənənələri rəmzlərində əks olunur. Hər bir ölkə 

vətəndaşı iftixar hissi ilə bilməlidir ki, bütün tarixi dövrlərdə Azərbaycanın 

özünəməxsus fərqləndirici simvol və rəmzləri olmuşdur. Buna görə də, 

Azərbaycanda dövlətçilik ilk dəfə bərpa olunan zaman dövlətin milli göstəricilərini 

əks etdirən rəmzlər təxirə salınmadan yaradıldı [21, s. 13]. 

S.B. Bağırova nəzərdən keçirdiyi problemin proqram və dərsliklərdə, elmi-

pedaqoji ədəbiyyatda işlənmə səviyyəsini, həmçinin məktəb praktikasında proble-

min vəziyyəti öyrənərək təhlil etmiş və ümumiləşdirmələr aparmışdır. O, pedaqoji 

prosesdə Respublikanın dövlət rəmzləri vasitəsilə məktəblilərdə vətəndaşlıq mövqe-

yinin yaradılması imkan və yollarını üzə çıxarmış və elmi-pedaqoji cəhətdən 

əsaslandırmışdır. O, bu məqsədlə təlim prosesinin və sinifdənxaric tədbirlərin 

imkanlarına da konkret aydınlıq gətirmişdir. Tədqiqat Azərbaycan tarixi, 

Azərbaycan dili, Azərbaycan ədəbiyyatı və s. fənlərin imkanları üzrə aparılmışdır. 

Yeniyetmələrdə azərbaycançılıq ideologiyasının formalaşdırılması problemi-

nə yaxın olan və buna görə də geniş təhlilə cəlb olunan əsərlərdən biri də G.R. 

Məmmədovanın “Şagirdlərin Azərbaycan dövlətçiliyinə sədaqət ruhunda tərbiyə 

olunması” [102] adlanan dissertasiyası və uyğun kitabıdır. Müəllif əsərin   

“Problemin nəzəri məsələləri” adlı I fəslində məktəblilərin  dövlətçiliyimizə sevgi, 

məhəbbət əsasında tərbiyələnməsi sahəsində işin mahiyyəti, məzmunu, məqsəd və 

vəzifələri, problemin elmi-pedaqoji ədəbiyyatda öyrənilmə səviyyəsinin təhlili, 

proqram və dərsliklərin imkanlarının təhlil edilməsi, problemin məktəb 

praktikasında vəziyyətinin öyrənilərək ümumiləşdirilməsi öz aydın ifadəsini 

tapmışdır.  

Dissertasiyada azərbaycançılıq ideologiyasının formalaşdırılması probleminə 

birbaşa toxunulmasa da, lakin tədqiqatımız üçün xüsusi önəm daşıyan bir sıra milli 

ideyaların aşılanmasının zəruriliyinə toxunulur. Müəllif   məktəblilərin   

dövlətçiliyimizə sədaqət əsasında tərbiyə alması sahəsində işin vəzifələrini 

aşağıdakı şəkildə  müəyyənləşdirmişdir:   

- tarixi şəxsiyyətlərə, respublikamızın maddi və mənəvi sərvətlərinə görə şa-

girdlərdə milli ideoloji hisslərin aşılanmasına və formalaşdırılmasına nail olmaq; 

- şagirdlərdə vətənə sevgi və məhəbbət hisslərini inkişaf etdirmək, onlara vətəni 

müdafiə etməyə arzu və istək aşılamaq; 

- Azərbaycan dövlətinin tarixi inkişaf yolu ilə məktəbliləri ətraflı tanış etmək. 

Bunun üçün  ailənin rolundan, təlim prosesindən, sinifdənxaric tədbirlərdən 

yararlanmaq; 

- şagirdlərə respublikamızın dövlət qurumlarına, dövlət başçılarına və 

hökmdarlarına məhəbbət hisslərinin aşılanması; 

- Azərbaycan dövlətlərini və hökmdarlarını təbliğ edən elmi-kütləvi və bədii 

əsərlərlə məktəblilərin tanış edilməsi; təhsilalanların bu sənət əsərlərini   

oxumalarını təşkil etmək. “Fətəli xan”, “Cavad xan” filmlərinə baxışları nəzərdə 

tutmaq; 

- Azərbaycan Xalq Cümhuriyyətinin təşəkkülü, rəhbərləri, həmin dövlətin 

gördüyü tarixi işlərlə məktəbliləri tanış etmək, Respublikanın dövlətçilik tarixində 

Cümhuriyyətin rolunu izah etmək və onun müstəqilliyimizin ümdə nümunəsi 

olmasına diqqətə çatdırmaq;    

       -1991-ci ildə yenidən müstəqilliyə yiyələnməyimizin   tarixi rolunu başa 

salmaq, dövlətçiliyinin möhkəmlənməsində, yeni Azərbaycanın qurulmasında, 

ölkəmizin dünyanın ən qabaqcıl dövlətləri sırasında şərəfli yer  tutmasında H.Ə.  

Əliyevin xidmətlərini göstərmək; 

-məktəbliləri Heydər Əliyev və İlham Əliyev nümunəsində tərbiyələndirmək; 

     -şagirdlərdə     Konstitusiyamıza məhəbbət hisslərinin   inkişaf etdirilməsi; 

-  dövlətimizin rəmzlərinə sevgi hisslərinin   inkişaf etdirilməsi; 

- Azərbaycan dilinə rəğbət və məhəbbət hisslərinin yaradılması və inkişaf 

etdirilməsi” [102, s. 18-21].  

Müəllif belə bir mühüm ümumiləşdirmə aparır ki, istər məktəbdə, istərsə də 

ailədə yeniyetmələrin (həmçinin digər yaş qruplarına daxil olan məktəblilərin) 

Azərbaycan dövlətçiliyinə sədaqət ruhunda tərbiyə edilməsi və bununla qürur 

duyulması istiqamətində bu gün məqsədyönlü, sistemli, fasiləsiz işin aparılması 

həqiqətən təxirəsalınmaz bir işdir. Bu sahədə pedaqoji kollektivlərin, valideynlərin 

və ictimaiyyət nümayəndələrinin fəaliyyəti böyüməkdə olan nəsildə vətənpərvərlik 

hisslərinin qüvvətlənməsinə, ölkəmiz və onun maddi və mənəvi sərvətlərinə, 

Azərbaycan xalqına görə milli iftixar və qürur hissləri keçirmələrinə, dövlət 

rəmzləri, ana dilimiz, vətəndaşların hüquq və vəzifələri haqqında aydın təsəvvürə 

yiyələnmələrinə kömək göstərir, tarixən mövcud olmuş və şərəflə fəaliyyət 

göstərmiş Azərbaycan dövlətlərinə və hökmdarlarına, dövlət başçılarına hörmət və 

rəğbət hisslərini daha da artırır [102, s. 21]. 

Nəzəri cəhətdən tədqiqatımız predmeti ilə bir başa bağlı olan ən dəyərli 

tədqiqat işlərindən biri prof. N. Şəmsizadənin “Azərbaycan ideologiyası” 

monoqrafiyasıdır [105]. Milli azərbaycançılıq ideologiyamızla bağlı yazılmış ən 

qüdrətli əsərlərdən biri hesab olunan bu monoqrafiyada, müəllif  N. Şəmsizadə milli 

Azərbaycan (azərbaycançılıq) ideologiyasının yaranma və formalaşma tarixini 

nəzərdən keçirir, tarixin müxtəlif dövrlərində bu ideologiyanın hansı vəziyyətdə 

olduğunu, necə inkişaf edib təşəkkül tapdığını təhlil edir. Onun gəldiyi nəticəyə 

görə, milli ideologiyamızın mənşəyi, təşəkkülü milli təfəkkür və əksi inancları-

mızdır. N. Şəmsizadə, bir ərazi kimi Azərbaycanı, Azərbaycanın dövlətçiliyini və 

Azərbaycan xalqını azərbaycançılıq ideologiyasının əsas tərkib hissəsi olduğunu 

deyir.  

Müasir Azərbaycan pedaqoji elmi aparıcı alimlərindən biri, prof. A.N. 

Abbasovun namizədlik və elmlər doktorluğu dissertasiyaları da şagirdlərə milli 

ideoloji hisslərin aşılanması sahəsində  dəyərlidir.  

Müstəqilliyimiz dövründə Respublikamızda milli ideologiyamızın mahiyyə-

tinə daxil olan bir sıra kateqoriyaların, o cümlədən milli şüurun, vətəndaş 

mənliyinin, hərbi-vətənpərvərliyin, milli ləyaqətin, milli qürur hissinin tərbiyəsi ilə 

bağlı bir sıra araşdırmalar aparılmış, dissertasiya işləri yazılmışdır. Bu tədqiqat 

işlərinin də araşdırdığımız problemlə əlaqəsi vardır. Məsələn, prof. İ.H. 

Cəbrayılovun şagirdlərdə milli mənlik şüurunun tərbiyəsi (tarixi abidələr vasitəsilə) 

probleminə [22], A.R. Əliyevin vətəndaş ləyaqəti tərbiyəsi probleminə [41], M.N. 

Nəzərovun şagirdlərinin vətəndaşlıq tərbiyəsi probleminə [71], H.V. İlyasovun 

ailədə kiçik məktəb yaşlı uşaqların vətəndaşlıq tərbiyəsi probleminə [72], P.B. 

Əliyevin məktəblilərin hərbi-vətənpərvərlik tərbiyəsi probleminə [43], S.H. 

Qasımovanın kiçikyaşlı məktəblilərin vətənpərvərlik tərbiyəsində tarix və 

mədəniyyət abidələrindən istifadə probleminə [88] və s. həsr olunmuş  

dissertasiyaları nümunə göstərilə bilər.   Qeyd olunan əsərlərdə bilavasitə olmasa da, 

yeniyetmə gənclərdə azərbaycançılıq ideologiyasının formalaşmasının   roluna və 

zəruriliyinə diqqət yetirilir.  

Müstəqillik əldə edildikdən sonra Respublikamızda milli-mənəvi dəyərlərlə 

bağlı əsərlərin yazılmasına diqqət daha da artırıldı. Çünki post-sovet məkanında 

qadağa qoyulmuş tarixi-milli qaynaqlarımızla bağlı milli-mənəvi tərbiyə 

məsələlərinə daha düzgün yanaşmaq, onları yenidən işləmək üçün əlverişli mühit 

yarandı. Belə tədqiqatlara təkan verən ən önəmli əsərlərdən biri Türk aləminin 

tanınmış tədqiqatçısı Ziya Göyalpın müəllifi olduğu “Türkçülüyün əsasları” 

kitabıdır [93]. Kitab iki bölmədən ibarətdir: türkçülüyün proqramı və türkçülüyün 

mahiyyəti. Ziyalılarımız uzun müddət türkçülüyün tarixindən, onun mahiyyətindən 

söhbət açarkən bu kitaba müraciət etmiş və indi də edir.  

Kitabın milli mənəvi dəyərlərlə bağlı “Türkçülüyün proqramı” adlı  II bölümü  

bütün dövrlərdə öz elmi dəyərini saxlamışdır. Bölümün “Dində türkçülük”, 

“Əxlaqda türkçülük”, “Dildə türkçülük” və s. başlıqlı materialları tədqiqat 

mövzumuz baxımından daha maraqlıdır. Müəllif “Əxlaqda türkçülük” anlayışına 1) 

türklərdə əxlaq;  2) vətən əxlaqı; 3) məslək əxlaqı; 4) ailə əxlaqı; 5) cinsi əxlaq; 6) 

gələcəkdə ailə əxlaqı necə olmalıdır?; 7) mədəni əxlaq və şəxsi əxlaq; 8) beynəlmiləl 

əxlaqı-aid etmişdir [93, s. 113-126]. 

Z. Göyalp türklərdə əxlaq, vətən əxlaqı tərbiyəsi məsələlərindən danışarkən 

göstərir ki, “...türklər əxlaqda birincilik qazanmışlar. Türk tarixi başdan-başa əxlaq 

üstünlüklərinin sərgisidir” [93, s. 113]. Türk xalqları tarixində hər dövrə məxsus 

milli mənəvi dəyərlər olmuşdur. Bunların içərisində məzmununu nisbətən 

dəyişənləri də olmuşdur. Lakin məslək əxlaqı, vətən amalı əxlaqı, millətin qüruru, 

vətən sevgisi, vətənə, xalqa, millətə bağlılıq ideyaları, türk vətənpərvərliyi heç vaxt  

dəyişkənliyə uğramamış, öz əhəmiyyətini azaltmamışdır.   “Hər kəs vətənini 

sevməli, onun yolunda canından keçməyə hazır olmalıdır” şüarı bütün dövrlərdə 

azəri-türk millətinin amalı, məsləki, dəyişməz idealı olmuşdur. Azəri-türk millətinin 

mentaliteti belədir ki, haraya getsə də, böyüyüb boya-başa çatdığı, ana torpağı, ata-

babalarının uyuduğu əsas yurd yuvanı unutmamışdır. Bu keyfiyyətlər isə milli-

azərbaycançılıq ideologiyasının əsas qayələrindəndir. 

Kitabda təsvir olunan Hun dövlətinin qurucusu Metenin rəhbərlik 

ideologiyası türk vətənpərvərliyinə örnək nümunədir: Məlumdur ki, türk tarixində 

at və arvad ən müqəddəs varlıqlardır, namusdur, qeyrətdir. Tatar hökmdarı müharibə 

etmək üçün bəhanə axtarır və bu niyyətlə Metedən onun atını istəyir. Təsvir olunur 

ki, bu at çox sürətlə və uzun yol gedirmiş. Mete xalqını, millətini, qırğına verməmək, 

dinc insanları qırğına verməmək üçün  atı tatar xaqanına göndərdi. Tatar xaqanı 

növbəti dəfə buyurdu ki, hüzuruna  Metenin qadını gəlməlidir.   Ümumi yığıncaqda 

bəylər etiraz edərək, müharibəyə başlamağı  i təklif edirlər. Mete   deyir: “Mən 

vətənimi öz eşqimin uğrunda tapdalada bilmərəm” və sevgilisini düşmənə verdi. 

Bunu görən, tatar xaqanı Hun ölkəsindən kiçik bir ərazi parçasını istədi. Qurultay 

meşəsi, tarlası, münbit torpağı, məhsulu, əhalisi olmayan bu faydasız ərazinin 

verilməsini məsləhət gördükdə, Mete söyləyir: “Vətən bizim mülkümüz deyildir, 

məzarda yatan atalarımızın və qiyamətə qədər doğulacaq törəmələrimizin bu 

mübarək torpaq üzərində haqları vardır. Vətəndən, istər bir qarış qədər olsun, yer 

verməyə heç kəsin səlahiyyəti yoxdur. Buna görə də müharibə edəcəyik. Bax, indi 

mən atımı düşmənə doğru sürürəm. Ardımca gəlməyən edam olunacaqdır” [93, s. 

114] - dedi və tatarlarla müharibəyə girdi. Bu tarixi hadisə türklərin aləmində 

vətənin, onun ərazisinin nə qədər doğma, nə qədər müqəddəs olduğunu  başa 

düşməyə imkan verir.  

Milli ideologiyamızın məzmununa daxil olan bu ideyaları,  Ziya Göyalpın bu 

dəyərli nəsihətlərini müasir pedaqoji elmimiz üçün də aktual olan ideya kimi qəbul 

edilə bilər. Çünki bu ideyalar indi də azərbaycançılıq ideologiyasının 

formalaşdırılmasında xüsusi əhəmiyyətə və rola malik tövsiyələrdir.  

Respublikamızın müstəqilliyi dövründə aparılan tədqiqatlarda milli ideologi-

yamızın formalaşdırılmasında yaxın olan mövzulardan biri də “milli mənlik” və 

“milli qürur hissi” ilə bağlı olanlardır. Belə mövzular üzrə istər fəlsəfi, sosioloji, 

psixoloji, istərsə də pedaqoji xarakterli aparılmış tədqiqatlarda məsələyə tam fərqli 

bir mövqedən yanaşılır. Bu işlərdə, çox düzgün olaraq respublikamızda milli ideoloji 

məsələlərə milli qürur hissini, milli varlığı, milli müəyyənliyi səciyyələndirən, 

millətə və xalqa aid keyfiyyətləri küll halında özündə cəmləşdirən ən mühüm 

əlamətləri aid edirlər. “Millətə aid bir çox cəhətlər, milli-mənəvi sima, özünəməxsus 

şəkildə milli ideoloji hisslər vasitəsilə daha qabarıq şəkildə təzahür edir” [62, s. 12]. 

Milli ideoloji hisslərin formalaşdırılmasından, bu işin məzmununda ümum-

bəşəri və milli dəyərlərin əlaqəsindən və s. danışarkən Q. Hüseynli də, hətta sovet 

önəmi olmasına baxmayaraq, milli vətənpərvərlik ideyalarını diqqət mərkəzinə önə 

çəkir. Müəllif yazır: “Milli mənlik şüuruna yiyələnmiş kəs milli həyatın heç bir 

hadisəsinə biganə deyildir. Vətən, torpaq qeyrəti onun canına və qanına hopmuş, 

möhkəm əqidəyə və yolgöstərən məfkurəyə çevrilmişdir...” [62, s.  17]. 

Ə.İ. Nicatovun “Mənəviyyat, gözəllik, tərbiyə” [108, s.14-24] adlı kitabının 

“Sənin mənəvi aləmin” adlı fəslində “əxlaqi borc”, “əxlaqi məsuliyyət” və bu kimi 

keyfiyyətlər azərbaycançılıq ideologiyası baxımından şərh olunur [108, s. 3-36]. 

Müəllifin fikrincə, öz milli əxlaqi borcunu, vətən, xalq, millət qarşısında öz 

vətəndaşlıq məsuliyyətini başa düşməyən şəxs cəmiyyətdə mövcud olan  və şəxsən 

özünə aid olmayan hadisələrə qarşı laqeyd qalacaq, başqalarının fikri ilə 

hesablaşmağa lüzum görməyəcəkdir.   Müəllif bu ideyasını təbiət və şəxsiyyətin 

əxlaq mədəniyyəti, cəmiyyətin inkişafında insan amilinin rolu və s. məsələlərlə 

bağlayır və yeniyetmələrin milli ideoloji tərbiyəsinin imkan və yollarına müdaxilə 

etmir. 

Məktəblilərdə milli ideoloji hisslərin formalaşdırılması baxımından  B.F. 

Apoyevin “Nizami Gəncəvi irsindən pedaqoji prosesdə istifadə işinin sistemi” adlı 

monoqrafiyası da tədqiqata cəlb edilibdir. Əsərdə müəllif dahi Nizaminin nə milli 

ideoloji, nə də ki, milli mənəvi tərbiyəvi fikirlərilə bağlı özündən əvvəl və, öz 

dövrünün yazarlarını təkrar etməmiş, təlim və sinifdənxaric məşğələlər zamanı 

Nizaminin milli-mənəvi dünyasının müasir təhsil və tərbiyə prosesində rolunu, 

Nizami dühasından istifadənin yeni imkan və yollarını üzə çıxarmışdır. Müəllif yazır 

ki, xalqının milli adət-ənənələrinə rəğbət bəsləyən, azərbaycançılıq və 

vətənpərvərlik ideyalarına sədaqətli olan, xalqın milli-mənəvi dəyərlərini qoruyan 

şəxsiyyətin və vətəndaşın formalaşdırılmasının əsas yollarından biri xalqın zəngin 

tarixini, milli mədəniyyət tarixini mənimsəmək və onu gənc nəslə mənimsətməkdir. 

Ulu Öndərimiz Heydər Əliyevin söylədiyi bu hikmətli sözlərdə böyük məna vardır: 

“Milli adət və ənənələrimizi, milli dəyərlərimizi yaxşı bilməyən gənc vətənpərvər ola 

bilməz” [19, s. 4]. Müəllif daha sonra yazır ki, apardığımız tədqiqatlar göstərir ki, 

Nizaminin əsərlərindən təlim və tərbiyə prosesində istifadə işi tələb olunan 

səviyyədə aparılmır. Bu pedaqoji iş xüsusilə orta məktəblərdə zəif yerinə yetirilir. 

Orta ümumtəhsil məktəblərinin bir neçə qabaqcıl müəllimlərinin iş təcrübəsini 

nəzərə almasaq, demək olar ki, bu iş çox plansız və sistemsiz aparılır. Bunun başlıca 

səbəbi də bu sahədə elmi pedaqoji və metodiki ədəbiyyatın olmamasıdır [19, s. 5]. 

N. Gəncəvinin milli azərbaycançılıq ideologiyasının formalaşdırılmasındakı rolu 

xüsusi vurğulanır. Şübhəsiz ki, müəllifin bilavasitə tədqiqat obyektinə aid 

olmadığına görə yeniyetmələrdə milli ideoloji hisslərin formalaşdırılmasında 

Nizami dühasından istifadənin imkanlarına toxunulmur. 

Prof. H.H. Əhmədov respublikamızda təhsilin strateji problemlərinə həsr 

etdiyi monoqrafiyasında [25] azərbaycançılıq ideologiyasının mahiyyətinə aydınlıq 

gətirərək yazır: “Azərbaycançılıq ideologiyası geniş profilli, dövlət quruculuğunun 

bütün sahələrini əhatə edən konsepsiyadır. Həmçinin milli intibahımızın ən dəqiq və 

doğru müəyyənləşdirilmiş konseptual istiqamətidir.” Azərbaycançılıq ideologiyası 

tarix boyu bərqərar olan ənənələrimizi, həmçinin XX əsrin sonlarında formalaşması 

tam başa çatan milli-mənəvi dəyərləri, həm də iqtisadi-siyasi sahələrdə nail 

olduğumuz tərəqqinin perspektiv yönümünü də əks etdirir. Bir sözlə, Heydər 

Əliyevin azərbaycançılıq ideologiyası artıq milli inkişafın praktik modeli kimi qəbul 

olunaraq, dövlətçilik nəzəriyyəsinin təkmil konsepsiyasına çevrilmişdir. 

Müstəqilliyin ilk illərindən etibarən daim aktual olan “yolumuz haradır və hansı 

potensialla irəliləyirik” sualına cavabı da məhz bu konsepsiyanın müddəalarında 

tapmaq olar. 

Bu konsepsiyadan irəli gələn vəzifələr heç şübhəsiz ki, yaşlı və orta nəslin 

nümayəndələri ilə birgə həm də daha çox gələcəyimizin qurucusu olan gənclərin 

üzərinə düşür. Azərbaycan gəncliyi mənsub olduğu milli mədəniyyətin, əxlaqın, 

mənəvi irsin hər cür müasirliyin fövqündə dayandığını dərk etməlidir. 

Müəllifin monoqrafiyada başlıca məqsədi təhsil siyasətinin uğurlarını şərt-

ləndirən nüansları göstərmək, əsaslı islahatyönlü tədbirlərin həyata keçirilməsi 

zərurətini qabartmaq, Ulu Öndər Heydər Əliyevin bu sahədə böyük xidmətlərini 

qeyd etmək, Azərbaycan Respublikasının Prezidenti İlham Əliyevin təhsil sahəsin-

dəki fəaliyyətinin öyrənilməsində obyektiv mənbə kimi mühüm əhəmiyyət kəsb 

edən materialları təqdim etməkdən ibarət olmuşdur. Ona görə də mahiyyətinə və 

aktuallığına münasibət bildirdiyi azərbaycançılıq ideologiyasının formalaşdırılması 

imkanlarını araşdırmamışdır. 

Z.T. Müslümov da [107, s. 71-79] milli ideoloji tərbiyənin mahiyyətinə toxu-

nur və onu əxlaq tərbiyəsi ilə birlikdə mənəvi tərbiyənin tərkib hissəsi hesab edir. O 

qeyd edir ki, ideoloji və əxlaq tərbiyəsi məfhumları mənəvi tərbiyənin tərkib 

hissələridir, məzmun və mahiyyətcə bir-biri ilə üzvü əlaqədədir. Mənəvi tərbiyənin 

özünün də aşağıdakı kimi komponentləri vardır: vətənpərvərlik, humanizm, 

beynəlmiləlçilik, milli iftixar və ləyaqət, təvazökarlıq tərbiyəsi və s.  Müəllifin 

ideologiya və əxlaq məsələlərini vəhdətdə qəbul etməsi və onları qarşılıqlı əlaqədə 

öyrənilməsi fikri qəbul ediləndir. O, bu məsələləri pedaqoji təmayüllü ali məktəb 

tələbələri ilə bağlayır, məktəbli yeniyetmələrdə milli-ideoloji tərbiyənin 

reallaşdırılması məsələlərinə toxunmur.  

Milli ideoloji hisslərin tərbiyəsi məsələsi ilə birbaşa məşğul olmasalar da, 

lakin problemə, ötəri də olsa, toxunanlar var. Bu baxımdan diqqətimizi professor N. 

Rzanın   “Təhsilin dili, mənəviyyat və mədəniyyət” [121]   əsəri cəlb edib. 

Müəllif insan mənəviyyatından danışarkən “mən” termini, sözü üzərində xüsusi 

dayanaraq yazır: “Mənəviyyat ərəb dilindən alınmış bu istilahın kökündə “mən” 

dayanır və insan fərdinin - şəxs və şəxsiyyətin, ailə üzvü və millət övladı - vətəndaş 

kimi borcunu, haqqını, düşüncə tərzini, əxlaqını, dini aləmini, adətlərini, davranış 

tərzini və ideologiyasını əhatə edir” [121, s. 14]. Əsərdə tədqiqat mövzumuzla 

bağlı epizodik, lakin faydalı fikirlər çoxdur. Mənəviyyatda, o cümlədən milli 

ideologiyada yaxınlıq və oxşarlıq ola bilər. Çoxsaylı xırda millətlərin yaşadığı 

Azərbaycanda məktəblilər eyni milli-mənəvi dəyərlərdən faydalanırsa strateji 

xəttimiz azərbaycançılıq ideologiyası üzərində bərqərar olan milli 

dövlətçilikdirsə,   yeniyetmələrin milli-ideoloji tərbiyəsi işinə yanaşmada müəyyən 

yaxınlıq, eyniyyət olmalıdır. Bu baxımdan Ulu öndərimizin “Azərbaycan çox 

millətli, demokratik bir dövlətdir. Millətindən asılı olmayaraq Azərbaycan hər bir 

vətəndaşın ana vətəndir” müdrik kəlamı milli-ideoloji tərbiyənin, azərbaycançılıq 

tərbiyəsinin kodeksi kimi aşılanmalıdır. 

Şəxsiyyətin formalaşmasının etno-pedaqoji əsaslarını tədqiq edərkən prof. 

R.İ. Əliyev belə bir maraqlı nəticəyə gəlir: “Milli ideoloji keyfiyyətlərin, milli 

özünüdərkin müxtəlif atributları vardır. Bu atributlar ümumbəşəri və fərdi olmaqla, 

ancaq həmin millətə, xalqa xas olan xüsusiyyətləri əks etdirir. 

Xalqın kimliyi, onun mənəviyyatı da daim tərbiyə edilməli, cilalanmalıdır. 

Milli şüur, milli ideoloji hiss, milli xarakter, milli mənlik və sairə bir tərəfdən xalqın 

adət-ənənələrində, davranışında, dünyagörüşündə özünü göstərirsə, eyni zamanda 

adət-ənənə, davranış, həyat tərzi özləri də milli hisslərə, milli şüura, milli xarakterə, 

milli ideologiyaya təsir göstərir” [45, s. 38]. 

R.İ. Əliyev milli tərbiyənin, milli mentalitetimizin psixoloji eyni zamanda  

gələcək barədə məlumat verməyə çalışmış, mənəvi-psixoloji problemlər arasında   

azərbaycançılığa, azərbaycanlılara məxsus müsbət və mənfi keyfiyyətlərin 

ümumiləşdirilməsi xeyli maraqlıdır. Professor qonaqpərvərlik, torpağa, ailəyə, kökə 

bağlılıq, böyüyə, çörəyə hörmət, kiçiyə qayğı, kişi sözü, milli qürurluluq,   milli 

təəssübkeşlik, mərdlik, milli qeyrət, sadəlik, istiqanlılıq, məğrurluq, milli mənlik, 

qadına hörmət, qarşılıqlı anlaşma, milli əqidəlik, milli birlik [45, s. 66-91, s. 89-90] 

kimi insani keyfiyyətləri xüsusi vurğulamışdır ki, bu xüsusiyyətlər də xalqımızın 

min illər boyu cilalanmış və formalaşmış tarixi milli-mənəvi dəyərləridir. Milli 

azərbaycançılıq ideologiyasının məzmununa daxil olan bu sərvətlər ayrı-ayrı 

dövrlərdə xalqımıza şərəf, ləyaqət, hörmət və rəğbət  gətirmiş, həmin milli-mənəvi 

dəyər almışdır  A. Düma “Qafqaz səfəri” əsərində bildirirdi: “Azərbaycanlı ilə bir 

şey barədə sövdələşəndə ondan imzalanmış sənəd tələb etməyə ehtiyac yoxdur. Söz 

verdi, qurtardı” [54, s. 55]. 

Prof. H.H. Əhmədov isə prof. R.İ. Əliyevin bir çox fikirlərinə şərik çıxsa da ,   

onun “azərbaycanlılara xas olan əsas mənfi keyfiyyət və xüsusiyyətlər” deməsi ilə 

razılaşmır. Buraya paxıllığı, sadəlövlüyü, yaltaqlığı, yekəxanalığı, tənbəlliyi, 

mənəm-mənəmliyi, fərdiyyətçiliyi, haqqını tələb edə bilməməyi, pintiliyi, 

əşyapərəstliyi, qeybətçiliyi, zövqsüzlüyü, biganəliyi, insanlara tez inanmağı, 

unutqanlığı, emosionallığı aid etmək ilə razılaşmaq doğru deyil. H.H. Əhmədov 

qeyd edir ki, hər hansı kütləyə, qaraguruh tayfaya yuxarıdakı sözləri bəlkə də demək 

mümkündür. Amma bunu bütün azərbaycanlılara aid etmək məqsədəuyğun deyildir 

[42, s. 36]. 

Digər bir müəllifin tədqiqatında [58, s. 3-21] göstərir ki, milli-mənəvi dəyərlər 

milli ideoloji hisslərin tərbiyəsi prosesində ən qüdrətli vasitədir. Milli-mənəvi 

dəyərlər tarixən xalqın yaşayış tərzini, müdrik nəsihətlərini, tərbiyəvi fikir və 

arzularını, ibrətamiz kəlamlarını özündə birləşdirən böyük tərbiyəvi rola malik 

olmuşdur. 

Müəllif göstərir ki, vətənə hədsiz sədaqət və məhəbbət, ana yurda, torpağa 

bağlılıq milli ideoloji mənəviyyatımızın ayrılmaz tərkib hissəsidir və buna görə də 

təbii olaraq həmin keyfiyyətlər əvvəllər də yüksək milli-mənəvi dəyərlərdən biri 

olmuş, indi də belədir [58, s. 110]. 

Müəllifi başlıca məqsədinə uyğun olaraq uşaq ədəbiyyatında milli-mənəvi 

dəyərləri araşdırmış, milli-mənəvi dəyərlərin yeniyetmələrin əxlaq tərbiyəsində 

oynadığı yollar müəyyənləşdirmişdir. Əsərdə əsas diqqət tədqiqatın məqsədinə 

müvafiq olaraq ancaq uşaqların əxlaq tərbiyəsinin formalaşdırılmasına yönəltmişdir.   

Digər bir əsərdə isə bir tərəfdən tərbiyə məsələləri çox primitiv qruplaşdırılır, 

digər tərəfdən, əxlaq tərbiyəsinin tərkib hissələri izah edilərkən “özü haqqında 

düşünməyib, başqası üçün həyatını qurban vermək” ideologiyasını azərbaycanlıların 

milli ideologiyası kimi təbliğ edir [49, s. 11-28]. Bu prinsip aldadıcı qərb 

ideologiyasıdır. Digər millətləri onlar belə ideyalarla aldadır, guya hədsiz 

humanistdirlər, əslində isə qərb tərbiyəsində öndə şəxsiyyətin özünütəsdiqi, 

özünüqiymətləndirməsi “samolyübiya” durur. Hər iki müəllif məktəblilərin milli 

ideoloji tərbiyəsinə ötəri toxunur, onun mahiyyət və məzmununa, formalaşdırılması 

imkanlarına münasibət bildirməmişlər.  

Pedaqoji tədqiqatçıların bir qrupunu məktəblilərin milli-ideoloji tərbiyəsində 

islam amilinin oynadığı rol daha çox maraqlandırmışdır. Onların fikrincə, islam -  

sonuncu səmavi din olmaqla özlüyündə kamil əxlaq sisteminə malikdir. Müqəddəs 

“Qurani-Kərim”də “Sən böyük əxlaq üzərindəsən” deməklə Peyğəmbərin (s) 

nümunəvi əxlaqına müraciət olunur. Hədislərin birində Peyğəmbərimiz deyir ki, 

“mən əxlaq gözəlliklərini tamamlamaq üçün göndərilmişəm”. “Qurani-Kərim”in 

bütün ayələri, surələri başdan-başa dini-ideoloji əxlaqın təbliği üzərində 

qurulmuşdur. Peyğəmbərimizin həyatı, əqidəsi, ideologiyası, kəlamları ən qüdrətli 

tərbiyə vasitəsidir. Bunlara xitabən Xatəmi-Ənbiya göstərir ki, ana və atanın ən 

mühüm vəzifələrindən biri də uşaqların mənəvi və ideya saflığının qorunub 

saxlanmasına, mənəviyyatına, ideya saflığına, mənəvi əqidəsinə diqqət 

yetirmələrindən ibarətdir [73, s. 31-44, s. 26]. Müəllif islamın yeniyetmələrin milli 

ideoloji tərbiyəsində rolunu açıqlamamışdır.   

Milli ideoloji tərbiyənin reallaşdırılması işinə nəzəri və əməli kömək edə 

biləcək ən sanballı əsərlərdən biri prof. Z.İ. Qaralovun “Tərbiyə” kitabıdır. Kitabın 

birinci iki cildində tərbiyə məfhumunun mahiyyəti və məzmunu, “tərbiyə 

nəzəriyyələri qurmağın prinsipləri”, “insanı tərbiyələndirməyin təsir üsulları və 

vasitələri”, “məktəblilərin tərbiyəsinə kompleks yanaşma” və bir sıra milli mənəvi 

dəyərlərə (azərbaycançılıq, ədalətlilik, düzlük, milli əqidəlilik, möhkəm inam, 

mübarizlik, səxavətlilik, təəssübkeşlik, vətənpərvərlik, tərəfkeşlik, müsəlmançılıq, 

türkçülük, etibarlılıq), İslam mədəniyyətinin, N. Gəncəvinin, N. Tusinin tərbiyə ilə 

bağlı kitaba daxil edilmiş materiallar fikrimizi bir daha təsdiqləyir [83, s. 193-214].  

 Sözügedən əsərin 3-cü cildində tərbiyənin milli ideoloji və hüquqi bazasına 

aid sənədlərin verilməsi də müasir dövrdə bütün pedaqoji tədqiqatlar, o cümlədən 

məktəblilərdə milli azərbaycançılıq ideologiyasının formalaşdırılması üçün təqdi-

rəlayiq vəsait hesab edilməlidir.  

Tərbiyə nəzəriyyəsində, o cümlədən milli-ideoloji tərbiyə prosesində islami 

dəyərlərin roluna Z.İ. Qaralov tərəfindən də münasibət bildirilmişdir. O, bütün tədqi-

qatlarında milli azərbaycançılıq ideologiyasını əsas götürmüş və öz ictimai-siyasi 

fəaliyyətində də azərbaycançılıq ideologiyasını təbliğ və təqlid etmişdir. Onun 

tədqiqatlarında Quranda əxlaqi təlim mühüm yerlərdən birini tutmuş və əsasən iki 

istiqamətdə aparılmışdır: Birincisi, səhv yoldan çəkindirmək; ikincisi, düz yolla 

inkişafa sövq etmək [83, s. 31-32]. Z.İ.Qaralov fenomen tədqiqatçılıq qabiliyyəti ilə 

Qurani-Kərimdə bir çox milli-mənəvi dəyərlərimizlə bərabər Vətən, vətənpərvərlik, 

milli mənlik, milli-ideoloji və dini-ideoloji məsələlərin qoyuluşunu 

müəyyənləşdirmiş, milli tərbiyə konsepsiyasında milli-ideoloji tərbiyənin roluna 

şərh vermişdir.  

Tərbiyə nəzəriyyəsində islam dəyərlərindən faydalanma problemi özünün 

əhatəli tədqiqini prof. Zahid Qaralovun əsərində tapmışdır.   

Deməli, deyilənlərdən ümumi nəticə hasil olur ki, Azərbaycan Respublikası 

öz müstəqilliyini əldə etdikdən sonra alimlər yeniyetmələrin milli-ideoloji 

tərbiyəsində azərbaycançılıq ideologiyasının əsas yer tutduğunu əsaslandırmış,   

lakin onun imkanlarını və həyata keçirilməsi yollarını araşdırmağa təşəbbüs 

göstərməmiş, yeniyetmələrin milli-ideoloji tərbiyəsi prosesi onların tədqiqat obyekti 

olmamışdır. 

L.N. Qasımovanın məktəblilərin xalqımızın milli-mənəvi dəyərləri vasitəsilə 

tərbiyəsi təcrübəsinə həsr etdiyi monoqrafiyası da [86] problemimiz baxımından ən 

sanballı əsərlərdən biridir. Əsər məktəbli gənclərin xalqımızın milli-mənəvi 

dəyərləri əsasında tərbiyəsi probleminə həsr olunmuşdur. Yeniyetmələrdə 

azərbaycançılıq ideologiyasının formalaşdırılmasının pedaqoji əsaslarında müəllif 

yazır ki, milli ideoloji hisslərin məktəblilərdə formalaşdırılması zamanı ən qüdrətli 

vasitə xalqın tarix boyu yaratdığı milli və ümumbəşəri dəyərləridir. Bu nöqteyi 

nəzərdən sözü gedən əsərdə L.N. Qasımovanın aşağıdakı fikirləri diqqəti daha çox 

cəlb etmişdir: “məktəblilərə milli və ümumbəşəri mənəvi dəyərlərimizin 

mənimsədilməsi milli mənəviyyatın və milli ideologiyanın formalaşmasında çox 

mühüm rol oynayır” [86, s. 3]. 

 Əsərdə “milli ideoloji hiss” və milli ideologiyanın formalaşdırılması 

məfhumları diqqəti həm də ona görə daha çox cəlb edir ki, ideoloji hisslərimizə daxil 

olan “milli ləyaqət”, “şərəf” və “vicdan” məfhumları milli əxlaqi kateqoriya kimi bir 

daha aydınlaşdırılır. Göstərilir ki, “Milli ləyaqət, şərəf və namus əxlaqiliyin vicdan 

kateqoriyası ilə də sıx bağlıdır.   Vicdansız insanda nə ləyaqət, nə şərəf və nə də 

namus ola bilməz” [86, s. 19]. 

  Sözügedən əsər məktəblilərin milli mənəvi dəyərlər əsasında tərbiyyə 

olunmasında böyük nəzəri və praktik əhəmiyyət kəsb etsə də, lakin tədqiqat 

mövzusu baxımından apardığımız tədqiqatdan əsaslı şəkildə fərqlənir. 

          2016-cı il dekabrın 19-da Bakı Dövlət Universitetində keçirilən 

Ümumrespublika elmi-praktik konfransında yeniyetmələrin milli-ideoloji tərbiyəsi 

diqqət mərkəzindfə olmuşdur. G.İ. Əliyeva “Yeniyetmələrin milli-mənlik şüurunun 

tərbiyəsi təcrübəsindən” adlı məruzəsində mənəvi əqidə (ideal) anlayışına aydınlıq 

gətirmək məqsədilə göstərir: “Milli-mənəvi əqidə insanın mənəvi şüuru və mənəvi 

davranışı arasında möhkəm əlaqə yaradan, onları tənzimləyən, hərəkətə gətirən, 

idarə edən daxili mənəvi tələbatdır. Əqidə insanın həyatda yerinə yetirməyə cəhd 

etdiyi idealın həqiqətə çevrilməsinə dərin inamdır, möhkəm baxışlar sistemidir” [23, 

s. 244-245]. 

“Gənclərin mənəvi inkişafında dəyərlərin rolu” adlı materialda isə müəllif 

A.N. Davudova göstərir: “Gənclərin mənəvi təşəkkülünə, mənəvi dəyərlər və 

dəyərlər sisteminin formalaşmasına təsir edən amillərdən danışarkən milli-mənəvi 

irsimiz, milli ideologiya, milli tarix, milli dil, dinimiz, milli mədəniyyət və incəsənət, 

milli adət-ənənələrimizin də təsirindən danışmamaq mümkün deyildir” [23, s. 104]. 

Milli ideologiyamız və onun təbliği ilə bağlı əsərlər (“Müsəlman bayramları”, 

“İlaxır çərşənbələr” kitabları) əsasən müstəqillik dövrümüzdə yazılmışdır. Hər iki 

əsərdə milli bayramlarımızın mahiyyətinə, Azərbaycan xalqının milli ideyalarına 

daxil olan etnik psixoloji xüsusiyyətlərin nəzəri və praktik əhəmiyyətinə, milli 

təəssübkeşlik, milli əqidəlilik, milli ideoloji birlik nümunəsi olan qədim el adət-

ənənələri ilə bağlı maraq doğuran materiallar verilmişdir. Sözügedən kitabların 

müstəqillik dövrümüzdə `nəşr olunmasına baxmayaraq, hər ikisinin sovet 

ideologiyasının təsiri altında yazıldığı görünür. Kitabda “sovet vətəndaşının 

qüruru”, “sovet adamının iftixar hissi”, “fəal həyat mövqeyi” kimi məfhumların 

sovet ideologiyası nöqteyi-nəzərindən şərh olunması buna bariz nümunədir. Digər 

tərəfdən kitabda mənəviyyatdan qürur duymaqdan geniş bəhs edilsə də, onun 

yığcam mənası verilmir. 

Tədqiq olunan problem baxımından prof. S.M. Quliyevin şagirdlərin mənəvi 

tərbiyəsi probleminə həsr etdiyi əsəri də [90] nəzərdən keçirilmişdir. Əsər sovet 

önəmində əxlaqın nəzəri və təcrübi problemlərinə həsr edilmişdir. Əsərdə 

təvazökarlığa, şərəfə, namusa, ləyaqətə, xeyirxahlığa, vətənpərvərliyə, yoldaşlığa, 

dostluğa, əməksevərliyə, təəssübkeşliyə aid qənaətlər, onların   aşılanmasında 

təlimin və ailə tərbiyəsinin rolu, əxlaq normalarının mahiyyəti və məzmunu kimi 

məsələlər aydınlaşdırılır.  

“Ailədə milli tərbiyə”[56] adlı əsərdə sovet ailələrində kommunist 

tərbiyəsinin imkan və yollarından, ailə təcrübəsindən, kommunist tərbiyəsində 

irsiyyətin, qismətin,  , təbii, sosial və iqtisadi mühitin rolundan, sovet birgə yaşayış 

mühitində milli adət və ənənələrimizdən, gündəlik etik qaydalardan  və s. 

məsələlərdən bəhs olunmuşdur. Əsər tamamilə kommunist ideologiyasının və sovet 

vətənpərvərliyinin təsiri altında yazılmışdır. Milli ideoloji tərbiyə məsələlərinə 

qismən N.M. Muxtarovanın “Məktəblilərdə milli şüur və milli ləyaqətin tərbiyə 

edilməsi” [106]  adlı elmlər doktorluğu dissertasiyasında da toxunulmuşdur. 

Tədqiqat orta məktəb şagirdlərində milli şüur və milli ləyaqətin tərbiyəsi 

məsələlərinə həsr olunub. Təlim və sinifdənkənar tədbirlər prosesində şagirdlərdə 

milli ləyaqətin formalaşdırılmasının metod və üsullarına aydınlıq gətirən əsər   

müstəqillik əldə etdiyimiz dövrdən ötrü xüsusi əhəmiyyət kəsb etmişdir. 

Mövzu baxımından pedaqoji ədəbiyyatın təhlili göstərdi ki, yeniyetmələrə  

azərbaycançılıq ideologiyasının aşılanması üzrə işin sistemini formalaşdırmaq   

tədqiqat obyekti olmasa da, problemin bu və ya digər məsələlərinə toxunulmuşdur. 

Tədqiqatımızın problemi elmi-pedaqoji ədəbiyyatda məhdud çərçivədə, ötəri 

toxunulduğundan onları dissertasiyada daha ətraflı araşdırmağa ehtiyac 

duymamışıq.      

Mövcud ədəbiyyatla tanışlıqdan  aşağıdakı nəticələrə gəlmək mümkündür: 

1. Yeniyetmələrin ideoloji tərbiyəsi ilə bağlı olan elmi-pedaqoji ədəbiyyatın 

böyük bir qismi sovet dövründə yazıldığından həmin əsərlərin başlıca məqsədi 

kommunist ideologiyasını tədqiq və təbliğ etməklə bərabər, həm də bütün 

vətəndaşları, o cümlədən də yeniyetmələri həmin ideologiya əsasında tərbiyə 

etməkdən ibarət olmuşdur. Belə yanaşma keçən əsrin 90-cı ilinə, yəni sovet-rus 

koloniyası dağılana qədər davam etmişdir; 

2. Gənc nəslin milli ideoloji tərbiyəsi, o cümlədən yeniyetmə məktəblilərdə 

azərbaycançılıq ideologiyasının formalaşdırılması pedaqoji problem kimi 

müstəqilliyimiz tam bərqərar olunduqdan sonra xüsusi aktuallıq kəsb etməyə 

başlamışdır; 

3. Elmi-pedaqoji ədəbiyyatda problemin həllinin vacibliyi bu və ya digər 

şəkildə dönə-dönə vurğulansa da, lakin heç bir pedaqoji ədəbiyyatda yeniyetmələrin 

milli azərbaycançılıq ideologiyası ruhunda tərbiyəsi prosesi konkret tədqiqat obyekti 

kimi götürülməmişdir;  

4. Ədəbiyyat təhlili belə bir qənaətə gəlməyə də əsas verir ki, Respublikamızın 

müstəqilliyi dövründə Ulu Öndər Heydər Əliyev tərəfindən ümumiləşdirilərək elmi 

ideologiya şəklinə salınmış azərbaycançılıq ideologiyasının nəinki yalnız 

yeniyetmələrdə, hətta bütün təhsil pillələrində formalaşdırılması üçün ən münbit 

sosial-pedaqoji mühit vardır. 

Beləliklə, yeniyetmələrin azərbaycançılıq ideologiyası ruhunda tərbiyəsinin 

ümumi məsələlərindən bəhs edən bu fəslə dair aşağıdakı ümumiləşdirmələri 

göstərmək olar: 

1. Ədəbiyyatın nəzəri təhlili belə nəticəyə gəlməyə imkan verir ki, milli-

ideoloji (azərbaycançılıq ideyaları) anlayışının təkamülü konkret-tarixi xarakter 

daşıyır. İnsanın mahiyyətinin dərk edilməsindən və onun hər bir tarixi 

formasiyasındakı rolundan asılı olaraq bu anlayışın üç əsas mənasını ayırd etmək 

olar: birincisi, azərbaycançılıq ideyalarının çox vaxt şəraitə baxmayaraq bir fəzilət 

kimi başa düşülməsi; ikincisi, ilk növbədə təbiilik və mənəvi-psixoloji azadlıqdan 

üstün keyfiyyətlərə işarə kimi, üçüncüsü, azərbaycançılıq ideyaları Azərbaycan 

cəmiyyəti tərəfindən tanınan, cəmiyyətdə qiymətləndirilən nemətlərə sahib olmaq 

kimi: sosial status, sərvət, şöhrət, xalqa və dövlətə xidmət. 

2. Elmi - pedaqoji əsərlərinin təhlili müəyyən etməyə imkan verdi ki, 

şəxsiyyətin “ləyaqəti” anlayışı “milli ləyaqəti” anlayışı ilə, “qüruru” anlayışı “milli 

qüruru” anlayışı ilə, “əqidəsi” anlayışı “milli əqidə” anlayışı ilə, “ideyası” anlayışı 

“milli ideyası” anlayışı ilə, “ideologiyası” anlayışı “milli ideologiyası” anlayışı ilə 

qarşılıqlı əlaqədədir. Birincilər, insanın özünüdərkini əks etdirir, ikincilər isə, 

şəxsiyyətin ictimai əhəmiyyətini əks etdirir, onun özü tərəfindən dərk etdiyi milli 

əhəmiyyətli xassə və keyfiyyətlərin məcmusudur. Bu keyfiyyətlərə başqa insanlar 

tərəfindən müsbət qiymət verilir. Birinci də, ikinci də insanda tərbiyə vasitəsilə 

yaranır və birincisi ikincinin əsasını təşkil edir. 

3. “Azərbaycançılıq ideologiyası” anlayışına şəxsiyyətin şərəf, vicdan, borc 

və məsuliyyət kimi kateqoriyalarla səciyyələnən xassə və keyfiyyətlərin cəmi kimi 

də ehtiva edilir. Şərəf və ləyaqət pedaqoji stimul kimi bu növ stimullara xas olan 

bütün xüsusiyyətləri özündə daşıyır, və  bu şəxsiyyət xüsusiyyətlərinin etik mənşəyi 

və təzahür xüsusiyyətləri ilə bağlıdır. Şərəf və ləyaqətdən motivasiya vasitələri kimi 

istifadəsi yalnız borc, vicdan və digər kateqoriyalar stimulları ilə ahəngdar 

birləşmədə mümkündür. 

4. Pedaqoji nəzəriyyə və təcrübənin təhlili əsasında müəyyən edilmişdir ki, 

yeniyetmələrin azərbaycançılıq ideyaları əsasında tərbiyəsini şərtləndirən 

faktorlardan biri də təhsilin məzmunudur. 

5.  Müasir tərbiyə nəzəriyyəsi və təcrübəsinin təhlili müəyyən etməyə imkan 

verdi ki, şəxsiyyətyönlü yanaşma yeniyetmələrdə azərbaycançılıq ideologiyasının 

formalaşdırılmasının həllində ən səmərəli yoldur, çünki o, azərbaycançılıq 

ideologiyasının formalaşması prosesinin bütün komponentlərini vəhdətdə həyata 

keçirməyə imkan verir: koqnitiv, emosional-şəxsi, praktiki-səmərəli. 

6. Yeniyetmələrdə azərbaycançılıq ideyalarının formalaşdırılmasının 

şəxsiyyətyönlü yanaşmanı həyata keçirmək üçün təşkilati-təhsil bloklarını və 

aşağıdakı komponentləri: məqsəd, vəzifələr, prinsiplər, funksiyalar, məzmun, 

pedaqoji texnologiyaları özündə birləşdirən təşkilati-pedaqoji modelini hazırlamaq 

lazımdır. 

II FƏSİL.  YENİYETMƏLƏRİN MİLLİ İDEOLOJİ TƏRBİYƏSİNİN 

İMKAN VƏ YOLLARI 

 

2.1. Yeniyetmələrin azərbaycançılıq ideologiyası ruhunda tərbiyə 

edilməsinin nəzəri və praktik imkanları 

 

Pedaqoji nəzəriyyənin ən qlobal və tarixən ziddiyyətli anlayışlarından biri 

dünyagörüşün formalaşdırılması zamanı qəbul edilən ideologiya məsələsidir. Qeyd 

edək ki, həm dünyagörüş, həm də ideologiya məfhumlarının qoyuluşu pedaqoji 

ədəbiyyatda ziddiyyətlidir. Lakin buna baxmayaraq mövzu ilə əlaqədar tədqiqatımız 

bir daha göstərdi ki, dünyagörüş məfhumuna yanaşmalardan ən məqbulu prof. N.M. 

Kazımovun verdiyi şərh və tərifdir: “Təbiət, cəmiyyət, təffəkkür hadisələrini adamın 

dərk etməsinə və fəaliyyət göstərməsinə istiqamət verən vahid baxışlara 

dünyagörüşü deyilir” [78, s. 292]. Azərbaycançılıq dünyagörüşü adamlarımızın 

yaşadığı və fəaliyyət göstərdiyi hazırki ictimai – iqtisadi, siyasi – mənəvi mühitdən, 

onların savad dərəcəsindən, milli adət və ənənələrin, mədəniyyətin səviyyəsindən 

asılı olaraq təşəkkül tapır və inkişaf edir. Müstəqillikdən, milli adət və ənənələrin 

səviyyəsindən asılı olaraq respublikamızda azərbaycançılıq dünyagörüşü geniş 

yayılır və üstünlük təşkil edir. Pedaqoji nəzəriyyədən məlumdur ki, hər bir 

dünyagörüşün əsasında uyğun ideologiya dayanır. Azərbaycançılıq dünyagörüşünün 

də əsasında azərbaycançılıq ideologiyası dayanır. Bəs azərbaycançılıq ideologiyası 

necə başa düşülməlidir? 

 Prof. M.İ.Yusifova görə, azərbaycançılıq ideologiyası müstəqil dövlətçi-

liyimizin zəminində yaranmış və özünün ictimai xarakteri ilə ümummilli səciyyə 

daşıyan baxışlar sistemidir. Azərbaycançılıq ideologiyası Azərbaycan xalqına 

məxsus olan qədim milli-mənəvi keyfiyyətlərin ümumbəşəri ideyalara inteqrasiyası 

bazasında formalaşır [122, s. 3]. Professorun nəzərdə tutduğu milli-mənəvi 

keyfiyyətlər isə məlumdur ki, cəmiyyətin sosial-iqtisadi və mədəni-məişət həyatında 

baş verən hadisələrin tarixən milli-etnik proseslər kimi formalaşması nəticəsində 

meydana gəlir. Cəmiyyətin inkişafı prosesi, təkcə ümummilli mənəvi keyfiyyətlərin 

mövcudluğu ilə məhdudlaşa bilməz. Hər bir insan cəmiyyəti, eləcə də dünyada 

mövcud olan digər insan cəmiyyətləri bir-biri ilə əlaqə və münasibətdə inkişaf edir. 

Bu əlaqə və münasibətlər isə bir insan cəmiyyətində mövcud olan ideyaların başqa 

insan cəmiyyətlərində yayılması və inteqrasiyası hüdudunda baş verir. Bu mənada 

Azərbaycan cəmiyyətində bu cəmiyyətin özünə məxsus olan milli-mənəvi ideyalar 

formalaşdığı kimi digər insan cəmiyyətləri üçün də yararlı olan və ümumbəşəri 

səciyyə daşıyan ideyalar da əmələ gəlmişdir. Bu ideyaların başqa cəmiyyətlər üçün 

yararlı olanları yayılır, eləcə də başqa insan cəmiyyətlərində yararlı mənəvi 

keyfiyyətlər Azərbaycan cəmiyyətinə inteqrasiya olunur. Bunsuz bəşər cəmiyyəti 

yoxdur və təsəvvürə gətirilə bilməz.  

 İdeya sözü ictimai–siyasi, fəlsəfi, məntiqi, bədii və estetik məzmunlu 

mətnlərdə tez-tez işlədilən terminoloji vahidlərdən biridir. “Azərbaycan milli izahlı 

ensiklopedik pedaqoji lüğət”də deyildiyi kimi “ideya–insan süurundakı 

münasibətləri əks etdirən anlayışlar və təsəvvürlərin məcmusudur. Pedaqoji 

mühitdəki proseslər, hadisələr, faktlar, kateqoriyalar, prinsiplər, üsullar və s. 

ideyalar vasitəsilə sistemə salınır” [2, s. 115]. Bəzi alimlərin fikrinə görə isə, 

“ideya–maddi aləmi əks etdirən insan təffəkkürü, fikir, düşüncə, dünyagörüşdə 

məntiqi mühakimə deməkdir” [122, s. 3]. Lakin ideya məntiqi–fəlsəfi bir anlayış 

kimi sadəcə fikir demək deyildir. Fikir hər hansı əşya və ya hadisə barəsində ali 

düşüncə kimi başa düşülür. İdeya isə özündə daha geniş bir anlayışı əks etdirir. İdeya 

təcrübədən keçmiş fikirlər məcmusu kimi anlaşılır. İdeya təcrübədən keçmiş fikirlər 

məcmusu olduğu üçün onun yaradıcı xarakteri də mövcuddur. Hər bir ani fikir 

özlüyündə yaradıcı xarakter daşıya bilməz. Ancaq təcrübədən keçib insan 

təfəkküründə ümumiləşə bilən fikirlər məcmusu kimi təcəssüm olunan ideyalar 

yaradıcı xarakter daşıya bilir. Ona görə də, azərbaycançılıq ideyaları dedikdə, 

Azərbaycan cəmiyyətində formalaşan, süzgəcdən keçən, xalqın sosial, mədəni, 

məişət həyatında özünün milli-mənəvi xarakteri ilə mühüm əhəmiyyət kəsb edən 

fikirlər məcmusu başa düşülür.  

 Cəmiyyət həyatında milli–mənəvi xarakter almış ideyalar dərinləşdikcə və 

zənginləşdikcə bütöv xalqın malı olur və ümummilli səciyyə daşıyır. Ümummilli 

ideyalar xalqın uzunmüddətli mədəni, məişət və sosial həyatında baş verən hadisə 

və proseslərin təcrübəsi fonunda yaranır. Ümummilli ideyalar zaman ötdükcə 

təcrübə və sınaqlardan keçir, zənginləşir, dolğunlaşır, bütövləşir, hamı tərəfindən 

birmənalı şəkildə qəbul olunur və cəmiyyət həyatının atributuna çevrilir. 

Azərbaycan cəmiyyətində ümummilli ideyalar əsas etibarı ilə böyük şəxsiyyətlərin, 

dahi mütəfəkkirlərin bəşəriyyətə verdiyi böyük ideyalardan ibarətdir. Məsələn, 

qədim tarixi yazılı abidələrimizdən də görünür ki, qədim azəri-türklərinin bəşəriyyət 

həyatına gətirdiyi ideyalar içərisində insan azadlığı, azad, sərbəst düşüncə, azad və 

demokratik cəmiyyət ideyası bəşəriyyətin sosial həyatında əldə edilən ən mühüm 

nailiyyətlərdən ibarət hesab oluna bilər. Eləcə də böyük Nizaminin, Nəsiminin, 

Füzulinin davam və inkişaf etdirdiyi azad insan, sərbəst düşüncə ideyaları insan 

cəmiyyətində demokratikləşmənin yaranması və müasir dünyamızın qəbul etdiyi 

humanistləşmə və demokratikləşmə prinsiplərinin həyata keçirilməsi mənasında 

ümummilli ideyalar kimi səciyyəvi hesab edilməlidir. Əlbəttə, Nizami, Füzuli, 

Nəsimi dövründə demokratik və humanist prinsiplərin cəmiyyətə tətbiqi barədə 

danışmağa da dəyməzdi, çünki həmin cəmiyyət bu prinsiplərin həyata keçirilməsinə 

heç də hazır deyildi. Elə buna görə də Nəsimi kimi insanlar belə ideyaları, bəzi 

hallarda açıq – aydın şəkildə irəli sürdüklərinə görə əlbəttə, cəmiyyətin ideologiyası, 

onun tərbiyə sistemi, dövrün milli-mənəvi tərbiyəsi nəticəsində yetişən və 

formalaşan despotlar tərəfindən cəzalandırılırdılar. Buna baxmayaraq belə bir 

dövrdə həmin ideyaların yaranması ümummilli bir kəşf kimi çox qiymətli idi. Zaman 

keçdi, bəşəriyyət bu ideyaları qəbul etdi. Ancaq Nizaminin, Nəsiminin, Füzulinin 

vətənində demokratik ideyaların canlandırılması tarixlərə nümunə olan böyük 

şəxsiyyət Heydər Əliyevin sayəsində yaradılmış müstəqil Azərbaycan dövlətçiliyi 

zəminində həyata keçirilməyə başladı. 

 Ümummilli ideyalar Azərbaycanın müəyyən inkişaf mərhələlərində məşhur 

alimlərin, yaradıcı şəxsiyyətlərin müxtəlif elm sahələri üzrə qazandıqları nailiyyətlər 

və kəşflər sayəsində də əldə olunur. Məsələn, tarixən, Azərbaycan alimlərindən 

Nəsrəddin Tusinin, Marağalı Əhvədinin, İbn Sinanın, dünyanın məşhur alimlərindən 

Ələsgər Lütvizadənin kəşfləri cəmiyyət həyatının irəliləyişinə çox böyük təkan 

verən ümumbəşəri nailiyyətlərdir. Ümumbəşəri ideyalar harada yaranmasından asılı 

olmayaraq Azərbaycanın inkişaflı prosesində çox böyük əhəmiyyət daşıyır. 

 Azərbaycançılıq ideyaları ümumbəşəri ideyalar fonunda öz milliliyi ilə 

xarakterizə olunur. Lakin milli azərbaycançılıq ideyaları bəşəriyyətə örnək verdiyi 

kimi, bəşər mədəniyyətinin ən qabaqcıl nümunələrindən də bəhrələnir.  

Azərbaycançılıq ideyaları Azərbaycan cəmiyyətinin bütün mərhələlərində 

mövcud olmuşdur. Lakin bu ideyalar bütöv bir sistem təşkil etmədiyi üçün siyasi – 

ictimai və ideoloji baxımdan vahid və aparıcı baxışlar sisteminə, müasir milli – 

tərbiyə konsepsiyasının metodologiyasına çevrilə bilməmişdir. Çünki pərakəndə 

şəkildə mövcud olan ideyaların birləşib, bütövləşib, sistem şəklinə düşməsi üçün 

real münbit və obyektiv şəraitin mövcudluğu zəruridir. Belə bir şərait isə ancaq 

müstəqil, azad, sərbəst dövlətçilik zəminində mümkündür. Müstəqil dövlətçilik 

zəmini olmadan hər hansı milli-mənəvi ideyalar çoxluğu aparıcı bir sistem şəklində 

ümumiləşmək imkanlarından məhrumdur. Azərbaycan cəmiyyətinin mövcudluğu 

zəminində yaranmış zəngin milli-mənəvi və ümumbəşəri keyfiyyətlər məhs indiki 

müstəqil dövlətçilik şəraitində sistemləşib azərbaycançılıq ideologiyasına çevrilə 

bildi. 

Milli azərbaycançılıq ideologiyasının mahiyyətinə nüfuz etməkdən öncə 

“ideologiya” məfhumuna aydınlıq gətirək. Bu məfhuma elmi pedaqoji ədəbiyyatda 

xeyli təriflər verilmişdir. Məsələn: “İdeologiya – sözünün lüğəti mənası ideyalar 

haqqında təlim deməkdir. İdeologiya sözü həmçinin, geniş fəlsəfi, hüquqi, məntiqi 

və sosial anlayış kəsb edir. İdeologiya insanların şüurunda ictimai hadisələrin 

inikasıdır” [122, s. 6]. “İdeologiya” fəlsəfi kateqoriya kimi son dərəcə mürəkkəb 

anlayış olub ideya və dəyərlər sistemi şəklində çıxış edir. İdeologiya sosial qrupların, 

millətin, dövlətin və cəmiyyətin əsas mənafelərinin nəzəri ifadəsidir. İdeologiya 

xalqın qabaqda gedən nümayəndələri, tərəfindən nəzəri cəhətdən işlənir hazırlanır 

və əhalinin milli köklər əsasında formalaşmasını təmin edir [23, s. 379]. 

Azərbaycan milli izahlı ensiklopedik pedaqoji lüğətdə isə göstərilir ki, 

“ideologiya ictimai şüurun müxtəlif formalarında təcəssümünü tapan fəlsəfi, siyasi, 

hüquqi, əxlaqi, estetik, dini və s. baxışların sistemidir” [2, s. 115]. İdeologiya 

cəmiyyətin inkişafına və cəmiyyət həyatında hadisələrin inkişafına çox mühüm təsir 

göstərir. İdeologiya mənsub olduğu xalqın mənafeyinə xidmət edəndə bu inkişaf və 

dəyişmə mütərəqqi xarakter daşıyır. İdeologiya yalnız bu və ya digər sosial qrupun 

mənafeyinin ifadəsinə yönəldikdə, ümumxalq və ümummilli xarakter daşımadıqda, 

demokratik prinsiplərdən təcrid olunduqda onun mürtəce xarakteri meydana çıxır. 

Görkəmli pedaqoq – alim professor A.N. Abbasovun “Pedaqogika” adlı dərs 

vəsaitində [6] göstərdiyi kimi “uzun illər burjua ideologiyasından, ona qarşı 

mübarizənin zəruriliyindən danışılıb, bolşevizmi, kommunizmi tərifləmişik. İndi isə 

görürük ki, bəyənmədiyimiz həmin ideoloqlar yaşayış tərzimiz haqqında bir çox 

şeyləri doğru – düzgün deyirlərmiş” [6, s. 228].  

Azərbaycançılıq ideologiyası öz xarakterinə görə ümummilli səciyyə daşıyır. 

Cəmiyyətin bütün sosial qrup və təbəqələrinin mənafeyini ifadə edir. Bu ideologiya 

bütün dünya azərbaycanlılarını bir amal üzrə səfərbər edir və demokratik prinsiplərə 

söykənir. 

Milli azərbaycançılıq ideologiyasını Ulu öndərimiz elmin ən müasir nailiy-

yətləri əsasında qurmuş, sistemləşdirmiş və ümumiləşdirərək ən güclü elmi-fəlsəfi 

nəzəriyyə, ideologiya şəklinə salmışdır. Məlumdur ki, psixoloji kateqoriya kimi 

idrak elmin yaradıcısı və inkişaf etdirici amili, elm də idrakın əsas təzahür 

formasıdır. Ulu öndərin milli ideologiyamızın qurulmasında əsaslandığı elmi bilik, 

bacarıq və vərdişlər sistemi artıq “azərbaycanşünaslıq” elmi kimi ifadə olunur. 

Ümummilli Liderimizin idrakının sistemə salınmış məhsulu olan azərbaycanşü-

naslıq elmi də özünü ideya və dəyərlər sistemi kimi təqdim edir. Elm hadisələrin, 

Azərbaycanşünaslıq elmi də milli ideologiyanın daxili  mahiyyətini açır, buradakı 

qanunauyğunluqları aşkara çıxarır. Azərbaycanşünaslıq elminin predmetinə təkcə 

mövcud milli ideoloji münasibətlər deyil, həm də Azərbaycan xalqının gələcək 

köklü maraqlarının öyrənilməsi daxildir.  

Azərbaycanşünaslıq elmi ilə azərbaycançılıq ideologiyasının yaxın və oxşar 

xüsusiyyətləri vardır: 

1. Həm azərbaycançılıq ideologiyası, həm də azərbaycanşünaslıq elmi 

müasir cəmiyyətdə vahid informasiya prosesinin elementləri kimi çıxış edir. 

2. Azərbaycançılıq ideologiyası özünün predmet sahəsinin hadisələrini 

(Azərbaycan xalqının köklü maraqlarını) dolğun səviyyədə əks etdirir. Azərbay-

canşünaslıqda bunu edir. 

3. Azərbaycanşünaslıq elmi, həm də azərbaycançılıq ideologiyası dəyərlər 

sistemindən ibarətdir. 

4. Hər iki fenomen Azərbaycan xalqının praktik fəaliyyətinə istiqamətlənib. 

5. Azərbaycanşünaslıq və azərbaycançılıq ideologiyası arasındakı oxşarlıq 

öz ifadəsini yerinə yetirdikləri funksiyalarda da tapır. Belə ki, həm azərbaycanşü-

naslıq elmi, həm də azərbaycançılıq ideologiyası qnoseoloji, məntiqi, metodoloji, 

metodik və dünyagörüş funksiyaları yerinə yetirir. 

Azərbaycanşünaslıq elmi və azərbaycançılıq ideologiyasının oxşar xüsusiy-

yətlərinin olmasına baxmayaraq, onlar arasında müəyyən fərqlər də mövcuddur. 

Azərbaycançılıq ideologiyası öz təbiəti və mənası etibarı ilə azərbaycanşünaslıq 

elminə müxalifətdə dayanır. Azərbaycanşünaslığın ruhu güzəştə getmədən tənqid 

etməkdən ibarətdirsə, azərbaycançılığın konsepsiyaları geniş xalq kütləsi tərəfindən 

qeyri-tənqidi olaraq qəbul olunur. 

Azərbaycanşünaslıqla azərbaycançılıq ideologiyasını bir-birindən fərqlən-

dirən əsas cəhətlər bunlardır: 

1. Hər şeydən əvvəl azərbaycanşünaslıqla azərbaycançılıq malik olduqları 

predmet sahəsinə görə fərqlənirlər. Belə ki, ideologiyanın predmetini başlıca olaraq, 

konkret Azərbaycan millətinin köklü maraqları təşkil edir. 

2. Azərbaycançılıq ideologiyası və azərbaycanşünaslıq elmi özlərinin 

praktik gerçəkləşdirmə mexanizminə və subyektinə görə də bir-birindən fərqlənir-

lər. Azərbaycançılıq ideologiyasının subyektləri ideoloqlar, ideoloji təşkilatlar, 

institutlardır. Azərbaycanşünaslıq elminin subyektləri alimlər, elmi təşkilatlar və 

institutlardır. 

3. İdeologiya siyasi hadisədir. Ona görə də azərbaycançılıq siyasi proseslə-

rin elementi olan bütün Azərbaycan xalqının, respublikamızda yaşayan bütün 

millətlərin köklü maraqlarını ifadə edir. Azərbaycanşünaslıq isə bir elm kimi 

təbiətin, cəmiyyətin və insan təfəkkürünün inkişaf qanunauyğunluqlarını öyrənir. 

Azərbaycanşünaslıq ilə azərbaycançılıq arasında oxşar və fərqli cəhətlərin 

olmasına baxmayaraq, onlar bir-biri ilə sıx qarşılıqlı təsirdədirlər. Bu qarşılıqlı təsiri 

aşağıdakı kimi ifadə etmək olar: 

- hər bir ciddi ideologiya kimi azərbaycançılıq ideologiyası da ciddi elmi 

əsasa malik olur; 

- ideoloji funksiyaya malik olmayan, cəmiyyətdə ideoloji vəzifə yerinə 

yetirməyən elm tapmaq mümkün olmadığı kimi, azərbaycanşünaslıq da belə 

əlamətlərdən xali deyil; 

- Azərbaycançılıq ideologiyası alimin, elmi mütəxəssisin şüuruna təsir 

etməklə azərbaycanşünaslıq elminin inkişafına da təsir göstərmiş olur; 

- Azərbaycanşünaslıq bir elm kimi bir neçə ideologiyanın yaranmasının 

əsasında dura bilər; 

Yeniyetmələrdə azərbaycançılıq ideologiyasının formalaşması prosesində 

azərbaycanşünaslıqla milli ideologiyanın qarşılıqlı əlaqəsindəki iki cəhətə xüsusi 

diqqət yetirmək lazımdır. 

1. Azərbaycanşünaslıq və azərbaycançılıq. 

2. Azərbaycanşünaslıqda azərbaycançılıq. 

Birinci cəhətə diqqət yetirsək, görərik ki, azərbaycançılıq ideologiya kimi 

elmi idraka ya birbaşa, ya da ayrı-ayrı elm xadimlərinin dünyagörüşünə nüfuz 

etməklə təsir göstərə bilir. Lakin müəyyən tarixi dövrün, siyasi rejimin diktə etdiyi 

ideologiya elmə mənfi və dağıdıcı təsir göstərir, elmi biliklərin azad inkişafına mane 

olur, elmi ictimaiyyəti elmi problemlərin bu və ya digər yollarla həll edilməsinə 

vadar edir. 

Azərbaycançılıq ideologiyasının da elmə təsiri cəmiyyət və elmin qarşılıqlı 

münasibətinin xarakterindən əsaslı dərəcədə asılıdır. Hazırda Azərbaycan elmi azad 

və demokratik cəmiyyətimizdə sürətlə inkişaf edir və azərbaycançılıq ideologiyası 

elmin obyektivliyinə, onun daxili məntiqinə, dinamik inkişafına mane olmur. Lakin 

dünya təcrübəsində elmi idrakın elə metodoloji meyarlar süzgəci mövcuddur ki, 

onun vasitəsilə destruktiv ideologiyanın təsiri altında mürəkkəbləşən biliyin 

məzmununa daxil olan bəzi cəhətlər kənarlaşdırılır. 

Mürtəce ideologiyanın elmə destruktiv təsirinə keçmiş SSRİ-də hökmranlıq 

edən kommunist ideologiyasının qadağalarını misal göstərmək olar. O dövrün 

ideoloji qadağaları pedaqoji elmin sərbəst inkişafına, xüsusən də milli-mənəvi 

dəyərlərimizə əsaslanan tərbiyə və təhsil sahəsində aparılan tədqiqatların 

tormozlanmasına səbəb oldu. Nəticədə bu təsir pedaqoji elmin Sovetlər İttifaqında 

inkişafının qarşısını kəsdi, təhsilin səviyyəsi Avropa təhsil sistemindən onillərlə geri 

qaldı. 

Bununla belə, hətta sovet dönəmində, bir çox cəsarətli tədqiqatçılar arasında 

milli ideyaları, milli ideoloji təsiri konstruktiv təsir kimi qiymətləndirənlər də vardır. 

Onların fikrincə, milli ideoloji tələbatların vektoru elmi idrakın özünün daxili inkişaf 

vektoru ilə üst-üstə düşdüyünə görə milli ideoloji təsir konstruktiv xarakter daşıyır. 

Təcrübə göstərir ki, Azərbaycan gəncliyi bəzi hallarda milli-mənəvi və 

əxlaqi dəyərlərlə (rasional elementlərlə) zəngin olan azərbaycançılıq ideologiyasının 

əvəzinə, əksinə irrasional əsasa malik olan xarici ideologiyanı daha tez mənimsəyir. 

Bir qayda olaraq irrasional elementlərə malik yabançı ideologiyalara 

müstəqilliyimizin ilk dövrlərində, qarmaqarışıq vaxtlarda maraq artdı. Ağır iqtisadi 

və siyasi böhran, müharibə, torpaqlarımızın işğalı, azərbaycanlıların öz ata-baba 

yurdlarından didərgin düşməsi, erməni xainlərinin törətdikləri qətlamlar, terrorlar, 

respublikanın rəhbərliyindəki çəkişmələr, dövlətçiliyimizin tam bərqərar olmaması 

və s. bu qəbildəndir. Belə situasiyalarda humanizm dəyərləri, ağıl, maarif, elm, 

demokratiya, insan hüquq və azadlıqları öz cazibədarlığını itirir, sönükləşir və bu 

ideyalara inam azalır. Böhran dövrü gəlir. Ağılla ifadə edilməyən, həmişə insan 

psixikasının dərinliklərində, qeyri-şüuri  sahədə mövcud olana istiqamətlənən, 

müraciət edən tənəzzül ideologiyası gəlib çıxır. Bu cür qeyri-sağlam ideologiyanın 

gücünü obrazlı şəkildə fransız sosioloqu Qustav Lebon belə ifadə edir: “Dahi 

ixtiraçılar sivilizasiyanın gedişini sürətləndirir, fanatiklər və hallüsinasiyadan 

əziyyət çəkənlər isə tarixi yaradırlar”. 

İndi biz azərbaycançılıq ideologiyası ilə azərbaycanşünaslıq elmin qarşılıqlı 

təsirinin ikinci aspektinə, yəni azərbaycanşünaslıqda azərbaycançılıq ideologiyasına 

nəzər yetirək. Fəlsəfi nəzəriyyədən məlumdur ki, ideoloji təsir mənbələri elmi 

tədqiqatların özünün ilkin zəmini kimi çıxış edir. Elmi nəzəriyyələrin təkamülü 

prosesində milli ideoloji təsəvvürlər dəyişilməz olaraq qalmır. Onların dəyişilməsini 

təkcə tədqiqat obyektlərinin bir-birini əvəzləməsi deyil, sosiomədəni aləmin 

xarakteri də müəyyən edir. 

Azərbaycanşünaslığın inkişafına həm milli, həm də xarici ideologiyalar təsir 

edir. Lakin bəzi halda daxili ideologiyanın təsiri xarici ideologiyanın təsirindən daha 

təhlükəli olur. Məsələ bundadır ki, xarici ideologiyanın (məsələn, Avropa tərbiyə 

sisteminə meyllilik ideologiyası, müxtəlif dini qruplaşmaların antimilli 

ideologiyaları, azərbaycanlıların xristianlaşma ideologiyaları və s. təsirini daha 

yaxşı başa düşmək olur, necə deyərlər, məlum düşmənlə mübarizə aparmaq asandır. 

Daxili ideologiyaya gəldikdə isə, o, çox zaman gizli, dərkedilməz surətdə öz mənfi 

təsirini göstərir. 

Ümummilli Liderimizin azərbaycançılıq ideologiyasını elmi və milli zəmin 

əsasında tam sistemə saldıqdan sonra Azərbaycan cəmiyyəti belə təhlükədən nəinki 

xilas oldu, hətta bu ideologiya Azərbaycanın stabil və sürətlə inkişafına səbəb oldu. 

Qeyd etmək lazımdır ki, hüquqi demokratik dövlətçilik zəminində ayrı – ayrı 

partiyaların və sosial qrupların mənafeyini ifadə edən ideyaların və ideologiyaların 

mövcudluğu mümkündür. Lakin belə ideya və ideologiyalar bütövlükdə xalqın 

mənafeyini ifadə edə bilmir. Hüquqi–demokratik dövlətdə ancaq xalqın bütün 

təbəqələrinin mənafeyini ifadə edən ideologiya ümumxalq və ümummilli xarakter 

qazanmağa qadirdir. Müstəqil Azərbaycan dövlətçiliyi zəminində ümumxalq və 

ümummilli xarakter qazanan ideologiya azərbaycançılıq ideologiyasından ibarət-

dir. Azərbaycançılıq ideologiyasının bazasını Azərbaycan cəmiyyətində milli-etnik 

proseslərin tarixi təkamülü nəticəsində yaranıb xalqın mənəvi atributlarına çevrilən 

keyfiyyətlər təşkil edir. Azərbaycan xalqına məxsus bütün ən yaxşı keyfiyyətlər bu 

xalqın məişət həyatında əsrlər boyu zərrə–zərrə qazanılaraq zənginləşmişdir. Həmin 

keyfiyyətlər heç zaman ayrı–ayrı qrup və təbəqənin və ya ayrı–ayrı şəxslərin 

mənafeyi üçün əhəmiyyətli sayıla bilməz. Bu keyfiyyətlər bütövlükdə Azərbaycan 

xalqının milli sərvətidir. Daha geniş ölçüdə götürsək milli–mənəvi keyfiyyətlərimiz, 

eləcə də onun bazasında yaranmış azərbaycançılıq ideologiyası dünyada yaşayan 50 

milyondan artıq azərbaycanlının milli–mənəvi sərvətidir.  

Milli və müstəqil dövlətçiliyimiz zəminində azərbaycançılıq ideologiyası 

bazasında milli ideologiyamız formalaşmışdır. Milli ideologiyamızın formalaşması 

dövlətçilik ənənələrinin yaranmasından sonrakı prosesdə meydana gəlmişdir. 

Dövlətçilik ənənələrinin yaranması, hər şeydən əvvəl, ictimai–siyasi sabitliyin təmin 

olunmasında, iqtisadiyyatda mühüm irəliləyişlərin təməlinin qoyulmasında, sosial, 

siyasi, elmi və mədəni sahələr üzrə nailiyyətlərin əldə edilməsində, milli–mənəvi 

dəyərlərin ümumbəşəri dəyərlərlə inteqrasiya edilməsində, müstəqil dövlətçilik 

zəminində əldə edilmiş ənənələrin varisliyinin təmin olunmasında öz təcəssümünü 

tapır. Bu ideologiya artıq pedaqoji mühitin, pedaqoji ədəbiyyatın da ruhuna hopub. 

Prof. A.N. Abbasovun yazdığı kimi, “Müasir mərhələdə özünəqayıdış, milli tərbiyə 

amili ön planda durur. Biz milli tərbiyədən beynəlmiləl tərbiyəyə doğru getməliyik. 

Əvvəllər isə beynəlmiləl tərbiyəni milli tərbiyədən əvvələ keçirmişdik. Ailə tərbiyəsi 

ilə müqayisədə ictimai tərbiyənin rolunu hədsiz şişirmişdik. Bu gün tərbiyə üzrə 

aparılan işlər milli zəmində və eyni zamanda dünyada mövcud olan ən mütərəqqi 

tərbiyə ənənələri əsasında qurulmalıdır” [8, s. 229]. Dövlətçilik ənənələrinin 

yaranması müstəqillik əldə etmiş bütün dövlətlərdə qısa zamanda əldə edilə 

bilməmişdir. Azərbaycan dövlətçiliyində belə ənənələrin yaranması ulu öndər 

Heydər Əliyevin və onun layiqli varisi və davamçısı İlham Əliyevin zəngin ictimai-

siyasi fəaliyyət təcrübəsi, vətənpərvərliyi, əzmkarlığı, siyasi uzaqgörənliyi, mətnliyi, 

qətiyyətliliyi, səfərbəredici təşkilatçılıq qabiliyyəti, eləcə də xalqın etimadına inamı 

sayəsində əldə edilmişdir. Milli ideologiyamızın doğru, düzgün istiqamətləri, 

ümumxalq və ümummilli xarakteri artıq sistemləşdirilmiş və ideoloji konsepsiya 

kimi işlənib hazırlanmışdır. Milli ideologiya Azərbaycanda milli bir vahid kimi 

mövcud olan və azərbaycanlı adında bütövləşən, sabitləşən, mütəşəkkilləşən bütün 

sosial qrupların, təbəqələrin və etnik birliklərin hamısına xas olan mənəvi dəyərlər 

sistemidir. Milli ideologiya, həmçinin, dünyada məskun olan bütün 

azərbaycanlıların milli–mənəvi və tarixi sərvətidir [122, s.7].  

 Azərbaycançılıq ideologiyası xalqın milli birliyi, onun və mütəşəkkillik 

əqidəsidir. Azərbaycan xalqının bir ideya ətrafında birləşməsi, onun eyni amal 

uğrunda yaşamasının bünövrəsidir. Azərbaycançılıq ideologiyası milli 

vətənpərvərliyin təkanvericisi, onun amalıdır. Vətənpərvər olmaq, ata-baba yurduna 

bağlı olmaq, onsuz öz varlığını təsəvvür etməmək hər bir azərbaycanlının məsləki, 

idealı, arzu və istəyi olmalıdır. Milli ideologiya xalqın qədimdən bəri əldə etdiyi, 

yaşatdığı, inkişaf etdirdiyi və zənginləşdirdiyi ənənələrin varisliyidir. Milli 

ideologiya xalqın inamının, əqidəsinin formalaşma və zənginləşməsi üçün münbit 

zəmindir. Milli ideologiya milli birlik və mütəşəkkillik bazası olduğu üçün həm də 

müstəqil dövlətçiliyimizin ideya amalıdır. Bu gün müstəqil dövlətçiliyimizin 

qorunması, inkişafı, zənginləşdirilməsi və yaşaması üçün çalışmaq, fəaliyyət 

göstərmək, öz üzərinə götürdüyü əməli vəzifələri vicdanla yerinə yetirmək sosial 

mənsubiyyətindən, inam və əqidəsindən asılı olmayaraq hər bir azərbaycanlının 

müqəddəs amalına çevrilməlidir. 

Bu gün milli azərbaycançılıq ideologiyamızı təbliğ etmək, onu hamının, 

xüsusən məktəblilərin başa düşəcəyi tərzdə onlara çatdırmaq vətənpərvərlik amalı-

dır, təlim və tərbiyə prosesinin təxirəsalınmaz ən mühüm və zəruri vəzifəsidir. Bu 

gün müstəqil Azərbaycan məktəblərində formalaşması vacib olan milli ideologiya 

keçmiş sovet məktəblərindəki ideologiya ilə eyni deyildir. Sovet məktəbinin ideo-

logiyası Marksizmin fəlsəfəsinə əsaslanırdı. Marksizm fəlsəfəsinin isə bünövrəsi 

yox idi. Reallığa söykənmirdi. Buna görə də Sovet məktəbinin ideologiyası onu 

yaşada bilmədi. Azərbaycanın milli ideologiyası milli və mənəvi ənənələrə, müstəqil 

dövlətçilik ənənələrinə, vətənpərvərlik amalına, ümummilli və ümumbəşəri ideya-

ların inteqrasiyasına əsaslanır. Azərbaycançılıq ideologiyası müstəqil və suveren 

dövlətimizin, milli mənafelərimizin və ərazi bütövlüyümüzün təminatçısı olmaqla 

daim inkişaf etmək, daha da təkmilləşmək və zənginləşmək imkanlarına malikdir. 

Həm də şərəfli tarixi ənənələrimizə söykənən Azərbaycançılıq ideologiyası bütün 

azərbaycanlıların milli və mənəvi sərvəti kimi qiymətlidir. 

Milli ideologiya Azərbaycan xalqının milli–mənəvi keyfiyyətlərini özündə 

yaşadır. Dövlətçiliyimizin ideoloji bazasına çevrilən milli ideologiya həm də 

azərbaycanlı adı ilə təşəkkül tapmış bir milli vahidin baxışlar sistemindən ibarətdir. 

Bu sistem Respublikamızda milli–mənəvi tərbiyə işinin ideoloji əsasını təşkil edir. 

Milli–mənəvi tərbiyə isə pedaqoji nəzəriyyədə “şagirdlərin duyğu və hisslərinə, 

şüuruna, davranış və hərəkətlərinə məqsədyönlü şəkildə sistemli və müntəzəm təsir 

göstərməklə onlarda müsbət əxlaqi keyfiyyətlərin, vətəndaşlıq mövqeyinin, 

azərbaycançılıq keyfiyyətlərinin  formalaşdırılması başa düşülür” [6, s. 273]. 

Azərbaycan milli ideologiyasının sosial bazası xalqdır, onun ictimai şüurdakı 

inikası xalqın ruhundan qidalanan milli–mənəvi keyfiyyətlərdir. Ona görə də bu 

ideologiya yaşayacaq, öz xalqına xidmət edəcək, öz dövlətinin inkişafına və 

zənginləşməsinə, həmçinin dövlətçilik ənənələrinin yaşaması üçün zəruri olan 

varislik prinsiplərinin təmin olunmasına xidmət göstərəcək, Respublikamızda 

həyata keçirilən bütün pedaqoji proseslərin metodoloji əsasının təşkil edəcəkdir.  

Məktəbli-gənclərin azərbaycançılıq ideologiyası ruhunda tərbiyə edilmə-

sində məktəb praktikasının imkanları. Əvvəlki paraqraflarda müəyyənləşdirdik ki, 

yeniyetmələrdə milli ideoloji hisslərin formalaşdırılması məktəblilərin vətəndaşlıq 

tərbiyəsi sistemində mühüm əhəmiyyət daşıyan komponentlərdən biridir. Tədqiqat 

işinin predmeti yeniyetmələrdə milli hisslərin tərbiyəsi prosesi olduğundan 

tərbiyəçi-müəllimlərin milli-ideoloji məzmunla bağlı apardığı işləri izləməyi 

qarşımıza məqsəd qoymuşuq. Yeniyetmələrin milli ideoloji tərbiyəsinin səmərəli-

liyini artırmaq üçün ümumtəhsil məktəbinin problem baxımından vəziyyətini üzə 

çıxarmağa çalışmışıq. 

Məktəbdə azərbaycançılıq ideologiyası ilə bağlı qazanılan biliklərin 

məktəbdənkənar tədbirlərdə və ailə mühitində daha da möhkəmləndirilməsi və 

inkişaf etdirilməsi də yeniyetmələrin milli ideoloji tərbiyəsi işində xüsusi rola 

malikdir. Məktəb təlimində, məktəbdənkənar tədbirlərdə və ailədə tərbiyə 

nəzəriyyəsinin artıq elmi cəhətdən tam sübut olunmuş tələblərdə vahidlik, qarşılıqlı 

əməkdaşlıq, ardıcıllıq və sistematik və s. prinsiplərinə ciddi əməl olunması 

yeniyetmələrə verilən düzgün ideoloji tərbiyənin başlıca şərtlərindən biridir. 

Tədqiqat zamanı bir daha müəyyənləşdirə bildik ki, bu əməkdaşlıq, əlaqə əsasən 

məktəbin təşəbbüsü ilə həyata keçirilməli, ardıcıl, sistematik və məqsədyönlü 

olmalıdır. Məktəblilərdə ideoloji tərbiyənin aşılanması və formalaşdırılmasının 

müxtəlif formaları orta ümumtəhsil məktəblilərində artıq geniş yayılmışdır.  

Ümumtəhsil məktəblərində yeniyetmələrdə azərbaycançılıq ideologiyasının 

formalaşdırılması vəziyyətini öyrənmək məqsədi ilə 150 məktəbdə (Gəncə və 

gəncəətrafı rayonlar üzrə 100 şəhər, 50 kənd məktəbi götürülmüşdür) müşahidələr 

aparılmış, anket sorğusu və müsahibələr keçirilmişdir. 

Şagirdlərdən alınan cavablar həm keyfiyyətcə, həm də kəmiyyətcə təhlil 

olundu. Verdikləri cavabların düzgünlüyü və dolğunluğu, əhatəliliyi baxımından 

yeniyetmələrin bilik səviyyələrini keyfiyyətcə daha dəqiq müəyyən etmək üçün 

alınan cavabları 4 qrupa bölürük. Hər qrup ilk növbədə keyfiyyətcə yeniyetmələrin 

azərbaycançılıq ideologiyasının komponentləri üzrə əldə etdikləri bilik və bacarıq-

ların səviyyəsini göstərir. Yeniyetmələrin cavabları təhlil olunub qruplaşdırılarkən 

belə bir şərt əsas götürüldü: Yeniyetmələrin cavabı düzgün olsun və cavabda tələb 

olunan milli ideologiyamızın uyğun komponenti tam və məntiqi cəhətdən dolğun, o 

cümlədən etdirən bitkin mühakimə formasında ifadə edilsin. 

Birinci səviyyəli cavablar qrupuna elə cavablar daxil edilir ki, həmin cavablar 

ideologiyamızı əks etdirən tam cavablar olur, yəni cavab əhatəli, düzgün, aydın və 

məntiqi cəhətdən bitkin olur. Cavab sualı tam əhatə edir, həm düşüncəli, düzgün, 

həm də verilən cavabın düzgünlüyü şagirdin sadə mühakimələri ilə tam 

əsaslandırılmış olur.  

İkinci səviyyəli qrup elə şagirdlərin cavablarını əhatə edirdi ki, onlar düzgün 

cavablar versələr də, lakin tərəddüd edirlər, cavablarının düzgünlüyünə o qədər də 

inamlı deyillər. Həm də cavab soruşulan milli ideyanı tam əhatə etmir, mühakimələri 

məntiqi cəhətdən yarımçıq olur, qüsurlu olur.  

Üçüncü səviyyəli qrup elə cavabları əhatə etdi ki, belə şagirdlər milli ideoloji 

keyfiyyətlərin mahiyyətini izah etməyə təşəbbüs göstərsələr də, çalışsalar da, ancaq 

onların mühakimələrindəki arqumentlər (faktlar) düzgün əlaqələndirilmir. Bu halda 

şagirdlərin cavabları mühakiməsiz cümlələrdən ibarət olur və soruşulan  milli 

ideoloji keyfiyyətlərin mahiyyəti açılmır. 

Dördüncü səviyyəli qrupa elə şagirdlərin cavabları daxil edilmişdir ki, onlar 

suala nə düzgün cavab verə bilir, nə də ki, öz cavablarının doğru olub-olmadığını 

əsaslandırmağa, izah etməyə təşəbbüs göstərirlər. Belə şagirdlər ya verilən suallara 

heç cavab vermir, ya səhv cavab verir, ya da suallarda soruşulanı sadəcə təkrar 

etməklə kifayətlənirlər.  

Yeniyetmələrdən alınan cavabların belə təhlil edilməsi və onların kəmiyyətcə 

müqayisəsi biliklərdəki inkişaf səviyyəsini daha dəqiq izləməyə və 

ümumiləşdirmələr aparmağa imkan verir. 

Yeniyetmələrin milli ideoloji məlumatları və bilik səviyyələri aşağıdakı 

suallar əsasında müəyyənləşdirildi: 

1. Ulu Öndər Heydər Əliyevin “Mən həmişə fəxr etmişəm, bu gün də fəxr edirəm 

ki, ....” fikrində buraxılmış sözləri tapın və cümləni tamamlayın.  

2. Ümummilli lider Heydər Əliyevin aşağıda verilmiş fikrini tamamlayın: “Hər bir 

azərbaycanlı ... qürur hissi keçirməlıdir və biz azərbaycançılığı ... yaşatmalıyıq”. 

3. Milli ideologiyamızın tarixi nə vaxtdan başlayır? (Milli ideologiyamızın 

formalaşması qaynaqları çox qədimlərə getsə də, milli ideyanın sistemli inkişafı 

və getdikcə ümumtürk, ümumislam kontekstindən ayrılaraq tədricən 

azərbaycançılıq ideologiyasına çevrilməsi əsasən son iki əsrdə baş vermişdir). 

4. Azərbaycançılıq ideologiyasının atributları hansılardır? (azərbaycançılıq 

ideologiyasının atributları müstəqil dövlətçilik, dövlət atributları, türkçülük, 

islamçılıq, azərbaycançılıq (Azərbaycan dili, mədəniyyəti, milli mənəvi 

dəyərləri, adət-ənənələri və s.), hərbi vətənpərvərlik, ölkənin müdafiəsi). 

5. Milli azərbaycançılıq ideologiyası Azərbaycan Respublikasında praktik olaraq 

nə vaxtdan tətbiq olunmağa başlamışdır? (Azərbaycançılıq ideologiyası 

Azərbaycan Respublikasının ərazisində praktik olaraq 1993-cü ildən etibarən 

həyata keçirilir. Dünyanın müxtəlif ölkələrində yaşayan soydaşlarımız arasında 

azərbaycançılıq ideologiyasının təbliğ və qeyd olunması, hər ilin sonuncu 

günündə soydaşlarımızın birlik, qarşılıqlı əməkdaşləq və həmrəylik günü kimi 

bayrama çevrilmişdir).  

6. Hər ilin 31 dekabrı nə ilə əlamətdardır? Ətraflı məlumat verin (1993-cü ildən 

Ümummilli Liderin təşəbbüsü ilə Respublikamızda Azərbaycan dilinin rəsmi 

dövlət dilinə çevrilməsi, milli ideyaların, milli-mənəvi dəyərlərin soydaşlarımız 

arasında təbliğ olunması, dünya azərbaycanlılarının bu ideologiya ətrafında 

birləşdirilməsi, işğal altında olan torpaqlarımızın azadlığı uğrunda birgə 

mübarizəsi həmin gündən qeyd olunmağa başlamışdır).  

7. İlk müstəqil Azərbaycan Demokratik Respublikası nə vaxt yaranmış və nə qədər 

yaşamışdır? (Azərbaycan Demokratik Respublikası 1918-ci ildə yaranmış, 

1920-ci il aprel ayının 28-nə kimi yaşamışdır). 

8. Dağlıq Qarabağ və əlavə yeddi rayonumuzun erməni qəsbkarları tərəfindən 

işğalında başlıca səbəbləri nələrdə görürsünüz? (İlk növbədə o dövrkü 

Azərbaycan rəhbərliyinin təslimçilik və səriştəsizlik mövqeyində, Sovet 

rəhbərliyinin - Qarbaçovların, Yazovların, Polyaniçkilərin və s. satqınlığında, 

xarici ermənipərəst dövlət başçılarının ermənilərə hərbi-iqtisadi yardımında, 

milli ordu yaratmaq və peşəkar hərbiçilər yetişdirmək sahəsində gecikmələri-

mizdə, gənclərin milli ideoloji və milli vətənpərvərlik tərbiyəsi sahəsindəki 

qüsurlarımızda , laqeydlikdə və s.). 

9. Milli ideologiyamızın atributlarından biri olan ölkənin müdafiəsinə psixoloji 

hazırlıq deyəndə nə başa düşülür? (Əslində psixoloji hazırlıq çətinliklərlə 

mübarizə üçündür. Belə çətinliklərə aclıq, susuzluq, yorğunluq, kəskin şaxta, 

dözülməz isti, bədənə verilən fiziki əziyyətlər və s. daxildir. Psixoloji hazırlıqda 

hər bir məktəblinin diqqəti, hafizəsi, təsəvvürü, təxəyyülü, təfəkkürü hərbin 

tələbləri səviyyəsində inkişaf etdirilməlidir). 

10. Vətənpərvərlik tərbiyəsi ilə milli ideoloji tərbiyənin fərqi nədir? (Vətənpərvərlik 

tərbiyəsi mahiyyətcə məktəblini Vətəni dərin məhəbbətlə sevməyə, daşının, 

torpağının, meşəsinin, yeraltı və yerüstü sərvətlərinin, milli-mənəvi dəyərlərinin 

qədrini bilməyə və onun daha da inkişafı və çiçəklənməsi üçün zəhmətə 

qatlaşmağa alışdırırsa, azərbaycançılıq ideologiyasının formalaşdırılması 

şagirdlərin qarşısında gələcəkdə öz Vətənini, öz millətini, öz dilini, öz dinini 

qorumaq, onun müdafiəçisi olmağa hazırlaşmaq vəzifəsini  müqəddəs amala, 

möhkəm əqidəyə, dəyişməz ideala çevirir). 

11. Milli ideoloji tərbiyə işinin başlıca məqsədi nədən ibarətdir? (milli ideoloji 

tərbiyə işinin başlıca məqsədi şagirdlərdə dövlətçiliyi, azərbaycançılığı, 

islamçılığı, türkçülüyü formalaşdırmaq, onlarda Vətən məhəbbətini gücləndir-

mək, onu dərin ehtirasla sevmək, torpağımıza, milli ordumuza hörmətlə 

yanaşmaq, düşmənlərə isə sonsuz nifrət hissi aşılamaqdır). 

12. Müasir şəraitdə azərbaycanlı olmaq hər bir vətəndaşdan nəyi tələb edir? 

(Azərbaycanlı olmaq xalqımızın hər bir vətəndaşından tələb edir ki, respub-

likamızda erməni faşizminin apardığı elan olunmamış müharibəyə şüurlu müna-

sibət bəsləsin, qocadan tutmuş cavana, eləcə də məktəbliyə kimi müharibədən 

ləyaqətlə, qələbə ilə çıxmaq üçün özünü səfərbərliyə alsın, Vətənə, xalqına, 

ölkənin iqtisadiyyatına, xeyir verməyə çalışsın, çaşqınlıq salanlara, təxribat 

törədənlərə qarşı amansız olsun, müstəqillik qazanmış dövlətini hərarətlə sevsin, 

Vətən yolunda, lazım gələrsə, canını fəda etməyə hazır olsun). 

Beləliklə, sorğu prosesində yeniyetmələrdən alınan cavabları 4 qrupa 

bölmüş olduq. Sorğuda iştirak edən 300 nəfər yeniyetmənin nəyə qadir olduğunu 

müəyyənləşdirmək məqsədilə onların verdikləri cavabları faizlə aşağıdakı 

cədvəldə göstərə bilərik: 

Cədvəl 2.1.1 

Cavablar I suala II suala 

               

Məktəblər 

Səviyyələr                  

şəhər kənd şəhər kənd 

I 14 (6,7%) 5 (5,6%) 14 (6,7%) 4 (4,4%) 

II 28 (13,3%) 11 (12,2%) 30 (14,3%) 12 (13,3%) 

III 73 (34,8 %) 30 (33,3%) 79 (37,6%) 33 (36,7%) 

IV 95 (45,2%) 44 (48,9%) 87 (41,4%) 41 (45,5%) 

    Şagirdlərin 

sayı 

210 90 210 90 



 87 

  

Cədvəldən görünür ki, şəhər məktəbi şagirdlərinin 3-cü və 4-cü səviyyəli 

cavabları I sual üçün 80% (45,2+34,8=80%), II sual üçün 79% (41,4+37,6=79%),  

kənd məktəblərində isə şagirdlərin  III və IV səviyyəli cavabları həm I sual üçün 

82,2% (48,9+33,3=82,2%), həm də II sual üçün isə 82,2% (45,5+36,7=82,2%) təşkil 

edir. Deməli, şəhər məktəbi şagirdlərinin III və IV səviyyəli cavabları orta hesabla 

79,5% ((80+79):2=79,5%), kənd məktəbi şagirdlərinin cavabları  isə 82,2% 

((82,2+82,2):2=82,2%) təşkil edir. Deməli, respublikamızda I sinfə qədəm qoyan 

uşaqların 80,9%-i ((79,5+82,2):2=80,9%) riyaziyyatın tədrisi zamanı digər fənlərə 

azərbaycançılıq ideologiyası ilə bağlı tutarlı bilik və bacarıqlara malik deyillər.  

Yenə də cədvələ müraciət edək. Cədvəldən göründüyü kimi, yeniyetmələrin I 

və II səviyyəli cavabları azlıq təşkil edir. Beləliklə, şəhər məktəblərində şagirdlərin 

I suala 20%-i (13,3+6,7=20%), kənd məktəblərində isə şagirdlərin 17,8%-i 

(12,2+5,6=17,8); II suala isə şəhər məktəblərində uşaqların 21%-i (14,3+ +6,7=21), 

kənd məktəblərində isə uşaqların 17,7%-i (13,3+4,4=17,7%) I və II səviyyəli 

cavablar verir. Orta hesabla şəhər məktəbi şagirdlərinin 20,5-i ((20+21): :2=20,5%), 

kənd məktəbi şagirdlərinin isə 17,8%-i ((17,8+17,7):2=17,8%) suallara I və II 

səviyyəli cavablar vermişlər. Deməli, yeniyetmə uşaqların az bir qismi 19,2%-i 

((20,5+17,8):2=19,2) milli azərbaycançılıq ideologiyasının formalaşdırılmasını 

reallaşdırmağa imkan verən sadə bacarıqlara malikdirlər. 

Deyilənlərdən belə bir ümumi nəticə çıxarmaq olar: orta ümumtəhsil məktəb-

lərində yeniyetmələrin 80,8 %-i dövlətçilik, onun atributları, türkçülük, islamçılıq, 

milli adət-ənənələr, milli mənəviyyat, hərbi vətənpərvərlik, azərbaycançılıq 

ideyaları, vətəndaşlıq borcu, milli mənsubiyyət və s. kimi keyfiyyətlər barədə tutarlı 

elmi məlumatlara, bilik və bacarıqlara malik deyillər, ancaq az bir qismi (19,1%) bu 

bacarıqlara malikdirlər. 

Respublikamızın şəhər və kənd məktəblərində VI-IX sinif şagirdlərinin milli 

ideoloji keyfiyyətləri formalaşdırmağa imkan verən bilik və bacarıqlarını 

müəyyənləşdirmək məqsədilə 36 müəllimin dərsi dinlənilmiş və 600-ə qədər 

şagirdin fəaliyyəti üzərində müşahidələr aparılmışdır. Müşahidələrdən aydın olur ki, 

müəllimlərin az bir qismi milli ideoloji fikirlərdən, sadə təsəvvür və 

məlumatlarından istifadə etməyə, azərbaycançılıq ideologiyasını formalaşdırmağa 

təşəbbüs göstərirlər. Bunlar da yalnız ötəri xarakter daşıyır.  

Yeniyetmələrin də yalnız müəyyən qismi milli mənəviyyat, milli adət-

ənənələr, türkçülük, islamçılıq, vətənpərvərlik, milli ləyaqət, azərbaycançılıq, dövlət 

qarşısında vəzifə borcu anlayışlarına malikdirlər, məktəbdə ictimai-ideoloji 

tədbirlərə, hadisələrə meyllidir. Onlar istər məktəbdə, istərsə də evdə milli adət-

ənənələrimizin, müstəqilliyimizin pozulmasına, milli-dini mənsubiyyətimizin və  

milli əxlaqımızın təhqir olunmasına, alçaldılmasına, ləkələnməsinə yol verməmək 

əqidəsindədirlər. Belə uşaqlar həm şəxsi ailə  marağının və mənafeyinin, həm də 

Azərbaycan dövlətinin, vətəninin mənafeyinin nədən ibarət olduğunu anlayır, 

onların özü üçün möhkəm əqidəyə, ideala, amala, dəyişməz ideyaya çevrildiyini 

nümayiş etdirirlər (yeniyetmələrin milli adət-ənənələrin təbliğinə, milli ideoloji 

hisslərin tərbiyəsinə məqsədyönlü yanaşan, ardıcıl və sistematik olaraq milli-ideoloji 

tərbiyə ilə bağlı tədbirlər təşkil edən məktəblərdəki bir qrup yeniyetmələr). 

Problemin məktəb təcrübəsindəki vəziyyəti öyrənmək məqsədilə həmin 40 

məktəbdə tərbiyəçi-müəllimlərin kütləvi iştirakını nəzərdə tutan iş planı hazırladıq. 

Müxtəlif iş formalarından istifadə edilməklə hazırlanmış plan eksperimentator-

müəllimləri milli ideoloji tərbiyə ilə əlaqədar pedaqoji biliklərlə silahlandırmağa 

imkan verdi. Tərbiyəçi-müəllimlərlə bir illik ardıcıl, planlı, sistemli aparılan 

tədbirlərdən sonra tədricən həmin məktəblərdə iş üslubu yaradıldı. Bu müddət 

ərzində, məktəb də öz ideoloji işini canlandırdı, yenidən qurdu. Tədqiqat göstərdi ki, 

məktəbdə azərbaycançılıq ideologiyasının formalaşdırılması üzrə tədbirlərin 

tərbiyəvi təsirinin keyfiyyət göstəriciləri məktəbin bu işdə şəxsi təşəbbüsündən də 

çox asılıdır. 

Məktəbin tərbiyəçi müəllimləri ilə aparılan maarifləndirmə tədbirlərindən 

sonra yenidən eksperimental-sınaq işi keçirərkən faydalılıq nəticəsi 75%-ə qalxmış, 

uşaqların isə 60%-ində milli ideoloji hisslər formalaşmışdır. 

Onu da müəyyənləşdirə bildik ki, yeniyetmələrdə azərbaycançılıq 

ideologiyasının formalaşdırılması məktəbin bütün tərbiyəçi-müəllimlərinin əlaqəli 

fəaliyyətini gücləndirməyi tələb edir. Yeniyetmələrin arzusunu və maraqlarını nəzə-

rə alaraq hər hansı məsələn, türkçülüyü, vətənpərvərliyi, millət sevgisini, 

qəhrəmanlığı, Azərbaycan dövlətinin istənilən sahədəki nüfuzunun təəssübünü 

çəkməyi, ərazi bütövlüyümüzün qorunmasını məslək əqidəsinə çevirməyi tərənnüm 

edən tədbirlərin səmərəliliyini artırmaq üçün məktəb pedaqoji cəhətdən öz rəhbər 

rolunu həmişə yerinə yetirməlidir. Yeniyetmələrin ideoloji tərbiyəsində 

tərbiyəçilərlə bərabər, bütün məktəb kollektivini də bu işə hazırlamalıdır.  

 

2.2. Heydər Əliyev irsi yeniyetmələrin azərbaycançılıq ideologiyası    

                    ruhunda tərbiyəsinin ən qüdrətli mənbəyidir 

 

Dünya Azərbaycanlılarının I Qurultayında (2001-ci il noyabrın 9-10-da) 

Ümummilli lider H. Əliyev öz möhtəşəm nitqində demişdir ki, Azərbaycan dövləti 

öz müstəqilliyini qazandıqdan sonra istər respublikamızda, istərsə  də dünyanın ayrı-

ayrı ölkələrində yaşayıb fəaliyyət göstərən  azərbaycanlılardan ötrü  ən başlıca və 

aparıcı ideya, azərbaycançılıqdır. Biz daim bu ideya, bu amal, ətrafında daha sıx 

birləşməliyik. Azərbaycançılıq öz milli-mənəvi dəyərlərini, milli mənsubiyyətini 

qoruyub saxlamaq, həmçinin onu ümumbəşəri dəyərlərlə sintez etməkdən ibarətdi 

[27]. 

Qloballaşmanın fəsadlı təsirini neytrallaşdırmaqdan ötrü milli ideologiyanın 

təbliği və ümumtəhsil məktəblərində yeniyetmə gənclərə aşılanması xüsusi 

əhəmiyyət daşıyır. Bu baxımdan da məktəbli dövründən başlayaraq bu və ya digər 

şəxs  xalq, vətən və millət qarşısında  mənəvi borcunu yerinə yetirməyə mənəvi-

ideoloji cəhətdən hazırlanmalıdır. Bu müqəddəs və təxirəsalınmaz vəzifənin icrası 

bilavasitə orta ümumtəhsil məktəblərində yeniyetmə gənclərin azərbaycançılıq 

ideologiyası ruhunda tərbiyə edilməsi işinin sistemini müəyyənləşdirməklə bağlıdır. 

Azərbaycancılıq ideologiyasını azərbaycançılıq ideyaları əsasında formalaş-

mış ideoloji nəzəriyyə kimi qəbul etmək olar. 

 Azərbaycançılıq ideyalarının meydana gəlməsi və ideya kimi təşəkkül 

tapması tarixi lap qədim dövrlərə təsadüf edir. Azərbaycançılıq ideyaları azəri 

türklərinə aid olan etnik və psixoloji faktorlarla, xalqın ictimai təffəkkürün 

qaynaqları ilə, əhalinin gündəlik məişət həyatı ilə sıx bağlı olan düşüncələri və 

təsəvvürləri əsasında yaranmışdır. Azərbaycançılıq ideyalarının formalaşdırılması 

işində əsas yeri insan resursu və cəmiyyət amili tutur. Cəmiyyətin bir üzvü kimi hər 

bir insan bu cəmiyyətdə hər hansı bir ideyanın müəllifi ola bilər. Lakin istənilən bir 

şəxsin irəli sürdüyü ideya cəmiyyətin təsəvvür və təfəkkürünü, onun ümumi tərbiyə 

sistemini və psixologiyasını təyin edə bilmir. Cəmiyyətin mövcudluğu, həyatı və 

inkişafından ötrü ümumi mahiyyət kəsb edən fikir, mülahizə, düşüncə və ideya 

zaman-zaman cilalanaraq, təkmilləşərək bütöv bir sistem halına düşür [122]. 

Cəmiyyətdə, onun həyatında bütöv bir sistem şəklini almış ictimai ideyalar həmin 

cəmiyyətin, və bütövlükdə onun üzvlərinin xarakterini müəyyən edir. Bəs 

“azərbaycançılıq ideyaları” anlayışının necə qəbul etmək olar. Bu anlayışa prof. M. 

Yusifov belə bir tərif vermişdir: “Azərbaycançılıq ideyaları Azərbaycan xalqının 

milli-mənəvi sərvətlərini ifadə edən tarixi  kateqoriyadır. Bu ideyalar etnik 

təfəkkürü, tarixiliyi, müasirliyi, cəmiyyətin ictimai psixologiyasını, varisliyi, milli 

adət və ənənələri özündə birləşdirir. Tarix boyu azərbaycançılıq Azərbaycan 

cəmiyyətdə ümumi ictimai şüur şəklində mövcud olmuş, suveren dövlətçilik şəraitinə 

isə azərbaycançılıq milli şüur formasına çevrilmişdir” [123, s. 2]. 

 Dövlətçilik anlayışını isə, pedaqogikanın tərbiyə nəzəriyyəsində Ə.Ə. 

Ağayevin “Sosial pedaqogika”da öz ifadəsini tapdığı tərif kimi qəbul etmək daha 

münasibdir: “Dövlət – siyasi hüquqi anlayışdır. O, cəmiyyətin siyasi sisteminin 

həlqəsi olub, hakimlik, hökmranlıq vəzifələrinə malikdir. O özündə cəmiyyətin idarə 

olunmasını həyata keçirən qarşılıqlı əlaqəli müəssisə və təşkilatların (dövlət aparatı, 

rəhbər və maliyyə orqanları, məhkəmə və s.) toplumunu əks etdirir” [14, s. 85-86].  

Cəmiyyətdə mövcud olan ictimai ideyaların hamısı milli şəxsiyyət simasının, 

obrazının, surətinin yaranması ilə yekunlaşır. Məsələn, Azərbaycan cəmiyyətində 

azərbaycançılıq ideyaları əhatəsində, belə bir mühitdə yaşayan, tərbiyə alıb forma-

laşan şəxsiyyət ictimai aləmə spesifik milli xüsusiyyətlərə malik azərbaycanlı kimi 

daxil olur. Razılaşmalıyıq ki, doğrudan da, azərbaycançılıq ideyaları bütövlükdə 

azərbaycançılığın özünün bir anlayış kimi formalaşmasını təmin edir. 

“Azərbaycançılıq ideyaları” ilə “azərbaycançılıq” anlayışı bir-biri ilə üzvi 

əlaqədədir. Yəni, ilk öncə azərbaycançılıq ideyaları yaranmasa, inkişaf edib 

formalaşmasa, ideya şəklinə düşməsə azərbaycançılıq anlayışından söhbət açmaq 

qeyri-mümkündür. Başqa sözlə, azərbaycançılıq ideyaları azərbaycançılıq anlayışını 

yaradır. Yüksək səviyyədə inkişaf etmiş ictimai təfəkkür, müstəqil dövlətçilik 

ənənələri və milli-mənəvi dəyərlər azərbaycançılıq ideyalarının bazasını təşkil edir. 

Azərbaycançılıq ideyaları da ümumiləşərək azərbaycançılıq anlayışının yaradır. Bu 

anlayışın özü də cəmiyyətin yaşamasında və inkişafında həlledici, hərəkətverici, 

siyasi, ictimai və ideoloji rol oynayan milli süur mənasında başa düşülür. Bu 

anlayışlara öz münasibətini bildirən M.İ. Yusifov, azərbaycançılıq anlayışının onun 

daxili mahiyyətini və məzmunundan danışarkən göstərir ki,  azərbaycançılıq ictimai 

təfəkkürün köməyilə ilə meydana gələn, milli mənəvi dəyərlər fonunda yetkinləşən 

və müstəqil dövlətçilik ənənələri nəticəsində təşəkkül tapan  milli şüurdur [123, s. 

56]. Yəni milli-mənəvi dəyərlər o zaman yaranır ki, ictimai təfəkkürdə ilk öncə milli 

ideyalar formalaşmış olur. Bu dəyərlər isə dövlətçiliklə qorunur, cəmiyyətdə inkişaf 

edir və zənginləşir. Milli–mənəvi dəyərlər sonradan ictimai təfəkkür bazasına daxil 

olmaqla, özü də onu zənginləşdirir. Dövlətçilik yaranmasa, bərqərar olmasa milli 

ideyalar yalnız xəyal, arzu səviyyəsində qalır. Cəmiyyət  yaşadıqca, ictimai təfəkkür 

də yaşayır. Ona görə də ictimai təfəkkür həm müasirdir, həm də tarixi [130, s. 4]. 

Ulu öndər Heydər Əliyev də çıxışlarında dəfələrlə bəyan etmişdir ki, milli ideyalar 

müasirliyin və tarixiliyin dialektik vəhdəti ilə formalaşır, ümummilli xarakter alır 

[28; 33].  

 Ulu öndərin davamçısı cənab İlham Əliyev də göstərir ki, milli ideyalarla 

bəşəri ideyaların qovuşdurulmasında müasirliyin, milli adət-ənənələrin qorunub 

saxlanmasında isə tarixiliyin misilsiz rolu vardır [34; 35; 36]. Bu baxımdan milli 

ideyalara yalnız tarixi yox, həm də müasir kateqoriya kimi baxmaq lazımdır, ona 

görə də o, həm bu günün, və həm də gələcək nəsillərimizin sərvətidir. 

 Milli süurun əsas əlamətləri isə aşağıdakılardan ibarətdir: dövlətçiliyə, onun 

rəmzlərinə hörmət və ehtiram; milli mədəniyyət; milli həmrəylik; milli etik–əxlaqi 

normalar; milli-mənəvi dəyərlərin bəşəri dəyərlərlə əlaqələndirilməsi; ictimai birlik; 

vətənpərvərlik.  

Məktəblilərin tərbiyəsi işinin təşkilində nəzərə almalıyıq ki, milli ideyaların 

aşılanması və formalaşmasından ötrü müstəqil, heç bir xarici təsirdən asılı olmayan 

dövlətçilik amili mühüm şərt kimi verilməlidir. Çünki azərbaycançılıq anlayışı milli 

şüur şəklində formalaşdığına görə bu barədəki bütün mülahizələr, fikirlər də 

Azərbaycanda müstəqil dövlətçiliyin tam qələbə çaldığı, bərqərar olduğu dövrdə 

söylənilmişdir. Azərbaycançılıq anlayışı ilə bağlı çox-çox əvvəllər də müxtəlif 

fikirlər, mülahizələr söylənilmişdir. Azərbaycançılıq ideyaları ən qədim dövrlərə, ilk 

türk tayfalarının yarandığı dövrlərə təsadüf edir, kökləri “Avesta”nın, “Kitabi-Dədə 

Qorqud”un, N. Gəncəvinin, M. Fizulinin dövrlərinə gedib çıxır. Bunlar onu deməyə 

əsas verir ki, milli fikir, düşüncə formasında azərbaycançılıq ideyaları yüzillər boyu 

tədricən meydana gəlmiş, dövlətçilik mərhələlərində inkişaf etmiş, formalaşmış və 

müasir dövrdə bu ideyalar yetkinləşərək milli şüur səviyyəsinə çatmışdır. 

Milli azərbaycançılıq şüurunun dolğunlaşması mərhələlərinin tədqiq edilməsi, 

öyrənilməsi, təhlil olunub onun daxili məzmununun yeni çalarlarının üzə çıxarılması 

və dəqiq əsaslandırılması, məktəblilərdə azərbaycançılıq ideologiyasının 

formalaşdırılması baxımından mühüm əhəmiyyət kəsb edir. Milli ideologiyamızın 

banisi H. Əliyev azərbaycançılığa, onun məzmuna müasir dövrümüzün prizması 

baxımından çox böyük önəm vermişdir. Heydər Əliyev göstərmişdir ki, 

azərbaycançılıq müstəqil dövlətimizin milli ideologiyasının nüvəsini, özəyini, təşkil 

edəndır. Milli–mənəvi dəyərlər, ümumbəşəri dəyərlər, və dövlətçilik, – bunlar 

azərbaycançılığın  tərkib hissələridir. 

Yazılmış dəyərli elmi-pedaqoji ədəbiyyatlarda azərbaycançılıq milli dövlət-

çiliyin, onun ideologiyasının təməli, əsası, özəyi kimi dəyərləndirilir. Azərbaycan-

çılığın tərkib hissələrinin isə milli və ümumbəşəri dəyərlər, dövlətçilik kimi 

məsələlərin olduğu göstərilir. Bu baxımdan, azərbaycançılığın müxtəlif 

mövqelərdən tədqiqinə və xüsusən də, müasir pedaqoji nəzəriyyə və təcrübədə onun 

mənimsənilməsinin imkan və yollarının tədqiqinə, tətbiqi və təbliğinə dair 

problemlərin həllinə böyük ehtiyac vardır. Anlayış kimi azərbaycançılıq geniş və 

fundamental məsələləri əhatə edir. Ona görə də əlbəttə ki, pedaqoqlar, psixoloqlar 

sosioloqlar, politoloqlar, tədqiqatçılar, xüsusən də ideyaca orta məktəb müəllimləri 

tədris etdikləri ayrı-ayrı fənləri müxtəlif prizmalarından şərh edə bilərlər. 

Azərbaycançılıq amalı ictimai şüur və təfəkkürlə, milli ənənələrimizlə, tarixi-

mənəvi dəyərlərimiz ilə və eyni zamanda müstəqil dövlətçilik şərtləri ilə əlaqəli bir 

anlayış olduğundan onun şərhində ən doğru yol Ulu Öndərin müəyyənləşdirdiyi 

konsepsiyaya əsaslanmaq qəbul edilməlidir. 

Nəzərə almaq lazımdır ki, azərbaycançılıq iki anlayışla - milli ideya və milli 

dövlətçilik anlayışları ilə bağlıdır. Ona görə bu anlayışa siyasi baxışları, siyasi 

dünyagörüşləri müxtəlif olan insanlar müxtəlif prizmalardan yanaşırlar. Bir sıra 

hallarda “azərbaycançılıq” anlayışının mahiyyətinə qeyri-dəqiq, ötəri aydınlıq 

gətirilməsi halları ilə rastlaşırıq. Halbuki bu məsələdə məsuliyyətli olmaq lazımdır. 

nəzərə alınmalıdır ki, hər bir azərbaycanlı bu anlayışla, onun tərkib hissələri, 

komponentləri, məqsədi, vəzifələri ilə bağlı səhih məlumata malik olmalıdır.  

xüsusən şagirdlərlə, o cümlədən yeniyetmələrlə iş prosesində “dumanlı” 

təsəvvürlərə yol verilə bilməz. Təhsilalanlarla iş aydınlıq, konkretlik, səmərəlilik, 

müəllimdən səriştə, ustalıq, nəzəri və metodik hazırlıq tələb edir. Bu aydınlıq 

azərbaycançılıq ideologiyasının tətbiq və təbliğində əvəzsiz rol oynayır. 

Böyük tarixi şəxsiyyət Ulu öndər Heydər Əlirza oğlu Əliyevin bizə miras 

qoyduğu irsin bir daha araşdırılması, təhlil olunması və diqqətlə öyrənilməsi, ondan 

düzgün nəticələr çıxarılması, təbliğ və tətbiq edilməsi yeniyetmələrin 

azərbaycançılıq ideologiyası ruhunda tərbiyə olunması işində də mühüm rol oynayır.  

Ümummilli lider respublikamızda aparılan təhsil quruculuğunda yaxından 

iştirak etmiş, Azərbaycan təhsilinin inkişafına öz töhfəsini vermişdir. Ulu öndər 

zəkasının gücü sayəsində təhsil siyasətimiz pərvazlanmışdır. Ölkəmizdə 

azərbaycançılıq ideologiyası geniş vüsət almış, təhsilə, elmə, mədəniyyətə, 

Azərbaycan dilinə, müəllim əməyinə və şəxsiyyətinə, gənclərin hərbi vətənpərvərlik 

tərbiyəsi məsələlərinə və s. qayğı ilə yanaşılmışdır. Onun çıxışlarında 

azərbaycançılıq ideologiyasına, bu ideologiyanın komponentlərinə daxil olan 

Azərbaycanda təhsilə, elmə, mədəniyyətə, Azərbaycan dilinə, müəllim əməyinə və 

şəxsiyyətinə, gənclərin hərbi–vətənpərvərlik tərbiyəsi məsələlərinə və s. qayğı 

mühüm yer tutmuşdur. 

Ümumtəhsil məktəblərində yeniyetmələrə müstəqil və suveren Azərbaycan 

dövlətinin qüdrətli, hüquqi, demokratikvə humanist dövlət olması, ölkəmizin Əsas 

Qanunu - konstitusiyamızla, tarixi-müqəddəs üç rəngli bayraqla, türkçülük, 

islamçılıq, müasirlik və  təbii zənginliklərini özündə əks etdirən gerbimizlə  bağlı  

zəruri məlumatlar çatdırılmalıdır. 

Heydər Əliyevin həyatı, şəxsi nümunəsi, böyük akademiyaya bərabər milli 

dövlətçilik fəaliyyəti, milli əqidəsi, milli təəssübkeşliyi yeniyetmələrdə 

azərbaycançılıq ideologiyasının formalaşdırılması baxımından böyük əhəmiyyət 

daşıyır. 

Ümummilli liderimizin ölməz və həmişəyaşar irsi, müstəqillik və hüquqi 

dövlət quruculuğu ideyaları, dövlətimizin daxili və xarici siyasəti ilə bağlı örnək 

xarakterli fəaliyyəti, yetişən nəslin sağlam ideya-siyasi tərbiyəsi, o cümlədən 

yeniyetmələrin azərbaycançılıq ideyası əsasında tərbiyəsi pedaqoji kollektiv 

üzvlərinin diqqət mərkəzində dayanmalıdır. 

Müşahidələrimizdən aydın oldu ki, respublikamızın bir sıra orta ümum-təhsil 

məktəblərinin hətta ibtidai siniflərində sinifdənxaric tədbirlər zamanı azərbaycançı-

lıq ideologiyasının elementlərinə rast gəlinir. Qeyd edək ki, belə işlərin hətta uşaq 

bağçalarının məktəbəhazırlıq qruplarında da arabir aparıldığına təsadüf olunur. 

Məsələn, bu tədbirlər içərisində ən təsirlisi Gəncə şəhəri 16 nömrəli tam ümumtəhsil 

məktəbində tədris ilinin sonuna yaxın I sinif şagirdlərinə “Gənc Heydərçilər” 

təşkilatının fəxri fərmanlarının və mükafatlarının təqdim edilməsi və sonda 

Ümummilli lider haqqında bəstələnmiş mahnıların məktəblilər tərəfindən ifa 

olunması mərasimidir. 

Tədbir Heydər Əliyev guşəsində Heydər Əliyevin büstü qarşısında keçirildi. 

Şagirdlərin əllərində dahi şəxsiyyət Heydər Əliyevin, möhtərəm Prezidentimiz 

İlham Heydər oğlu Əliyevin və respublikanın birinci xanımı Mehriban Əliyevanın 

portretləri, dövlət gerbimizin şəkli və kiçik ölçülü dövlət bayraqlarımız tutulmuşdur. 

Yeniyetmə şagirdlər müəllimlə birlikdə dövlət himnimizi musiqinin müşa-

yiəti ilə ifa edirlər. Müəllim kiçik müsahibədən sonra məktəblilərə aydınlaşdırır: 

-Görürsünüzmü, bayrağımız üç rənglidir. Mavi rənglə başlayır. Mavi 

rəngtürkçülüyü bildirir. Yadınızda saxlayın ki, biz Azərbaycan türkləri, başqa sözlə 

oğuz türkləriyik. Yer üzündə ən böyük türk dövləti - Türkiyə Cümhuriyyətidir. 

İkinci böyük türk dövləti Azərbaycan Respublikasıdır. Ulu öndər Heydər Əliyev 

dünyanın müxtəlif ölkələrində yaşayıb fəaliyyət göstərən türkəsilli xalqları birliyə, 

həmrəyliyə səsləyirdi. Ulu öndər Türkiyə vətəndaşları qarşısındakı çıxışında 

demişdir: “Biz bir millət, iki dövlətik!!!” 

Ümummilli liderimiz Dövlət Himnimiz ifa olunanda daim ayaq üstə 

qalxardı. Dövlət Himnimiz Azərbaycanın bütün oğul və qızlarını ölkəmizin, doğma 

yurdumuzun müstəqilliyi və suverenliyi uğrunda mübarizəyə çağırır.   

Müəllimin qısa çıxışı başa çatdıqdan sonra yeniyetmələr bir-birinin ardınca  

Ulu öndərin büstünün qarşısına addımlayır, ayaq saxlayaraq, vüqarla dayanır. 

Müəllim şagirdlərə “Gənc Heydərçilər” vəsiqəsi təqdim edərək onların əlini 

sıxır. Bundan sonra yeniyetmələrin andiçmə mərasimi keçirilir:  “Gənc Heydərçilər” 

birliyinin üzvü kimi mən  and içirəm! Heydər babamızın adına, işıqlı əməllərinə, 

yaratdığı dövlətimizin Əsas Qanununa – Konstitusiyamıza and içirəm. And içirəm 

ki, doğma Azərbaycanımızın tərəqqisi naminə əla təhsil alacaq, Vətənimizi  

canımdan artıq sevəcək, ölkəmizin müdafiəsi keşiyində duracağam. Heydər babamız 

Vətənə məhəbbəti və sevgisini belə bildirərdi: “Azərbaycanın müstəqilliyi daimidir, 

əbədidir, dönməzdir!!!”. 

Bununla da tədbir başa çatır. Məktəblərimizdə müşahidə etdiyimiz belə 

tədbirlər barədə materiala professorlardan F.B. Sadıqov və O.Q. Həsənlinin 

“Tərbiyəşünaslıq” adlı dərs vəsaitində də rast gəlinir [121, s.115]. 

Məktəblərimizdə milli-ideoloji tərbiyə, o cümlədən azərbaycançılıq 

ideologiyasının formalaşdırılması istiqamətində belə tədbirlər təqdirəlayiqdir, 

alqışlanmalıdır. Lakin yuxarı siniflərdə yeniyetmələrin azərbaycançılıq ideologiyası 

əsasında tərbiyəsinə demək olar ki, heç bir tədbir həsr olunmur. 

1993-cü ildə hakimiyyətə yenidən qayıdışından dərhal sonra H. Əliyev 

respublikamızda tayfa savaşına son qoyaraq bütün diqqəti Azərbaycana qarşı elan 

olunmamış müharibəyə cəlb etdi. O, televiziya və radio vasitəsi ilə çıxış edərək xalqa 

müraciət etdi: “Azərbaycan xalqı neçə illərdir ki, müharibə şəraitində yaşayır. Bu 

illər ərzində Ermənistanın Azərbaycana işğalçılıq təcavüzü davam etmiş, 

torpaqlarımız ilbəil işğal edilmiş, indi də ərazimizin böyük bir hissəsi işğal 

altındadır…” 

Xalqının vaxtında dadına çatmış dahi oğlu, böyük siyasi təcrübəsi olan 

Heydər Əliyev bu işğalın bir səbəbini də həmin ərazilərdə yaşayan vətəndaşların 

milli ideoloji hazırlıqlarının zəif olmasında,  torpaqlarını mühafizə etməkdənsə  

qaçmalarında, yurdlarından didərgin düşmək əhval-ruhiyyəsində olmalarında” 

görmüşdür [32, s. 536]. Ümummilli liderimiz göstərirdi ki, “Azərbaycan xalqı 

qəhrəman xalqdır. Xalqımız öz qəhrəmanları fəxr etmişdir. Torpağımızı, 

Azərbaycanın ərazi bütövlüyünü, onun suverenliyini, müstəqilliyini qorumaq hər bir 

azərbaycanlı üçün ən ülvi, ən başlıca vəzifə olmalıdır” [32, s. 536]. 

Ulu öndərin irsi böyüməkdə olan nəslin Azərbaycanın ləyaqətli oğul və 

qızları kimi böyümələrində, vətənpərvər və yurdsevər olmalarında, hərbi biliklərə 

yiyələnmələrində böyük rol oynayır.    

Ümummilli lider hərbi-vətənpərvərliyin müstəsna dərəcədə böyük rolunu 

diqqət mərkəzinə gətirməklə yanaşı milli və hərbi-vətənpərvərlik anlayışlarına yeni 

nəzərlə baxmış, onların məzmununu zənginləşdirmişdir. 

Heydər Əliyev azərbaycançılıq ideologiyasının komponentlərinə: milli 

vətənpərvərliyi, milli iftixarı, milli şərəf və ləyaqəti, milli vicdanı, düşmənə sonsuz 

nifrəti, adət və ənənələrimizə hörmət bəsləməyi, onları  qorumağı və yaşatmağı, 

doğma Azərbaycan dilini dərindən bilməyi, böyüyə hörməti, milli və ümumbəşəri 

mənəvi dəyərlərə yiyələnməyi və s. daxil edir.  

Ümummilli liderimiz birinci dəfə “Milli Azərbaycan vətənpərvərliyi” 

ifadəsini işlətmiş, onun mahiyyət və məzmununu açıqlamışdır. Ulu öndərə görə,  

milli vətənpərvərlik keçmiş tariximizə qiymət verilməsi, onun dəyərləndirilməsidir. 

Torpaqlarımızın qorunmasıdır. Azərbaycan çoxmillətli dövlətdir, demokratik 

prinsiplərə əsaslanır. Milliyyətindən asılı olmayaraq, vətəndaşlardan ötrü 

Azərbaycan doğmadır, ana vətəndir. Hər birimiz Vətənimizə sədaqətli olmalı, onu 

qorumalı, lazım gəldikdə Vətən, doğma yurd, torpaq uğrunda canından keçməyə də 

belə hazır olmalıdır. Azərbaycan xalqı ifadəsi altında ölkəmizdə yaşayıb fəaliyyət 

göstərən xalqların birliyi anlaşılır. 

Milli vətənpərvərlik ölkəmizdə yaşayan bütün millətlərin vətənpərvərliyidir. 

Azərbaycan xalqının vətənpərvərliyi dərin köklərlə bağlıdır. Bildiyimiz kimi, 

Heydər Əliyev gərgin şəraitdə son dərəcə uğurlu xarici siyasət aparırdı. Həmin 

ideologiya nəticəsində ölkəmiz dünyada tanınmışdır. 

Ulu öndər bu fikirdə idi ki, müəllimlər gənc nəsildə  vətənpərvərlik hisslərini 

gücləndirməli, onlarda milli ruhu, mübarizlik ruhunu qaldırmalıdırlar. Bu təhsil 

işçilərinin ümdə vəzifəsi olmalıdır. Vətənin keşiyində ayıq-sayıq durmaq, onu 

qorumaq, təhlükə olduqda təcavüzkara, düşmənə layiqli cavab vermək, onu 

susdurmaq hər bir Azərbaycan vətəndaşının müqəddəs borcuna çevrilməlidir. Silahlı 

qüvvələrimizdə hərbi xidmətdə olmaq Vətən oğullarını möhkəmlədir, mətinləşdirir, 

cəsur, mübariz, qorxmaq, döyüşkən, çevik və dözümlü edir. 

Doğma yurda və torpağa olan sevgi böyüməkdə olan nəslin mənəvi aləmini 

saflaşdırır və zənginləşdirir. Vətənə, sülhə məhəbbət eyni zamanda düşmənə nifrət 

hisslərini gücləndirir. 

Heydər Əliyevin öz xalqına, dövlətinə, yurduna münasibəti həqiqi sədaqətin 

nümunəsidir. 

Bu gün Azərbaycan müəllimləri şagirdləri azərbaycançılıq ideologiyası, 

Heydər Əliyev nümunəsində tərbilələndirməyə üstünlük verməlidirlər. Bu məqsədlə 

təlim prosesinin, ayrı-ayrı fənlərin, bu və ya digər mövzuların tərbiyələndirici, 

təhsilləndirici və inkişafetdirici funksiyalarından; sinifdənxaric və məktəbdənkənar 

tədbirlərin imkanlarından faydalanmaq lazımdır. 

Deyilənləri ümumiləşdirərək aşağıdakı qənaətə gəlmək mümkündür ki, 

böyük tarixi şəxsiyyət Heydər Əliyev irsindən təlim və tərbiyə prosesində 

bəhrələnmək, dövlətin təhsil siyasətinin həyata keçirilməsinə müstəsna dərəcədə 

böyük kömək göstərir. 

2.3. Yeniyetmələrdə azərbaycançılıq ideologiyasının 

formalaşdırılmasının yol və vasitələri 

    

Nizami Gəncəvinin əsərləri vasitəsilə yeniyetmələrdə azərbaycançılıq ideolo-

giyasının formalaşdırılması. Nizami Gəncəvinin əsərləri yeniyetmələrdə 

azərbaycançılıq ideologiyasının formalaşdırılmasının başlıca vasitəsidir. Dahi 

Nizaminin yaradıcılığı azərbaycançılıq ideologiyasının formalaşdırılmasında zəngin 

imkanlar açır.   Bu imkanlardan pedaqoji prosesdə istifadə orta ümumtəhsil 

məktəblərində təlim və tərbiyənin müasir tələblər səviyyəsində qurulmasına 

bilavasitə xidmət edir. Çünki  azərbaycançılıq xalqımızın mənəvi keyfiyyətləri 

arasında önəmli yer tutur, cəmiyyətin gündəlik həyatı, ictimai-sosial mühitinin və 

psixologiyasının köməyilə təşəkkül tapır. Mənəvi keyfiyyətlər Azərbaycan xalqının,  

millətinin, həmçinin ölkəmizdə yaşayan və fəaliyyət göstərən etnik qrupların 

şəxsiyyət aləmini müəyyənləşdirir.   Yəni ənənəvi həyat tərzi öz mahiyyətinə görə 

cəmiyyətin bütün üzvləri üçün zəruri sayılan universal və şəxsiyyəti təcəssüm edən 

bir keyfiyyətdir. 

Məlumdur ki, mənəvi dünyanın təməlini milli psixologiya və milli şüur təşkil 

edir. “Milli şüur milli vətənpərvərliyin, milli qürurun, milli-mənəvi dəyərlərin, milli 

adət-ənənələrin, milli əxlaqi keyfiyyətlərin ümumbəşəri dəyərlərə inteqrasiyasının 

məhsuludur” [10, s. 4]. Deməli, milli şüurun təşəkkül tapması müstəqil dövlətçilik 

ideologiyasının təməlini təşkil edir. Yəni milli şüur tədricən genişlənib öz yerini 

ictimai şüura verir.  İctimai şüur xalqların milli ideologiyasının özülünü, başlıca 

mənəvi dayağını təşkil edir. Dövlətçiliyə xidmət göstərən  milli ideologiya onun 

təməlini möhkəmlənməsinə yardımçı olur. Ulu öndər H. Əliyev bu qənaətdə idi ki, 

milli-mənəvi keyfiyyətlər özünün tarixi kökləri üzərində qərarlaşdıqda onun 

dövlətçilik ideologiyasına çevrilmək imkanları reallaşır [28]. 

İzah olunmalıdır ki, dövlətçiliyin mövcud olmadığı şəraitdə əxlaqi 

keyfiyyətlər yalnız və yalnız etnik tanınma vasitəsi çərçivəsində qalır. Dövlətçilik 

şəraitində də əxlaqi keyfiyyətlərin ictimailəşdirilməsi hüdudları genişlənir və onlar  

bundan belə ictimai şüura doğru hərəkət edir. İctimai şüurdan  milli şüura doğru 

inkişaf olur. Dövlətçiliyin bərqərar olmadığı bir şəraitdə isə etnik-mənəvi 

keyfiyyətlərin inkişafı və ictimailəşdirilə bilməsi cəmiyyətin istəyinə və idealına 

çevrilir. Bu istək və ideal sonsuz bəşəri düşüncələr sahibi olan dahilər (Nizami 

Gəncəvi, Məhəmməd Füzuli, Hüseyn Cavid, Səməd Vurğun, Xəlil Rza Ulutürk və 

s.) vasitəsilə yaradılır, ictimai və bəşəri əhəmiyyət daşıyır. Liderlər (Heydər Əliyev) 

vasitəsilə bu ideyalar, insan arzuları reallaşır. Həmin reallıq dövlətçiliyin təşəkkülü 

kimi mühüm sonluqla başa çatdırılır. Dövlətçilik mərhələsində təşəkkül tapan və 

milli ideologiya şəklini alan milli şüur sadalayacağımız atributları özündə birləşdirir: 

1. Milli mədəniyyət. 2. İctimai birlik və həmrəylik. 3. Milli etnik-əxlaqi normalar. 

4. Dövlətçilik rəmzlərinə hörmət. 5. Vətənsevərlik.   6. Milli-mənəvi sərvətlərin 

dünyəvi sərvətlərə qovuşdurulması. 

 Həmin atributlara sahib olmaq, onun müdafiəsində durmaq, ənənə statusu 

qazanaraq yaşadıqca dövlətçiliyin bünövrəsi möhkəmlənir, olmadıqda boşluq 

meydana gəlir. Dahi Nizami Gəncəvi elə dövrdə yazıb-yaradırdı ki, onun 

zəmanəsində öz xalqı yalnız mənəvi keyfiyyətlərlə etnik tanınma zamanında 

uyuyurdu. Şair həmin mühitdən çıxmağın mümkün yollarını gəzirdi. O, şəxsiyyət, 

fikir, düşüncə və cəmiyyət azadlığı ilə bağlı bəşəri ideyaları mühitimizə gətirərək  

xalqımızın ictimai şüurunu hərəkətə gətirir,  ictimai təfəkkürü oyadırdı.  

Nizami dövründə Azərbaycan cəmiyyətində oyadılan ictimai şüur sonrakı 

sələflərin dövründə daha da cilalandırılaraq işıqlı sabaha – onu reallaşdırmağı 

bacaran  Liderə –Heydər Əliyevə çatdırıldı. 

Ümummilli lider azərbaycançılıqdan söz açarkən deyirdi: azərbaycançılıq   

dövlətimizin milli ideologiyasının təməlində dayanır.   Dövlətçilik, milli-mənəvi 

dəyərlər, ümumbəşəri dəyərlər  azərbaycançılıq anlayışının tərkib hissələridir [28]. 

Nizaminin azərbaycançılığında da bənzər parametrlər görünmür. O, 

azərbaycançılıq ideyalarını dövlətçiliklə, vətənə sevgi ilə, milliliklə əlaqədar 

təsəvvürlər sferasında obrazlaşdırır. Nizaminin məqsədi bəşəri azadlıq, müstəqillik, 

sərbəstlik ideyalarını Azərbaycan mühitinə çatdırmaq, cəmiyyətin ictimai şüurunun, 

psixologiyasının inkişafına nail olmaq, ictimai təfəkkürünü formalaşdırmaq və 

həmin ideyaların gələcək nəsillərə çatdırılmasına müvəffəq olmaq idi.  

Nizami Gəncəvinin 870 illik yubileyinin təşkilindən ötrü respublika 

Prezidenti cənab İ. Əliyevin imzaladığı 2011-ci il 24 dekabr tarixli Sərəncamı 

Azərbaycanın milli–mənəvi sərvətlərinin varisliyini yaşadan və ucalığa yüksəldən 

Nizami irsinə, onun vətəni Gəncəyə dövlət qayğısının gözəl nümunəsidir.  

Şair müqəddəs məkan olaraq Gəncənin təsvirini verir. Gəncə yalnız 

doğulduğu yer olduğu üçün Nizamiyə əziz deyil, həm də azərbaycanlıların doğma 

diyarı olduğu üçün onu vəsf edir. 

Beləliklə, Nizamidən ötrü  bu dünyada 2  önəmli amal mövcud idi. Onlardan 

biri  anadan olduğu və həmişə isti qoynunda olduğu doğma, istəkli Gəncə; ikincisi, 

həmin  şəhərdə   yazıb-yaratdığı azərbaycançılıq ruhundakı həmişəyaşar əsərləri. 

Nizami öz poemalarında Azərbaycanın hansı guşəsinin adını diqqət mərkəzi-

nə gətirirsə, həmin məkanı böyük həvəslə tərənnüm edir. 

Nizami yaradıcılığında Azərbaycanın ayrı-ayrı məkanları yada salınır, onların 

gözəllikləri, təbiəti məhəbbətlə vəsf olunur.  

Şairin  “Xosrov və Şirin” əsərində “Xosrovun Bəhramdan qaçıb getməsi” 

təsvir edilir. Xosrov Azərbaycana bağlanır, bu diyarda özünə əmin-amanlıq, sakitlik, 

dinclik axtarır. 

Çıxdı aralıqdan düşmədi əsir. 

Kəyan təxtü tacı sahibsiz qaldı 

Başqa bir cahangir dünyanı aldı, 

Zəmanə Xosrova olmadı pənah[113, s. 115]. 

  

 “İskəndərnamə” poemasına daxil olan “İskəndərin İran atəşgədələrini 

dağıtması” hissəsində şair göstərir ki, İskəndər atəşpərəstliklə bağlı ibadətgahları 

darmadağın edir. Dünya görmüş insanlar İskəndərə deyirlər ki, o, Azərbaycana 

getsin.  Azərbaycanda əmin-amanlıq mövcuddur. Camaat burada dinc şəraitdə, 

təhlükəsiz halda yaşayır, alın təri ilə ailələrini saxlayırlar: 

Əmr etdi, möbidlər yandıran odu 

Durmadan hünərlə söndürsün odu 

Zəngin əfsunları atılsın suya 

Alınsın yaxud bir dəftərxanaya 

İbrahim dinini doğru yol bildi 

Atəş tüstüsünü dillərdən sildi 

Aqillər məsləhət gördülər ona 

Oradan tərpənsin Azərbaycana [110, s. 173] 

Haqqında danışılan poemanın “Şərəfnamə” hissəsindəki “İskəndərin 

Ərəbistana getməsi və Kəbəni ziyarət etməsi” hekayəsində göstərildiyi kimi, əmin-

amanlıq, rahatlıq, dinclik, ictimai sabitlik tərəfdarı olan Azərbaycan hökmdarları 

Ərmən hökmdarı Dəvalinin gözlənilə bilən hücumu və ya təcavüzü barədə İskəndəri 

xəbərdar edirlər. 

İskəndər deyilənlərə laqeyd qalmır, təcili tədbirlər görür və qələbə çalır: 

 

   Orda Ad nəslindən bir pəhləvan var 

Qüvvəti Rüstəmin gücünə çatar 

Adı Dəvalidir, hər bağrı yarır 

Aslan dərisindən yosun qoparır 

Ordunla bu səmtə hücum etmə sən 

Ölkəni şübhəsiz, alacaq bizdən”. 

Elə ki, eşitdi hökmran bunu 

Babildən Ərmənə çəkdi ordunu 

Dəvali Abxazda şahlıq edərkən 

Eşitdi Rum şahı gəlmiş səfərdən 

Atlandı, yüyəni tez aldı ələ 

İskəndər əlini öpmək qəsdilə. [110, s. 199-200]. 

Nizami Gəncəvinin şeirlərində Azərbaycana məxsus Şəki, Bərdə, Muğan, 

Arran (Aran) kimi yaşayış məskənləri barədə məlumat verilir. Həmin füsunkar 

guşələri təsvir edən şairin vətən təəssübü, vətəndaşlıq mövqeyi barədə müsbət, 

nikbin qənaətə gəlirik. 

Nizami Bərdənin gözəl təsvirini verir. Bərdə Azərbaycanın qədim mədəniyyət 

mərkəzlərindəndir. Şair Bərdədən danışarkən onun həm gözəlliyini diqqət 

mərkəzinə gətirir, həm də şəhərin tarixən Hərum (Məhrəm yer) adlandırıldığını 

deyir.  

Azərbaycançılıq ideologiyasının formalaşdırılmasında Füzuli yaradıcı-

lığının imkanları. Dahi Azərbaycan şairi Məhəmməd Füzulinin yaradıcılığında 

azərbaycançılıq düşüncəsi, azərbaycançılıq ideyaları, azərbaycanlı dünyagörüşü, 

Azərbaycan dövlətçilik ünsürləri, Azərbaycan həyatı və məişətinin təsviri, onların 

təcəssümü mühüm yer tutur. Prof. M.İ. Yusifovun göstərdiyi kimi, “Füzuli yaradı-

cılığında azərbaycançılığın təcəssümü bu poeziyanın azərbaycanlı həyatı, məişəti, 

ictimai təfəkkürü, eyni zamanda, etik əxlaqi normaları ilə bağlılığındadır” [121, s. 

54]. 

 Füzulinin əsərləri öz kökü ilə, qaynaqları ilə xalqın həyatı, gündəlik məişəti, 

o cümlədən cəmiyyətdə gedən ictimai proseslərlə bir başa bağlıdır. Füzulinin 

əsərlərində xalqın həyatı, məişəti və cəmiyyət haqqındakı təsəvvürləri obrazlı 

şəkildə canlandırılır. Azərbaycan cəmiyyətinə, azərbaycanlı milli keyfiyyətinə xas 

olan bu cəhətlər bənzərsiz bir bədii ümumiləşdirmə vasitəsindən ibarətdir. 

Bütövlükdə isə bu keyfiyyətlər Füzulinin əsərlərində azərbaycançılıq ideyalarının 

ifadəsi kimi verilmişdir. Dahi şairin yaradıcılığında,  işığında ümumbəşəri ideyalar 

milli zəmində formalaşdırılır, onlar bir daha şairin idrak süzgəcindən keçirilir və 

bədii rəngarəngliklə cilalanaraq yenidən ümumbəşəri səviyyəyə qaldırılır. Razı-

laşmalıyıq ki, doğrudan da, Azərbaycan xalqının dahi söz sənətkarı Məhəmməd 

Füzuli öz əsərlərində etik humanist və əxlaqi normaları elə bir yüksək bədii dildə 

canlandırır ki, hər bir fikrin, hər bir mülahizənin, hər bir sözün, hər bir ifadənin 

arxasında azərbaycançılıq şüuru, azərbaycançılıq düşüncəsi, azərbaycançılıq 

ideyaları dayanır. Bu etik və əxlaqi normalar həm ümumi şəkildə, həm də hansısa 

dövrün tanınmış şəxsiyyətinin timsalında canlandırılır. Bu normalar, bu gün də 

önəmlidir, cəmiyyətdə insanı mənəvi cəhətdən kamilləşdirir, saflaşdırır, milli 

ideologiyamızın–azərbaycançılıq ideologiyasının məzmununa daxil olur. 

Göründüyü kimi bütün bəşər cəmiyyətinin arzusunda olduğu ideyaları bir 

azərbaycanlı kimi, bir vətəndaş kimi milli şüurun dirçəldilməsi, oyandırılması, 

istiqamətləndirilməsi və formalaşdırılmasına yönəldir. Bunlar Füzulinin ülvi 

arzuları, istəyi və amalı idi. Bu cəhətdən aşağıdakı qəsidə nümunələri səciyyəvi 

hesab oluna bilər. Məsələn,  

“Gərçi İsmailə qurban göydən enmiş qədr üçün  

Həqq bilir qədr üçün İsmail ona qurban olur” [100, s. 57]. 

Dahi şair bu misra ilə demək istəyir ki, “Əgər İsmayıla Allah üçün qurbanlıq 

göydən enmişsə, Allah bilir ki, İsmayıl etibar üçün, sədaqətlilik üçün haqqa (Allaha) 

qurban olur”. Bu hədis İbrahim peyğəmbərin İsmayılı Allaha etibar üçün qurban 

kəsmək istəyi ilə bağlı olsa da, şair onun məzmununu azərbaycançılıq ideyalarının 

canlandırılmasına  yönəldir, hədisin timsalında doğruluq, düzgünlük, etibarlılıq kimi 

ümumbəşəri və humanist keyfiyyətləri Azərbaycan cəmiyyətinə şamil edir və həmin 

keyfiyyətlərin azərbaycançılıq ideyaları kimi formalaşdırılmasına müvəffəq olur. 

Ümumbəşəri humanist və əxlaqi keyfiyyətlərin Azərbaycan cəmiyyətində 

canlandırılması və öz milli–mənəvi təcəssümünü tapması məqsədi ilə dahi şair 

konkret tarixi şəxsiyyətlərin timsalında bədii obrazlar yaradır. Bu obrazların 

timsalında ədalətlilik, əzəmətlilik, igidlik, xeyirxahlıq, səxavətlilik, himayədarlıq, 

mərhəmətlilik, iltifatlılıq kimi keyfiyyətləri canlandırır. Qeyd edək ki, bu keyfiy-

yətlər banisi Ulu Öndər Heydər Əliyev olan milli, azərbaycançılıq ideologiyamızın 

komponentlərindəndir. Lakin xalqı bütövləşdirmək, dövlətçiliyin bünövrəsini 

möhkəmləndirmək Füzuli dövründə mümkün deyildi. Hakimiyyət başında olanlar 

dövlətçiliyin əsasını yarada bilmirdilər. Milli şüurun formalaşdırılması milli ideo-

logiya yaradılmasının təməlidir. Füzuli dövründə milli ideologiyanın formalaşdı-

rılması üçün heç bir şərait yox idi. Milli birlik, mütəşəkkillik və cəmiyyətin 

həmrəyliyi mövcud deyildi. Milli birlik formalaşdırmaq imkanları real olmadığı 

üçün yeganə birləşdirici vasitə islam amili oldu. İslamçılıq Azərbaycan məkanın-

dan kənarda olan insan məskənlərində də yayıldığına görə, bu ərazilərdə yaşayan 

əhalini Azərbaycan cəmiyyəti ilə birliyə qoşmaq mümkün ola bilərdi. Füzuli 

yaradıcılığında arzu şəklində ifadə olunan bu fikir Ulu Öndər Heydər Əliyev 

tərəfindən reallaşdırıldı. 

2.4. Alınan elmi-pedaqoji nəticələrin səmərəliliyinin pedaqoji 

eksperimentdə yoxlanması    

  

Yeniyetmələrdə azərbaycançılıq ideologiyasının  formalaşdırılması ilə bağlı 

mövcud vəziyyəti öyrənmək və yaxşılaşdırmaq  üçün 2015/2016, 2016/2017, 

2017/2018-ci dərs illərində respublikamızın bəzi şəhər və rayon ümumtəhsil 

məktəblərində eksperiment təşkil olunmuşdur. Pedaqoji eksperiment üç mərhələni  

(müəyyənedici, öyrədici və yoxlayıcı) əhatə edirdi. Gənçə şəhəri 16 №-li orta 

məktəbin VIIIa, VIIIb sinifləri (müəllimlər G. Bəşirova, G. Eyvazova, R. Qasımova), 

Gəncə şəhəri 23 №-li tam orta məktəbin IX1, IX2 sinifləri (müəllim R. Əliyeva, A. 

Əlirzayeva), Tovuz rayonu Düzyurd kənd məktəbinin VIII və IX sinifləri 

(müəllimlər Y. Əmiraslanov, T. Cabbarova), Göy-göl rayon Üçtəpə kənd tam orta 

məktəbinin VIIa  və VIIIb sinifləri (müəllim S. Mürsəlova) eksperimental  siniflər  

kimi seçilmişdi. 

Kontrol siniflər olaraq  Gəncənin  16 saylı məktəbin VIIIc (müəllim B. 

Ələkbərova) və 23 №-li tam orta məktəbin IX3  sinfi (müəllim Z. Bağırova), 

Daşkəsən rayon Qabaqtəpə kənd orta məktəbinin VIII sinfi (müəllim D. Şabanova), 

Göy-göl rayon Üçtəpə kənd tam orta məktəbinin  VIIb  (müəllim R. Abbasov) və 

VIIIa (müəllim Ş. Əliyeva) sinifləri müəyyənləşdirilmişdir.  

Eksperimental sinfin müəllimləri dərslərini və sinifdənxaric məşğələlərini 

tədqiqatçı tərəfindən hazırlanmış materiallar əsasında qurmuşdur. Həmin materiallar 

ilk növbədə təlimati seminarda eksperimentatorlara izah edilmişdir. Nəzarət 

siniflərin müəllimləri isə dərs və sinifdənxaric məşğələləri öz ənənəvi metodları 

əsasında  apardılar.  

2013/2014-cü dərs ilində keçirilən eksperimentin nəticələrinin təhlili zamanı 

bəzi qüsurlu hallar üzə çıxarıldı, qeydə alındı, müqayisələr aparıldı və yekunda 

hazırlanmış yeni metodikada zəruri təshihlər aparıldı. 2014/2015-ci tədris ilində 

öyrədici, 2015/2016-cı dərs ilində  yoxlayıcı eksperiment keçirildi. 

Həm eksperimental,  həm də kontrol siniflərin müəllimləri  ixtisasartırma 

kurslarında olmuşdular. İş stajları ən azı 5 il idi.   

  Şəhər məktəblərində keçirilən eksperimentin gedişində iddiaçı özü şəxsən 

iştirak edirdi. Eksperimentin bu və ya digər mərhələlərinin nəticələri təhlil olunaraq 

ümumiləşdirildi və aparıcılara müəyyən istiqamətlər verilirdi.   

Eksperimentatorlar yeniyetmələrdə milli ideoloji hisslərin formalaşdırılması 

üzrə tərəfimizdən hazırlanmış materiallar ilə ətraflı tanış oldular. Nəzarət siniflərin 

müəllimlərinə isə çatdırıldı ki, onların sinifləri məktəbli yeniyetmələrin təlim və 

tərbiyəsi üzrə işlərin gedişi zamanı onlarda milli ideoloji hisslərin, yəni 

azərbaycançılıq ideologiyasının formalaşdırılması səviyyəsini yoxlamaq üçün  

kontrol siniflər olaraq müəyyənləşdirilir.  Vəzifə uyğun fənn müəllimlərinin 

azərbaycançılıq ideologiyasının formalaşdırılması üzrə uyğun məlumatlara malik 

olmalarını və yeniyetmələrdə milli ideoloji hisslərin təşəkkülü səviyyəsini öyrənmək 

idi.   Kontrol siniflərdə fəaliyyət göstərən müəllimlərin ehtiyacları da hesaba alınmış, 

onlara da  müxtəlif əyani vəsaitlər və metodik ədəbiyyat verilmişdi.   

Yeniyetmələrə milli ideyaların, o cümlədən dövlətçiliklə, dövlət atributları ilə, 

vətənpərvərliklə, milli mənəvi dəyərlərlə, islamçılıq və türkçülük təəssübkeşliyi ilə 

və s. bağlı keyfiyyətlərin aşılanma səviyyəsi yoxlanıldı. Daha sonra     tarix 

fənnindən  VIII sinfin sonunda, ədəbiyyat fənnindən  IX sinfin birinci yarımilindən 

etibarən eksperimental və kontrol siniflərdə yoxlama sorğu keçirildi. Məqsəd hər iki 

fənnin eksperimentator tərəfindən tədrisdən sonra şagirdlərdə milli ideoloji hiss və 

keyfiyyətlərin hansı səviyyədə olduğunu müəyyənləşdirmək idi.  

Şifahi yoxlama işinin mətni:  

1. “Mən həmişə fəxr etmişəm, bu gün də fəxr edirəm ki, mən azərbaycanlıyam!” 

söyləyən Ümummilli liderimiz azərbaycanlı olduğu üçün nə üçün qürur duyurdu? 

2. Sovet önəmində xalqımız hansı ideologiya əsasında tərbiyə olunmağa 

məhkum idi? Nə üçün? 

3. Azərbaycan hansı ideologiya əsasında inkişaf edir? 

4. Milli azərbaycançılıq ideologiyasının başlıca komponentləri hansılardır?  

5. Nə üçün müsəlman olmağımızla, dinimizə və “Quran”ımızla qürur duyuruq? 

6. Nə üçün Azərbaycan və Türkiyə bir millət, iki dövlətdir? 

7. Hansı milli ideyalar Nizami Gəncəvi yaradıcılığında önəm təşkil edir? 

8. Azərbaycanın dövlət atributları ilə milli ideologiyası arasındakı bağlılıqlar 

nədən ibarətdir? 

9. Azərbaycançılıq ideologiyası vətənpərvərliklə bağlı hansı başlıca keyfiyyət-

ləri əhatə edir? 

10. Dövlət müstəqilliyi və ərazi bütövlüyü məsələləri milli ideologiyamızda 

necə qoyulur? 

Şifahi yoxlama işinin nəticələri keyfiyyət və kəmiyyətcə təhlil edildi. 

Şagirdlərin cavablarındakı düzgünlük və dolğunluq səviyyələrini kəmiyyətcə də 

müəyyən etmək və müqayisə aparmaq üçün (milli ideoloji keyfiyyətlərin formalaş-

dırılması üzrə mənimsənilmiş biliklər əsasında) keçirilən yazılı və şifahi yoxlama 

işinin nəticələrini 4 səviyyəyə ayırdıq. Səviyyələrin hər biri ilk növbədə keyfiyyətcə 

şagirdlərin uyğun fənlərin təlimi zamanı mənimsədikləri milli ideyalar üzrə bilik və 

bacarıqların səviyyəsini xarakterizə edir. Şagirdlərin cavabları, onların 

mühakimələri qruplaşdırılarkən belə bir prinsip əsas götürülmüşdür: Şagirdlərin 

cavabı milli azərbaycançılıq ideologiyası ilə bağlı malik olduqları təsəvvür, bilik, 

bacarıq və vərdişləri məntiqi cəhətdən tam əhatə edən fikirlər şəklində olmalıdır. 

            Səviyyəcə birinci hesab edilən cavablar ən yüksək və dolğun cavablar  idi. 

Qrupdakı cavablarda şagird suala şüurlu şəkildə düzgün, tam, əhatəli və konkret 

cavablar söyləyir, sualın tələbi ilə bağlı azərbaycançılıq ideologiyasının mahiyyətinə 

tam nüfuz edə bilir.   

Səviyyəcə ikinci hesab edilən cavablar əsasən tam cavab adlandırılır və elə 

şagirdlərin cavablarını əhatə edir ki, bu zaman məktəbli qoyulan suala düzgün cavab 

versə də, elmi cəhətdən qanedici fikirlər söyləsələr də, ancaq cavabları 

tərəddüdlüdür, yarımçıqdır, cavabının düzgünlüyünü inamlı şəkildə əsaslandıra 

bilmir. Sualda milli ideyalarla, milli ideologiyanın komponentləri ilə bağlı zəruri 

olan təkcə 2/3 hissəsi haqqında məlumat çatdıra bilir. Belə yeniyetmələr fikirlərini 

tam və daha dolğun ifadə edə bilmir, sərbəstlikləri nisbətən zəif olur, cavablarındakı 

məlumatların məzmununu məntiqi ardıcıllıqla tam ifadə edə bilmir, ona görə də 

cavablarında məntiq mühakimə yüksək səviyyədə ola bilmir.   

         Səviyyəcə üçüncü hesab edilən cavablar yarımçıq, natamam cavablardır. Bu 

qrupa elə şagirdlərin cavabları daxil edilmişdir ki, onlar qoyulan suallara cavab 

verməyə çalışır, qismən və ötəri şəkildə soruşulan milli ideyalara, milli ideoloji 

atributlara, onların mahiyyətinə səthi toxunur, lakin cavabları məntiqsiz, əlaqəsiz 

cümlələrdən ibarət olur. Eyni zamanda öz cavablarının düzgünlüyünü izah etməyə 

cəhd göstərsələr də, faktik istəklərinə nail ola bilmirlər. Bu baxımdan da belə 

cavablarda əsasən sual cavabsız qalır, fikirlər dağınıq, cümlələr məntiqsiz və 

izahetmə əhəmiyyətsiz dərəcədə olur. Yeniyetmələr milli ideoloji duyğularına 

aydınlıq gətirməyə çalışsalar da, onların mühakimə və mülahizələri düzgün 

əlaqələndirilmir. Belə olan təqdirdə şagirdərin mühakiməsiz, məntiqsiz cavablarını 

mənasız cümlələr təşkil edir, onların cavabları sualı əhatə etmir. 

             Dördüncü səviyyəli cavablar qrupu (qeyri-kafi cavab) məktəblilərin elə 

cavablarını əhatə edirdi ki,  onlar suala cavab verməyə nə təsəbbüs göstərir, nə də 

ki, düzgün cavab verə bilirdilər. Belə yeniyetmələr azərbaycançılıq, milli ideoloji 

keyfiyyətlər, milli ideyalar, milli mənəvi dəyərlər və s. bağlı elementar təsəvvürlərə 

belə malik olmurlar. Onlara göstərilən istiqamətverici köməyin də faydası olmur. 

Yeniyetmələrdən alınan cavablarının keyfiyyətcə təhlil edilməsi uşaqların 

milli ideoloji təsəvvür,  bilik və məlumatlılıqlarındakı  dəyişikliyin səviyyə 

müxtəlifliyini meydana gətirir, təhlilin düzgün aparılmasına imkan verirdi.  

            2013/2014-cü illərdə pedaqoji eksperimentin müəyyənedici mərhələsi 

keçirilmişdir Bu müddət ərzində problemin məktəb təcrübəsindəki qoyuluşu və 

tədris materialının yeniyetmələr tərəfində necə qarşılanacağı öyrənilmiş, problemin 

həllinin praktik olaraq mümkünlüyü və eksperimentin keçirilmə mexanizmi 

dəqiqləşdirilmişdir. İlk mərhələdə aydın oldu ki, yeniyetmələrdə milli azərbaycan-

çılıq ideologiyasını formaladırmağa təhsilimizin mövcud məzmunu imkan verir.              

 Cədvəl 2.4.1 

Eksperimental və nəzarət siniflərində keçirilmiş ilkin yoxlamanın 

(müəyyənedici eksperimentin) nəticələri  

Məktəblər 
Eks. və nəz. 

sinifləri 
Şagird. 

sayı 

  Səviyyələr  üzrə cavablar 

I II III 
 

IV 
 

Gəncə  
16 №-li tam orta 

məktəb 
ek

sp
er

im
en

ta
l 

VIIIa  26 2(7,7%) 5(19,2%) 8(30,8%) 11(42,3%) 

VIIIb  24 1(4,2%) 3(12,5%) 7(29,2%) 13(54,1%) 
k

o
n

tr
o

l 

VIIIc 25 3(12,0%) 6(24,0%) 7(28,0%) 9(36,0%) 

Gəncə  
23 №-li tam orta 

məktəb 

ek
sp

er
im

en
ta

l 

IX1  21 3(14,3%) 4(19,0%) 4(19,0%) 10(47,7%) 

IX2  25 1(4,0%) 3(12,0%) 7(28,0%) 14(56,0%) 

k
o

n
tr

o
l 

IX3  20 2(10,0%) 4(20,0%) 5(25,0%) 9(45,0%) 

 
Göy-göl rayonu 

Üçtəpə kənd tam 

orta məktəbi 
 

ek
sp

er
im

en
ta

l 

VIIa  23 1(4,3%) 3(13,0%) 5(21,8%) 14(60,9%) 

VIIIb  21 0(0,0%) 3(14,3%) 5(23,8%) 13(61,9%) 

k
o

n
tr

o
l 

VIIb  24 2(8,3%) 4(16,7%) 8(33,3%) 10(41,7%) 

VIIIa  18 1(5,6%) 2(11,1%) 6(33,3%) 9(50,0%) 

Tovuz rayonu 

Düzyurd kənd 

tam orta məktəbi  
 

ek
sp

er
im

en
ta

l 

VIII 12 0(0,0%) 1(8,3%) 3(25,0%) 8(66,7%) 

IX 10 0(10,0%) 1(10,0%) 3(30,0%) 6(60,0%) 

Daşkəsn rayonu  

Qabaqtəpə kənd  

orta məktəbi 
 k

o
n

tr
o

l VIII 9 0(0,0%) 2(22,2%) 3(33,3%) 4(44,5%) 

IX 11 1(9,1%) 2(18,2%) 3(27,3%) 5(45,4%) 

 

 

Cədvəl göstərir ki, şəhər məktəblərində aparılan eksperiment sayəsində Gəncə 

şəhəri 16 və 23 saylı məktəblərin VIIIa, VIIIb, IX1 və IX2  

 eksperimental siniflərində yeniyetmələrlə sistematik və xüsusi hazırlanmış 

materiallar əsasında tədris işləri başa çatdıqdan sonra yeniyetmələrə milli ideoloji 

tərbiyə ilə bağlı verilən suallara 96 şagirddən 7-si birinci, 15-i ikinci, 26-sı üçüncü, 

48 nəfəri isə dördüncü səviyyəli, həmin məktəblərin VIIIc və IX3 kontrol siniflərdə 

isə 45 şagirddən 5 nəfəri birinci, 10-u ikinci, 12-si üçüncü, 18-i isə dördüncü 

səviyyəyə uyğun gələn cavablar vermişlər.  

Eksperimentin kənd məktəblərindəki nəticəsi isə belə olmuşdur: Tovuz 

rayonu Düzyurd və Göy-göl rayonu Üçtəpə kənd tam orta məktəblərin 

eksperimental siniflərində) 66 şagirddən 1 nəfəri birinci, 8 nəfəri ikinci, 16 nəfəri 

üçüncü və 41 nəfəri dördüncü, Göy-göl rayonu Üçtəpə kənd tam orta məktəbinin 

VIIb və VIIIa, Daşkəsən rayonu Qabaqtəpə kənd orta məktəbinin VIII və IX kontrol 

siniflərində isə 62 şagirdin verdiyi cavablardan 4-ü birinci, 10-u ikinci, 20-si üçüncü 

və nəhayət  28-i dördüncü səviyyələrə uyğun gələn cavablar söyləmişlər.  

Nəticədən görünür ki, eksperiment başlayarkən eksperimental və kontrol 

siniflərin hamısında şagirdlərin səviyyələri, əsasən, bərabərdir. Qeyd edək ki,  

müəllim və şagirdlərin nəzəri və praktik bilik səviyyələri, həyat tərzi və məişət 

şəraitləri, əlaqələri, kollektivdəki mövqeləri, metodiki qabiliyyətləri də, demək olar 

ki, bərabərdir.  

 Göstərilən eksperimental sinif şagirdlərində azərbaycançılıq ideologiyasının  

formalaşdırılması məqsədi ilə hazırlanmış materiallar əsasında öyrədici eksperi-

mentlər keçirilmişdir. Tədris ilinin sonunda isə təlimin keyfiyyəti yoxlayıcı 

eksperiment vasitəsilə qiymətləndirilmişdir. Yoxlayıcı eksperimentin nəticələri 

cədvəl 2.4.2-dəki kimi idi. 

Cədvəl 2.4.2. 

Eksperimental və kontrol siniflərin məktəbliləri ilə yekun (yoxlayıcı) 

eksperimentin nəticələri 

Məktəblər 
Eks. və nəz. 

sinifləri 

Şagird. 

sayı 

Səviyyələr  üzrə cavablar 

I II III IV 

Gəncə şəhəri 16 

№-li tam orta 

məktəb  

ek
sp

er
im

en
ta

l 
VIIIa 26 9(34,6%) 8(30,8%) 6(23,1%) 3(11,5%) 

VIIIb 24 8(33,3%) 11(45,8%) 3(12,5%) 2(8,3%) 

k
o

n
tr

o
l 

VIIIc 25 4(16,0%) 8(32,0%) 7(28,0%) 6(24,0%) 

Gəncə şəhəri 23 

№-li tam orta 

məktəb  

ek
sp

er
im

en
ta

l 

IX1 21 8(38,1%) 6(28,6%) 5(23,8%) 2(9,5%) 

IX2 25 6(24,0%) 9(36,0%) 7(28,0%) 3(12,0%) 

k
o

n
tr

o
l 

IX3 20 3(15,0%) 7(35,0%) 6(30,0%) 4(20,0%) 

Göy-göl rayonu 

Üçtəpə  kənd tam 

orta məktəbi 

ek
sp

er
im

en
ta

l 

VIIa 19 9(47,4%) 6(31,6%) 2(10,5%) 2(10,5%) 

VIIIb 21 8(38,1%) 9(42,9%) 4(19,0%) 0(0,0%) 

k
o

n
tr

o
l VIIb 20 2(10,0%) 6(30,0%) 10(50,0%) 2(10,0%) 

VIIIa 18 3(16,7%) 5(27,7%) 7(38,9%) 3(16,7%) 

Tovuz rayonu 

Düzyurd kənd  

orta məktəbi  

ek
sp

er
im

en
ta

l VIII 12 6(50,0%) 3(25,0%) 3(25,0%) 0(0,0%) 

IX 10 4(40,0%) 3(30,0%) 1(10,0%) 2(20,0%) 

Daşkəsən rayonu 

Qabaqtəpə kənd 

orta məktəbi k
o

n
tr

o
l VIII 9 0(0,0%) 3(33,3%) 2(22,2%) 4(44,5%) 

IX 11 2(18,2%) 2(18,2%) 3(27,3%) 4(36,3%) 

 

Beləkiklə, iş sisteminin səmərəli təşkili sayəsində eksperimental sinif şagirdləri  

yüksək göstəricilərə nail olmuşlar. Gəncə şəhəri 16 №-li məktəbin  VIIIa və VIIIb, 

23 №-li məktəbin isə IX1 və IX2 siniflərində yeniyetmə məktəblilər azərbaycançılıq 

ideologiyasının komponentləri ilə  bağlı verilən suallara 96 şagirddən 31-i birinci, 

33 nəfəri ikinci, 22 nəfəri üçüncü, 10 nəfəri dördüncü, səviyyəli cavablar vermişlər. 

Kontrol siniflər kimi götürülmüş Gəncə şəhəri 16 və 23 №-li məktəblərin VIIIc və 

IX2 siniflərində isə 45 şagirddən 7-si birinci, 15-i ikinci, 13-ü üçüncü, 10-u isə 

dördüncü səviyyəli cavablar vermişdir. Kənd məktəblərində isə vəziyyət belə 

olmuşdur: Eksperimental siniflərdə, yəni, Tovuz rayonu Düzyurd və Göy-göl rayon 

Üç-təpə kənd orta məktəbinin VIIa, VIIb VIII və IX siniflərində 62 şagirddən 27 

nəfəri birinci, 21 nəfəri ikinci, 10 nəfəri üçüncü, 4 nəfəri dördüncü, kontrol siniflərdə 

isə, yəni, Tovuz rayonu Düzyurd və Daşkəsən rayonu Qabaqtəpə kənd orta 

məktəblərində 58 şagirddən 7 nəfəri birinci, 16 nəfəri ikinci, 22 nəfəri üçüncü, 13 

nəfəri isə dördüncü səviyyəli cavablar vermişlər. 

Deməli, eksperimentin sonunda məktəbli yeniyetmələrdə azərbaycançılıq 

ideologiyasının formalaşdırılması metodikasına uyğun olaraq azərbaycançılıq 

ideyalarına  yiyələnən,  təlim zamanı və sinifdənxaric tədbirlərdə qazandıqları bilik 

və bacarıqları uğurla tətbiq etməyi bacaran şagirdlərin sayı tədris ilinin əvvəli ilə 

müqayisədə eksperimental siniflərdə əsaslı şəkildə artmışdır.  

Göründüyü kimi, eksperimental siniflərdə yeniyetmələrdə milli ideoloji 

hisslərin formalaşdırılmasını əks etdirən keyfiyyət göstəriciləri nəzarət 

siniflərindəki keyfiyyət göstəricilərinə nisbətən çoxdur.  

Eksperimentin sonunda aparılan müqayisəsindən belə məlum olur ki, 

azərbaycançılıq ideologiyasının formalaşdırılmasına xidmət edən pedaqoji sistemi 

yaratmaq mümkündür. Bu sistemin reallaşdırılması praktik cəhətdən də 

yeniyetmələrdə təlim və tərbiyənin keyfiyyətcə artmasını təmin edir.  

Tədqiqatın ikinci fəslində bəhs olunan məsələlərə dair aşağıdakı kimi 

ümumiləşdirmə aparmaq olar: 

1. Yeniyetmə-məktəblilərdə azərbaycançılıq ideologiyasını formalaşdırmağın 

təşkilati-pedaqoji modeli çoxcəhətlidir, çoxfunksiyalıdır, təşkilati-təhsil blokları 

arasında birbaşa əlaqəni əks etdirən və tərkibində təhsilin məzmunu aparıcı yer tutan 

komponentlərdən ibarətdir. 

2. Yeniyetmələrdə azərbaycançılıq ideologiyasının formalaşdırılması prosesi 

onun mərhələli məzmununu aşağıdakı modullar üzrə işlənib hazırlanmasını və 

həyata keçirilməsini tələb edir: “Azərbaycanın ən vətənpərvər, qəhrəman insanları”, 

milli-tarixi ənənələr, azərbaycançılıq ideyaları, dövlət atributları və milli-ideoloji irs 

istiqamətləri üzrə. 

3. Yeniyetmə-şagirdlərində milli ideoloji, milli ləyaqət hisslərinin formalaş-

dırılması texnologiyası təkcə ətraf aləm haqqında biliklərimizin strukturuna və 

vasitələrinə yönəldilmiş (bu günki tədris təcrübəsinə xas olan) və ilk növbədə tarix 

və ədəbiyyat kimi fənlərin yenilənməsinə ehtiyac duyan ənənəvi tədris materialı 

üzərində deyil,  həm də milliyönlü tərbiyə, təhsil və təlimin təşkili yolu ilə obyektiv 

biliklər dünyasına əsaslanaraq həyata keçirilməlidir. 

4. Yeniyetmələrdə azərbaycançılıq ideologiyasının formalaşdırılması milli 

ideyaların inkişafına sivil yanaşma çərçivəsində həyata keçirilir, bu isə tərbiyə  

prosesində özündə vətənpərvərlik, mənəviyyat, birlik, sadəlik, bəşəri həssaslıq, 

qudrətlik, yorulmaz fəaliyyət, vicdan, yüksək və hərtərəfli istedad  və s. ehtiva edən 

azərbaycan xalqının etnik xüsusiyyətlərinə, milli mentalitetinə əsaslanmağı nəzərdə 

tutur. 

5. Təşkilati-pedaqoji modelin səmərəliliyi Azərbaycan milli mənəviyyat 

məktəbinin paradiqması çərçivəsində aparılan eksperimental işlərin nəticələri ilə təs-

diqini tapır və milli ideyaların idrak, emosional-şəxsi, praktiki effektiv meyarlara 

uyğun olaraq tərbiyə prosesinin monitorinqini, həmçinin yeniyetmə şagirdlərində 

milli ideyaların formalaşmasının səviyyəsindəki dəyişikliklərin izlənməsini və 

şəxsiyyətə xas olan bu keyfiyyətlərin formalaşması dinamikasının təhsil prosesinin 

digər subyektləri (müəllimlər, valideynlər) tərəfindən qiymətləndirilməsini tələb 

edir. 

NƏTİCƏ 

Azərbaycanda ərazi bütövlüyümüzün təmin olunması yolunda uğurlu qələbə-

lər qazandığımız, torpaqlarımızı Ali Baş Komandanımızın zəkası, şəhidlərimizin və 

əsgərlərimizin qəhrəmanlıqları sayəsində işğaldan azad etdiyimiz, tarixi-xarici 

düşmənlərimizin təxribatlarının daha da artdığı bir mərhələdə orta ümumtəhsil 

məktəblərimizdə azərbaycançılıq ideologiyasının formalaşdırılması vəziyyətinin 

təhlili, problemin həll yollarının axtarılması, xarici və xüsusən də yerli tərbiyə 

təcrübəsinin öyrənilməsi təsdiq edir ki, Azərbaycan cəmiyyətində, yerli pedaqoji 

elmdə yeniyetmələrin milli ideoloji tərbiyəsinin bu günkü reallıqlara uyğunlaş-

dırmaq üçün adekvat bir sistemin yaradılması məsələsi aktual xarakter kəsb edir. 

Azərbaycançılıq ideologiyasının formalaşması obyektiv-zəruri, tarixi-məntiqi və 

sosial-pedaqoji fenomen  kimi xarakterizə olunur. 

Azərbaycançılıq ideologiyasının elementlərinin məktəblilərdə formalaşdırıl-

masına kiçik məktəb yaş dövründən təsadüf olunsa da, lakin onun ideologiya kimi 

formalaşdırılması uşaqların yeniyetməlik yaş dövründən başlayır. Azərbaycançılıq 

ideologiyası yeniyetmələrdə müstəqil dövlətçiliyimiz, dövlət atributlarımız 

(bayrağına, himninə, gerbinə), vətənpərvərlik, türkçülük, İslam dini,  ana dilimiz, 

milli-mənəvi dəyərlərimiz və milli mənsubiyyətimiz ilə bağlı ideyalar əsasında 

formalaşdırılır, möhkəmlənir, güclənir və milli əqidə, milli amal şəklini alır. 

Azərbaycançılıq ideologiyasının formalaşdırılmasının nəzəri-fəlsəfi və pe-

daqoji əsasları, yeniyetmələrdə azərbaycançılıq ideologiyasının formalaşdırılma-

sının aparıcı imkanları, vasitə və yolları üzə çıxarılmışdır. Sosial pedaqoji fenomen 

kimi məktəblilərdə milli ideologiyamızın formalaşdırılmasının mahiyyəti haqqında 

biliklər dərinləşdirilmişdir. 

  “Azərbaycançılıq ideologiyası” anlayışı insanın təməl-inteqrativ və ümumsis-

temli mənəvi keyfiyyəti kimi aydınlaşdırılır. Azərbaycançılıq ideologiyası sosial-

pedaqoji fenomen kimi yeniyetmənin və ümimiyyətlə Azərbaycan vətəndaşının 

mənəvi şüurunun və özünüdərkinin tərəflərindən biridir, onun özünün sosial və milli 

dəyəri haqqında təsəvvürüdür, ictimai əhəmiyyətini özü tərəfindən anlayan və 

qiymətləndirilən, şəxsiyyətin milli əhəmiyyətli xüsusiyyət və keyfiyyətlərinin 

məcmusunu ifadə edir, həmçinin digər insanlardan tərəfindən müsbət qiymətləndi-

rilir. 

Tədqiqat belə qənaətə gəlməyə əsas verir ki, yeniyetmələrdə azərbaycançılıq 

ideologiyasının formalaşdırılması dedikdə, onların sosial-siyasi, mənəvi və etik milli 

təcrübəni mənimsəmələri üçün fəaliyyətlərinin təşkili və idarə edilməsinin 

məqsədyönlü və şüurlu şəkildə həyata keçirilən pedaqoji prosesi kimi başa 

düşülməlidir. Ümumi işin ən mühüm hissəsi kimi yeniyetmələrdə azərbaycançılıq 

ideologiyasının formalaşdırılmasının məqsədi gənc nəslə milli ideyaları, 

azərbaycançılıq ideologiyasının komponentlərini (Heydər Əliyev göstərir ki, 

“Azərbaycan dövlətinin milli ideologiyasının özəyini, əsasını təşkil edən 

azərbaycançılıqdır. Dövlətçilik, milli–mənəvi dəyərlər, ümumbəşəri dəyərlər–

bunlar hamısı azərbaycançılıq anlayışının tərkib hissələridir”) aşılamaq və eyni 

zamanda onların milli vətəndaşlıq keyfiyyətlərinə malik olmağa hazırlığını 

formalaşdırmaqdır; demokratik cəmiyyətdə və hüquqi dövlətdə şəxsi və sosial 

əhəmiyyətli məqsədlərə nail olmağa, müəyyən edilmiş qanunauyğunluqları və 

prinsipləri nəzərə almaqla sosial fəaliyyətin subyekti kimi şəxsiyyətin potensialının 

daha geniş şəkildə açılması üçün şəraitin yaradılmasıdır 

Aparılan eksperimentin nəticələri bir daha təsdiq edir ki, xarici və daxili 

amillərin müxtəlifliyi arasında yeniyetmələrdə azərbaycançılıq ideologiyasının 

formalaşdırılması prosesinin səmərəliliyi üçün ən vacib olan amillər aşağıdakılardır: 

məktəblilərin təhsilinin məzmununda milliyönlü komponentə əsaslanan milli 

ideyalar aşılanmasının metodiki cəhətdən sınaqdan çıxmış (yoxlanılmış) təşkilati-

pedaqoji modelindən istifadə edilməsi; pedaqoji priyomlara riayət edərək, şəxsin və 

kollektivin qarşılıqlı əlaqəsinin qurulması tədbirlərinin, kifayət qədər müxtəlif növ 

və təşkilati formaların tətbiq edilməsi; yeniyetmələrə öz milli kimliyini hiss etmək 

və qiymətləndirmək imkanı vermək; məktəblilərlə əsaslandırılmış psixoloji işlər 

keçırmək; pedaqoji-müəllim kadrların hazırlığında, məktəbdə milli tərbiyənin təşkili 

və aparılmasında yeni yanaşmaları tətbiq etmək. 

Eksperiment göstərdi ki, yeniyetmələrdə azərbaycançılıq ideologiyasının 

formalaşdırılması o zaman daha səmərəli olur ki, tədris prosesi aşağıdakıları nəzərə 

almaqla təşkil edilsin: 

- tədris prosesində insanpərvərlik, vətənpərvərlik, mənəviyyat, birlik, sadəlik, 

bəşəri həssaslıq, qüdrətlilik, fəaliyyətdə yorulmazlıq, vicdanlılıq və s. əlamətlərə, 

yüksək və müxtəlif istedadı özündə ehtiva edən Azərbaycan xalqının dərin 

psixologiyasına, onun mentalitetinə aid olan dəyərli keyfiyyətlərə daha çox önəm 

verilsin;    

- Yeniyetmələrdə azərbaycançılıq ideologiyasının formalaşdırılması o zaman 

səmərəli olar ki, o, şagirdlərdə idrak bilikləri, bilikləri mənimsəməyə qarşı 

narahatçılığı, şəxsi-emosionallığı, praktiki təsirlərə malik komponentlərin daxil 

olduğu milli etiqadların inkişafını təmin etsin;  

- şagirdlərin milli ideoloji tərbiyəsi, onlara azərbaycançılıq ideyalarının 

mənimsədilməsi prosesi təkcə bugünkü təlim texnologiyaları üçün xarakterik olan 

dünyəvi biliklərin məzmununa və vasitələrinə yönəlmiş tədris materialları əsasında 

deyil, həm də təlim və tərbiyənin sınaqdan çıxmış milliyönlü imkanlarından istifadə 

edilməklə həyata keçirilsin. 

Müəyyən edilmişdir ki, yeniyetmələrdə azərbaycançılıq ideologiyasının 

formalaşdırılması üzrə işlənib hazırlanmış təşkilati-pedaqoji modelinin tədris və 

məktəbdənkənar fəaliyyət prosesində həyata keçirilməsi onlarda öz dövlətinin 

vətəndaşı, xalqının ləyaqətli övladı kimi böyümələrinə təkan verir. 

Beləliklə, yeniyetmələrdə azərbaycançılıq ideologiyasının formalaşdırılması  

sistemi və prosesi, tədqiqatın göstərdiyi kimi, aşağıdakı sosial-pedaqoji əsaslar 

üzərində qurulmalıdır: 

- yeniyetmələrin azərbaycançılıq tərbiyəsinin ideoloji əsasını mənəviyyat, 

millilik, dövlətçilik və s. atributları özündə ehtiva edən Ulu Öndər Heydər Əliyev 

tərəfindən hazırlanıb sistemə salınmış və nəzəri cəhətdən tam əsaslandırılmış 

azərbaycançılıq ideologiyasının olması; 

-müasir məktəblərdə milli təhsilin tətbiqi proseslərinə zərurət qarantı olan, 

tərbiyə funksiyalarını tam yerinə yetirməyə qadir olan azərbaycan cəmiyyətinin 

kifayət qədər inkişaf səviyyəsinin olması; 

- maddi-texniki, maliyyə, kadr, elmi və metodiki təminatın kifayətedici 

səviyyədə olması; 

- təhsil müəssisələri ilə digər sosial institutlar arasında güclü (şaquli və üfüqi) 

əlaqələrin olması; 

- pedaqoji kadrların, tələbə gənclərin milli ideyaları tərbiyə etmək üçün tədris 

və dərsdənkənar işlərin təşkili və aparılmasına hazırlığı; 

- yeniyetmələrin azərbaycançılıq tərbiyəsinin məzmununun seçilməsinə, onun 

reallaşdırılması formalarından istifadəyə, şəxsiyyətdə milli-mənəvi keyfiyyətlərinin 

formalaşmasının səmərəliliyini qiymətləndirməyə imkan verən meyarlar sisteminə 

yaradıcı yanaşma. 

Pedaqoji eksperimentin nəticələri tədqiqat zamanı irəli sürülən fərziyyənin 

doğruluğunu sübut edərək belə bir ideyaya haqq qazandırdı ki, yeniyetmələrin milli 

ideyalar əsasında tərbiyəsinin təşkilati-pedaqoji modelinin həyata keçirilməsi, 

məktəbli-yeniyetmələrə milli ideyaların məqsədyönlü, sistemli və planauyğun aşı-

lanması və fasiləsiz olaraq mərhələlərlə formalaşdırılması onların azərbaycançılıq 

ideologiyası ruhunda tərbiyəsinin təminatçısı ola bilir.  

Yeniyetmələrdə azərbaycançılıq ideologiyasının formalaşdırılması işində 

uğurlu nəticələrə nail olmaq üçün aşağıdakı təkliflərin nəzərə alınmasını 

məqsədəmüvafiq sayırıq: 

1. V-IX siniflərdə tədris olunan humanitar fənlərin proqram və dərsliklərində 

azərbaycançılıq ideologiyasının məzmununa, onun komponentlərinə və azərbaycan-

çılıq ideologiyasının formalaşdırılması mexanizmi ilə bağlı materiallara yer verilsin. 

Dərsliklərə daxil edilən mətnlərin yeniyetmələrin yaşına və bilik səviyyələrinə 

uyğun gəlməsinə əməl olunsun.  

2. Tədqiqatda əldə edilən nəticələrin nəzərdən keçirilən problemin bütün 

prizmalardan həllinə tam cavab verdiyini qəbul etmək düzgün olmazdı. Toplanmış 

nəzəri və praktiki materiallar problemin tədqiqinə digər prizmalardan da ya-

naşılmasını  və aydınlaşdırmalar tələb edir. Problemin sonrakı inkişafı və dərinləş-

məsi pedaqoji mühitin inteqrasiyası yollarının və vasitələrinin öyrənilməsi; 

gənclərin və tələbələrin dünya milli məkanına daxil olmasını təmin edən milli 

ideoloji tərbiyəsi standartlarının hazırlanması; xarici təcrübənin tətbiqi imkanlarının 

axtarışı; yuxarı sinif şagirdlərinin milli ideoloji tərbiyəsi və  gənclərin təhsil 

prosesinin idarə edilməsi mexanizmlərinin təkmilləşdirilməsi ilə bağlı ola bilər; 

